
w w w . k u r d i s t a n m e d i a . c o m
   هەینی ٣١ی خاکەلێوەی ١٤٠٣ _ ١٩ ئاوریلی ٢٠٢٤

دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٦٩

حیزبی دێموكراتی كوردستانی ئێران بڵاوی دەکاتەوە

کاک خالید عەزیزی لە وتووێژێکدا لەگەڵ دۆیچەولە ڕایگەیاند هەرکات لە نێوخۆی کوردستانی ئێران خەباتی خەڵک و بزووتنەوەی 
لە  بڵێت  و  ببات  بەلاڕێدا  ئێران  بیروڕای گشتیی خەڵکانی  دەدات  ڕێژیم هەوڵ  هەڵدەچنێ،  ئیسلامی  کۆماری  بە  تەنگ  مافخوازانە 
دەرەوەی سنوورەکان هەڕەشە لەسەر ئەمنییەتیی وڵات هەیە. لە دۆخی ئێستاشدا ئێمە لەگەڵ ڕێکخراوی نەتەوە یەکگرتووەکان، 
حکوومەتی فێدڕاڵی بەغدا و حکوومەتی هەرێمی کوردستان لە وتووێژ و دانوستان داین و پرسی هەبوون و نەبوون و چەندی و 

چۆنیی مانەوەی ئێمە لە عێراق و هەرێمی کوردستان پێوەندیی بە لایەنە عێڕاقییەکانەوە هەیە، نەک ئێران.
وتەبێژی حیزبی دێموکراتی کوردستانی ئێران لەبارەی بە هەڕەشەزانینی چەکداربوونی حیزبی دێموکرات لە ئێرانی داهاتوو لە 
ڕوانگەی هەندێ لایەنی ئۆپۆزیسیۆنەوە پێی لەسەر ئەوە داگرت کە هێزی پێشمەرگەی حیزبی دێموکرات بەشێک لە هێزی بەرگریی 
بەردەوامیی  لەبارەی  بەڕێزیان  بووە.  کورد  گەلی  مافەکانی  لە  بەرگری  هەمیشە  بوونی  فەلسەفەی  و  کوردستانە  لە  کورد  گەلی 
ناوەندی هاوکاری گوتی لە ڕەوتی بزووتنەوەی ژینادا و دواتر لە باسەکانی پێوەندیدار بە دروستکرددنی ئاڵترناتیڤ دژی کۆماری 
ئیسلامیدا ئێمە جیاوازیی بۆچوونمان هەبوو کە زیاتریش پێوەندیی بە ڕێککەوتنی جۆرج تاونەوە هەبوو. ئێمە لە حیزبی دێموکراتدا 
دژی مەنشوورەکە و ئەم ڕێککەوتنە ئەویش بەم شێوازە  بووین، بۆیە ئەم ناوەندە کارایی وەکوو ڕابردوو نەما و ئێستا چالاک نەماوە.

هەموو وتووێژەکە لە ماڵپەڕی »www.kurdistanmedia.com«دا بخوێنەوە.

یەکگری  و خستنەسەریەکی وزەی خەباتگێڕی بۆ ڕووخاندنی کۆماری ئیسلامییە
تاکەڕێگای سەقامگیریی ڕۆژهەڵاتی نێوەڕاست 

خەڵک و ڕێژیم 

لە دوو بەرەی دژبەیەکدا

٣٦٩١١ ٧
شەریف فەلاحڕەحمان گەورکیسمایل شەرەفیعەلی بداغی زانیار حوسێنی

بەڵگەی ڕوون بۆ پێویستیی 

نەمانی کۆماری ئیسلامی

چارەسەری قەیرانەکە

ڕووخاندنی دیکتاتۆریی ئێرانە

عەلی زەندی، هونەرمەندێک 

لە ڕەگەزی کوردبوون

کورد لە سێ دەیەی ڕابردوودا 

و ئاسۆکانی بەردەمی

ئەرکی ئێستامان
مستەفا مەولوودی

سەر  بــۆ  ئیسلامی  کــۆمــاری  مووشەکیی  هێرشی 
نیشانەکانی  و  ڕیــســوایــی  تەپڵی  لــە  جیا  ئیسڕائیل 
تێدا  دووپاتەشی  سیناریۆیەکی  ڕێژیم،  هەرەسهێنانی 
خوێندرایەوە و، ئەو سێناریۆیەی پێشتر دوای کوژرانی 
قاسم سولێمانی و لە هێرش بۆ بنکەی »عەینولئەسەد«دا 
بەرنامەی بۆ داندرابوو؛ دیسان بە جۆرێکی دیکە و بە 
هەزینە و ڕیسواییەکی زۆر زیاترەوە دوپات کرایەوە. 
بۆ  ئیسرائیلی  بە قسەی خۆی وەڵامی هێرشی  ڕێژیم 
بنکەی  لەڕاستیدا  و  کۆنسوولخانەکەی  بەناو  ســەر 
لە  دەستدرێژییەکانی  و  تێرۆریستی  پلانە  داڕشتنی 
چەندین  لـــەودا  کــە  ــەوە  ــ داوەت ســووریــەی  دەمیشقی 
ــوژران،  ک پــاســداران  سوپای  پایەبەرزی  فەرماندەی 
توانای  و  ئیقتدار  وایــە  پێی  ئــەوەی  پێچەوانەی  بــەڵام 
سیاسیی  هەیمەنەی  و  داوە  پێشان  خۆی  سەربازیی 
وڵاتەکەی پاراستوە، دۆڕاوی سەرەکی هەر بۆخۆیەتی.
و  مووشەک   ٣٢٠ لە  زیاتر  پــەلامــارەدا  لــەو  ڕێژیم 
دڕۆنی لە ئیسرائیل گرت کە سەتا ٩٩ی هەڵدراوەکان 
و  بـــەردرانـــەوە  ئیسڕائیل  خاکی  بگەنە  لـــەوەی  ــەر  ب
بۆ  نیزامی  لە شکستی  جیا  هێڕشە  ئەو  تەقێندرانەوە. 
زۆری  ماددیی  تێچووی  سەرباری  ئیسلامی  کۆماری 
لەڕووی سیاسییشەوە بە زیانی شکایەوە و پشتیوانی 

و هاوڕایی پتری بۆ ئیسڕائیل دەستەبەر کرد و... 

خالید عەزیزی: خەباتی چەکداری بۆ بەرگری لە خۆمان بووە

»پێکەوە هەنگاونان بەرەو کۆمارێکی سیکۆلار دێموکرات لە ئێراندا« 
دێموکراتی  حیزبی  هەیئەتێکی  خاکەلێوە  ١٨ی  شەممە  ڕۆژی 
کوردستانی ئێران بە سەرپەرستیی کاک خالید عەزیزی، وتەبێژی 
و  ئێستا  دۆخــی  بە  تایبەت  کۆنفرانسێکی  لە  بەشدارییان  حیزب 
هەنگاونان  »پێکەوە  پلاتفۆرمی  لەلایەن  کە  کرد  ئێران  داهاتووی 
بەرەو کۆمارێکی سیکۆلار دێموکرات لە ئێراندا » و لە وڵاتی ئاڵمان 

پێک هاتبوو.
لەو کۆنفرانسە کە لە دوو پانێلی جیاوازدا بەڕێوە چوو، لەلایەن 
و چالاکانی  ئاکادێمیک  کەسایەتیی  نوێنەرانی حیزبە سیاسییەکان، 
بە  پەیوەندیدار  تــەوەری  چەند  لە  باس  فەرهەنگییەوە  و  سیاسی 
دۆخی ئێستا و داهاتووی ئێران کرا کە بەگشتی هەڵگری کۆمەڵێک 
ئەو  هۆکارەکانی  و  کێشە  دەستنیشانکردنی  وەکــوو:  بوون  بابەت 
کێشانە کە لە ئێراندا هەن، ڕێکاری چارەسەرکردنی ئەو کێشانە و 
چۆنیەتیی پێکهێنانی ئاڵترناتیڤ بۆ دوای ڕووخانی ڕێژیم، داننان بە 
واقعی کۆمەڵگەی ئێران و ڕێزگرتن و قەبووڵکردنی مافی نەتەوەکان 

لە ڕاستای جێگیرکردنی دێموکراسی لە داهاتووی ئێران و ...
وتاری  عەزیزی  خالید  کاک  کۆنفرانسەدا  ئەو  یەکەمی  پانێلی  لە 
بەشێکی  کــرد.  پێشکێش  ئێرانی  کوردستانی  دێموکراتی  حیزبی 

دەبێ سەری مارەکە لە تاران پان بکرێتەوە
سەروتار

درێژە بۆ لاپەڕەی ٢

وەڵامەکەی ئێران بۆ ئیسڕاییل و ئەو ئامانجانەی نەپێکران

هەناردەی شەڕ، تێرۆریزم و ناسەقامگیری
ئایدۆلۆژیی کۆماری ئیسلامی:

بەشداریی حیزبی دێموکرات کە کۆنفڕانسی

دیکە وتاربێژەکانی دیکەی ئەم کۆنفڕانسە بریتی بوون لە:مێهدیە گۆلروو، هۆمایون 
فەتاپوور،  مێهدی  ئــەرەس،  کەمال  ستووت،  مەریەم  خەلیق،  بێهرووز  مەهمەنێش، 
مەزدەک لیماکێشی، سادق شوجاعی، د. کازم کوردەوانی، حەسەن شەریعەتمەداری، 

مێهرداد دەرویش پوور، د. محەممەدڕەزا نیکفەر و ... .
پلاتفۆڕمی »پێکەوە هەنگاونان بەروە کۆمارێکی سیکۆلار دێموکرات لە ئێران« لە 
پێنج لایەنی ئێرانی بریتی لە بەرەی نەتەوەیی ئێران ڕێکخراوەکانی دەرەوەی وڵات، 
بەرەیە  ئێران،  کۆماریخوازەکانی  هاوپەیمانیی  ئورووپا،   _ ئێران  نەتەوەیی  بەرەی 

یەکگرتووی کۆماریخوازەکانی ئێران و حیزبی چەپی ئێران پێک هاتوە.

کوژرانی کۆڵبەرێکی دی لە مەریوان
ــوان  ــاوی ســەی ــ ــە ن ــوان ب ــەریـ کــۆڵــبــەرێــکــی خــەڵــکــی مـ
ڕاستەوخۆی  تەقەی  بە  کۆڵبەریدا  لەکاتی  دەست ئەفکەن 

هێزە چەکدارەکانی ئێران کوژرا.
لە  خاکەلیوە  ٢٩ی  چوارشەممە  ڕۆژی  کۆڵبەرە  ئەم 
تەقەی لێ کراوە. سەیوان  تەتەی مەریوان  بەرزاییەکانی 
دەست ئەفکەن، تەمەن ٣٥ ساڵ، خێزاندار و باوکی منداڵێک 
خەڵکی گوندی “دەڕە پەیمان”ی سەر بە شاری مەریوان 
بوو. بەپێی گێڕانەوەی شایەتحاڵەکان هێزە چەکدارەکانی 
و  پێشوەختە  ئــاگــادارکــردنــەوەیــەکــی  هیچ  بەبێ  ئــێــران 
ــەو کۆڵبەرانە  ل نــزیــکــەوە دەســتــڕێــژیــان  لــە مــەودایــەکــی 
کە  کاتێک دایە  لە  مەریوان  لە  سەیوان  کوژرانی  کــردوە. 
خاکەلێوەش  ٢٦ی  و   ٢٥ یەکشەممە،  و  شەممە  ڕۆژی 
مێهرداد  و،  تەمەن ٤٤ ساڵ خەڵکی سنە  ئومێد سەیدی، 
هێزە  تــەقــەی  بــە  عــەبــدووڵــازادە، خەڵکی ســەردەشــت 

چەکدارەکانی کۆماری ئیسلامی کوژرابوون.
ــردووشــدا  ڕاب ساڵی  مـــاوەی  لــە  بیرهێنانەوەیە  جێی 
لانی کەم  ٤١٠ کۆڵبەر و کاسبکاری کورد بەهۆی تەقەی 
ڕاستەوخۆ، تەقینەوەی مین و بەربوونەوە لە بەرزایی لە 
لەدەست  گیانیان  ڕێژیم  هێزەکانی  ڕاوەدوونانی  ئاکامی 
دابوو و بریندار ببوون. وردەکارییەکان دەریدەخەن لەو 
٤١٠ قوربانییەی ساڵی پار ٤٦ کەسیان کوژراون و گیانیان 

لەدەست داوە، هەروەها ٣٦٤ کەسیش بریندار بوون

یەکێک لە هۆکارەکانی بەردەوامیی بزووتنەوەی 
کوردستان جێکەوتنی ڕێکخستن و کولتووری حیزبایەتییە 

کۆنفڕانسەی  ئەو  کە  ئێوە  بۆ  پێزانین  و  سپاس 
ــان بــۆ ئێمە  ــت ــەت ئــەمــڕۆتــان ســاز کـــردوە و دەرف
کوردستانی  دێموکراتی  حیزبی  وەک  ڕەخساندوە 
ڕەوتــی  بەتایبەت  ئــێــران،  لەهەمبەر  هەتا  ئــێــران 
تایبەتی  گرنگایەتیی  کــە  ئالتێرناتیڤ  چێ کردنی 
بیروڕا  هاوڕێیان  ئێوە  دەگــەڵ  لێرە  بتوانین  هەیە، 
و بۆچوونەکانمان بگۆڕینەوە و باس لە ئەزموونی 

خەبات و تێکۆشانی خۆشمان بکەین.
جۆربەجۆرەوە  ڕوانینی  بە  دەتوانین  ســەرەتــا 
تاوتوێ  ــردوو  ــ ڕاب ساڵی  دوو  گۆڕانکارییەکانی 
خەڵک  دەگــەڕێــتــەوە،  خەڵک  بۆ  ئــەوەنــدەی  بکەین. 
کۆماری  ڕێژیمی  بــەدژی  خەبات  شەقامەکاندا  لە 
ئیسلامییان برەو پێدا. بە ڕوانگەی ئۆپۆزیسیۆنەوە 
سەیر  شێلگیر  خەباتێکی  وەک  هــەم  ــێ  دەب ئەمە 
بکرێ و هەمیش هەست بە بەرپرسیارەتی و بەدیل 
درووستکردن. بەڵام وەک شێوازی کاروچالاکی و 
بەتایبەت  ئێران  لە  ئەوەیە  ڕاستییەکەی  تێکۆشان 
لە کوردستان خەڵک تێچووی زۆریان داوە، بەڵام 
خۆپێشاندان  بە  تەنیا  سیاسی  ڕێژیمێکی  ناکرێ 
بڕووخێت. گۆڕینی نیزامێکی سیاسی تەنیا دەبێ بە 
شێوازی بەدیل  درووستکردنێکی سیاسی کاری بۆ 
بکرێ. واتە لەو چالاکییانەی یەک ساڵی ڕابردوودا 
ئەوتۆمان  سەرکەوتنێکی  ئۆپۆزیسیۆن  ئێمەی 
دواییش  هەڵبژاردنەی  ئەم  نەهێنا.  وەدەســت  تێیدا 
ئەوەی سەلماند کە زۆرینەی خەڵکی ئێران کۆماری 
ئیسلامیی ناوێ، بەڵام ئایا هەرتەنیا ئەوەیکە خەڵک 

دژبەر بن، تەواوە؟ 
ڕەوتــە  و  حیزب  ئەرکی  دەبێت  لــێــرەدا  لانیکەم 
بەدوای  ڕێکخراوانەی  ئەو  هەموو  و  سیاسییەکان 
ڕوون  دەبــێ  ئیسلامین  کۆماری  ڕێژیمی  گۆڕینی 
لە  بکەین،  لەخۆمان  پرسیارە  ئەو  دەبێ  بکەینەوە. 
ڕەوتــی  لە  ئێران  جوغرافیای  باقی  و  کوردستان 
ــان "ژیــنــا"دا  ــازادی" ی ــ بــزووتــنــەوەی "ژن، ژیـــان، ئ
ڕەوتە  دەگەڵ  زۆر  ڕادەیەکی  هەتا  خەڵک  گوتاری 
ئێران،  دەرەوەی  ئۆپۆزسیۆنی  جۆراوجۆرەکانی 
بـــاس لە  ــاوخــۆی وڵات  ــەن ل ــی هـــەبـــوو.  ــاوازی ــی ج
نەدەکرا  ــەرزی"  ئ "تەمامییەتی  و  "تەجزیەتەڵەبی" 
ئەمانە  بەڵکوو  نــەبــوو  خەڵک  کەڵکەڵەی  ئەمە  و 
باس گەلێک بوون کە لەنێو بەشێک لە ئۆپۆزسیۆنی 

دەرەوە و کۆماری ئیسلامیدا پەرەیان پێ دەدرا.
کوردستانی  دێموکراتی  ئێمە وەک حیزبی  بەڵام 
یان  جێگرەوە  درووستکردنی  هەمبەر  لە  ئێران 
کوێدا  لە  کۆسپەکان  و  لەمپەڕ  ئاڵتێرناتیڤ سازی 
دەبینین؟ ئەوەی دیارە ئەوەیە کە،ئێران وڵاتێکە بە 
تایبەتمەندیی جیاواز و هەستیار لە ڕۆژهەڵاتی ناڤین، 
وڵاتێکی زۆر دەوڵەمەند وێڕای جۆراوجۆری زۆر 
ئێران،  مەزن.  فرە  مێژووی  ڕابــردووی  و  بەربڵاو 
عێراق و سوریە نییە، دەی کەواتا پەیامەکە ئەوەیە 
کە، کۆمەڵگەی جیهانی بەلەبەرچاوگرتنی جێگەوپێگە 
دەکات  هەڵسوکەوت  دەگەڵی  ئێران  هەڵکەوتەی  و 
ئۆپۆزیسیۆنیشدا  لەنێو  ئێران  نێوخۆی  لە  دەبێ  و 

فاکتەرێکی دیکە بەو مژارانە بلکێنین.
فرەنەتەوەیە،  کۆمەڵگەیەکی  ئێران  کۆمەڵگەی 
بنچینەی  ئــەگــەر  و،  جــۆراوجــۆرە  کۆمەڵگەیەکی 
دەبێ  پرسەکەش  چارەسەری  بێت  ئەمە  پرسەکە 
بەدڵنیاییەوە  بگەڕێتەوە.  بابەتەکە  بنچینەی  بــۆ 
نیزامی  بەرامبەر  لە  جێگرەوەیەک  کۆماری خوازی 
موتڵەقەی پاشایەتییە. بەڵام ئەوەیکە ئێمە ئێستا لە 
ئێران ڕێژیمێکی کۆماریمان هەیە، بە هۆی ناوەکەی 
کە کۆمارییە، نیزامێکی دێمۆکراتیکمان نییە و تەنانەت 
ئەگە ببێتە فێدڕاڵیش ئەو ڕێژیمە نابێتە سیستەمێکی 
دێمۆکراتیک. ئێمە لە ئێراندا هەتا ئاستێکی زۆر لە 
شەڕی چەمکەکان داین و ئەم چەمکانەش یەکێک لە 
لەمپەڕەکانی سەرەکین کە ئێمە دەبێ لە پڕۆسەی 
ئاڵتێرناتیڤ سازی بەسەر ئەو کۆسپانەدا زاڵ بین، 
زۆرجــاران  هەمانە  ئێمە  پێناسەیەی  ئەو  چوونکە 

دژوازییان دەگەڵ یەکتر هەیە.
لە ڕوانگەی ئێمەوە ئێران یەکەیەکی جوغرافیاییە 
نــەتــەوەی جــۆراوجــۆر پێکەوە  ئــەم وڵاتــە  و لەنێو 

ــە چۆنیەتی  ل کــێــشــانــەی  لـــەو  یــەکــێــک  و  ــن  ــ دەژی
لە  و  هەمانە  پێکەوە  بابەتانەی  بــەو  تێگەیشتن 
ڕابردوو و ئیستاش ڕاکردن لە ناوەند بوونی هەیە، 
هۆکارەکەی ڕێک ئەو دان پێدانەنانە بەو ڕاستیانەیە. 
لە سەردەمی ڕێژیمی پەهلەوییشدا ناوەند بۆ لایەنە 
جۆراوجۆرەکان سەرنج ڕاکێش نەبوو. بۆ کوردێک، 
بۆ نەتەوە و ئۆل و ئایینە جۆراوجۆرەکانی دیکەش 
ئیسلامیی دا  کــۆمــاری  ڕێژیمی  ســەردەمــی  لــە  و، 
نەبووە  سەرنج ڕاکێش  و  دڵڕفێن  ناوەند  هیچکات 
وەک  خوازیارین  ئێمە  کە  جێگرەوەیەک  نییە.  و 
کۆماری خوازی، دەبێ وەک ئالتێرناتیڤ سەیر بکرێ 
کە ناوەندیش سەرنج ڕاکێش بکات. کاتێکیش ناوەند 
ڕاکێشەر دەبێ کە ببێتە مەکۆی ئەو جۆراوجۆریانە، 
دەکەین.  بەشداری  لە  باس  ئێمە  ئیدی  ئەوکات  جا 
ئەگە بڕیار بێ ئێران لەسەر بنەمای ئەو ڕاستیانە 
دەتــوانــێ  فێدراڵیزم  ئێمە  بـــڕوای  بــە  دابــمــەزرێ، 
دەکــرێ  فێدراڵیزمەش  ــەو  ئ بــەڵام  ــێ،  ب ڕێــکــارێــک 
ــەســەر بــکــرێ و بـــەو هــەمــووە  ــری ل ــات قــســەی زی
جۆراوجۆرییە سیاسی، نەتەوەیی، ئایینیە لە ئێران 
قسەوباس و کێشەی بەدوای دا دێت. چوونکە ئێمە 
بەکردەوە ئەزموونی ڕاکردن لە ناوەندمان دیتووە، 
دۆستانی ناوەندگەرا یان ئەگە بەڕاشکاوی بڵێم ئەو 
دۆستانەی نێوەڕۆک و چالاکییەکانیان لەسەر بنەما 
ئەرکدارن  پتر  ئەوان  نییە،  ئەتنیکیان  پێناسەی  یان 
و  دڵڕفێن  جــۆراوجــۆرەکــان  نەتەوە  بۆ  ناوەند  کە 

سەرنج ڕاکێش و جێ متمانە بکەن.
لە ڕەوتی بزووتنەوە ژینا و بۆنە و ڕێوڕەسمە 
دیتمان  ئەم دواییانەی کوردستاندا  نەورۆزییەکانی 
بنەمای  لەسەر  بــەردەوام  ڕێژیم  کە سیاسەتەکانی 
سازکردنی پەراوێز و ناوەندە ڕۆنراوە. بەو پێناسەیە، 
و  ئێران  ئیسلامی  کۆماری  ڕوانــگــەی  لە  پــەراوێــز 
بەشێک لە ئۆپۆزسیۆن وەک هەڕەشە سەیر دەکرێ 
ئەتنیکییەکانیش  ڕەوتــە  لە  بەشێک  ڕوانینی  بە  و 
ڕادیکالیزمێک بە دژی ناوەند تەوەری دەگوورێت و 
ئەم دوو ڕوانگەیە لە بەرامبەر یەکتر ڕادەوەستن. لە 
ڕوانگەی ئێمە ئەرکی کۆماری خوازەکان نووسینەوە 
گوتارێک  هاوسەنگە،  گوتارێکی  ڕوونکردنەوەی  و 
نوێنەرایەتیی  و  ڕابــگــرێــت  بــاڵانــســە  ــەو  ئ بــتــوانــێ 
دەبێتە  ناوەندتەوەری  چوونکە  بکات،  هەموولایەک 
هۆی شەقڵ گرتنی توندئاژۆیی پەراوێز و، ناوەندیش 
هەوڵی زۆرتری ئەو پەراوێزخستنە بە کەڵکوەرگرتن 

لە تیۆریی پیلان و تەوتەئە دەدا.
بڵێم  ئەوە  دەبێ  ئێران  کوردستانی  نیسبەت  بە 
کە، ئەو ناوچەیە بەردەوام بە ڕوانینێکی ئەمنییەتی 
ئیدارە  پاسدارانەوە  داخراوەکانی سپای  ژوورە  لە 
لەو  لە ڕەوتی بزووتنەوەی ژیناشدا ڕێژیم  کراوە. 
تیۆرییە یان لە ترساندنی هەڵوەشانەوەی ئێران بە 
پەیامەی  ئەو  و  وەرگــرت  کەلکی  شێوە  باشترین 
بەردەوام بڵاو دەکردەوە، ئەو بزووتنەوەیەی کە لە 
کوردستان هەیە بزاڤێکی تەجزیەتەوەریی سەر بە 
وڵاتانی دەرەکییە و، بۆ ئەوان گەلێک هاسان بوو 
ڕێبەرانی ئەو بزووتنەوەیە وەبەر مووشەک بدەن. 
بەڵام ئێمە چۆن دەتوانین پیش بەو چەواشەکاری 
دی  دێتە  کاتێک  ئامانجە  ئــەو  بگرین؟  پیلانانە  و 
شارەمەزنەکانی  لە  و  کوردستان  دەرەوەی  لە  کە 
ئەو  دابــنــێــن،  ڕاستییە  بــەو  دان  ئــێــرانــدا  دیــکــەی 
خەباتەی کە لێرە هەیە و بەجوانیش بەڕێوە دەچێ 
دەبێ بە هاوئاهەنگی و هاوکاری باقی نەتەوەکانی 
ــازەری و  ئ فــارس، عــەرەب، بەلووچ،  دیکەی وەک 
کردەیەکی  ببێتە  ئایینە جۆراوجۆرەکانیش  تەنانەت 
ڕاستەقینە. ئەوەیکە چۆن ببێتە ئەمرێکی ڕاستەقینە 
ــەو ڕاســتــیــانــەیــە. زۆر بــەڕوونــی  بــە دانــپــێــدانــان ب
لە  بــەشــداری  ئێمە  نەهێڵن  بێ  ــەرار  ق ئەگە  ــارە  دی
چۆنیەتیی ئیدارە و دەستەڵاتدا نەبین، بەدوای کام 
لە  دەربازبوون  بەدوای  ڕوونە  دەچین؟  ڕێگەچارە 
ناوەند  وەک  تــاران  پێویستە  کەوایە  دەی  ناوەند. 
بۆ هەموولایەکمان سەرنج ڕاکێش بێ هەتا لەلایەن 
بوونی  هەڕەشەیەک  و  مەترسی  هیچ  پەراوێزەوە 
نەبێ. ڕێگەچارەی ئەمە چییە؟ ڕێک ئەوەیەکە، ئێمە 

بتوانین هەموو ئەو جۆراوجۆریانە لەسەر بنەمای 
بڵێمەوە  ئەوەش  با  دابنێین،  جێگرەوە  کردنی  ساز 

کوردستان دەرفەتە و هەڕەشە نییە.
لە هەموو مێژووی حیزبی دێموکراتی کوردستانی 
ئێران و لە ماوەی ٨٠ ساڵی ڕابردوودا ئێمە هەمیشە 
کورد  پرسی  ئاشتیانەی  کردنی  بەدوای چارەسەر 
کە  دەبێ  بۆ  باشە  بووین.  ئێراندا  چوارچێوەی  لە 
باس لە چۆنیەتی ئیدارەی وڵات لەداهاتوودا بکەین 
ئەرزی و  تەواویەتی  بەهاسانی شت گەلی وەک  وا 

تەجزیەتەلەبی باس بکرێ؟
مەبەست  ئاخۆ  کە  بکرێ  پرسیارەش  ئەو  دەبێ 
زمانەکانی  پێناسەی  لە  مەبەست  چییە؟  نەتەوە  لە 
بۆ  کێشەمان  تێیدا  کە  چییە  فارسی  یــان  کــوردی 
یەکەمدا دەبێ هەموو  قۆناغی  لە  ئێمە  ساز دەبێ؟ 
زۆربەی  بکەینەوە.  ڕوون  گوتارانە  و  چەمک  ئەو 
ڕێکخراو و حیزبە سیاسییەکان کە لانیکەم بە پرسی 
کوردستان و نەتەوەکان و مێژووی سیاسی حیزبی 
دێموکرات ئاشنان دەبێ ئەو ڕاستییە قبوڵ بکەن کە 
نەتەوەیی  جۆراوجۆرییەکانی  و  ئێران  کوردستانی 
هەڕەشە نین بەڵکوو دەرفەتێکن بۆ سازکردنەوە و 
ڕۆنانی دواڕۆژی ئێران، لە هەموو ئەم بزووتنەوانە 

ئێمە ئەوەمان سەلماندوە.
ڕەوتی  لە  ئەوەیە،  من  قسەکانی  کۆتایی  بەشی 
پرۆسەی گووران یان نەگووران و سەرنەکەوتن لە 
ڕاستییەمان  ئەو  دەبێ  جێگرەوەدا،  درووستکردنی 
لەبەرچاو بێ، بەداخەوە کۆمەڵگەی ئێران هەتا ئێستا 
دێموکراسی ئەزموون نەکردوە. دێموکراسی هێشتا 
وەک هەبوونی دامــەزراوەی کردەیی لە کۆمەڵگای 
ــی نـــەبـــووە، جــا ئــەگــە دێــمــوکــراســی  ــوون ــران ب ــێ ئ
ئەزموون نەکراوە، کێ دەتوانێ ئەوە مسۆگەر بکات 
و بیچەسپێنێت؟ دامەزراوەکان کامانەن؟ وڵامەکەی 
ڕۆڵ و دەوری حیزبەکانە کە لە کوردستانی ئێران 
ئەو ئەزموونە بە شێوازی جۆراوجۆر تاقی کراوە 
و هەبووە، ئەو بزووتنەوەیەی نەورۆزیش ڕێک ئەم 

بابەتەی سەلماند.
دامەزراندنی  و  حیزبایەتی  و  ڕێکخستن  کەواتە 
سەرەکی  مەرجەکانی  لە  یەکێک  دامـــەزراوەکـــان 
گوورانی دێموکراسی لە کۆمەڵگەیە. ئێمە بۆ سەرجەم 
تاکەکەسی،  ــی،  ــەدەن م چــالاکــانــی  چالاکییەکانی، 
سێلێبریتییەکان و کەسایەتییە جۆراوجۆرەکان ڕێز 
ئەگە  دواوە،  بۆ  بگەڕێینەوە  نابێ  بــەڵام  دادەنێین 
لەسەر  دواڕۆژ  کۆمەڵگەی  شەقڵ گرتنی  چۆنیەتیی 
میلیاردێر  ترامپی  دەبینین  دابنێین،  تــاک تــەوەری 
هەڵدەبژێرێت.  حیزبێک  سیاسەت،  نێو  دێتە  کــە 
زۆر  ڕادەیەکی  هەتا  حیزب  دەگــەڵ  دژایەتییە  ئەو 
ئێران  دەرەوەی  کۆمەڵگەی  و  دۆســتــان  نێو  لــە 
بوونی هەیە و ئەمە هیچ یارمەتییەکمان پێ ناکات. 
پێشنیاری ئێمە ئەوەیە کە، تەنانەت دژبەرانی حیزبی 
جیاوازیی  حیزبەکەمان  لەتەک  کە  دێموکراتیش 
و  ببنەوە  کۆ  یەکتر  دەوری  لە  هەیە،  بۆچوونیان 
بۆ  ئەوکات  دابمەزرێنن،  سیاسی  ڕەوتی  و  حیزب 
بەردەنگی  بزانین  کە  هاسانترە  ئەوانیش  و  ئێمە 
کوردستانی  لە  کە  ئەزموونێکە  ئەمە  کێیە؟  کورد 
ئێران هەمانبووە و یەکێک لەو هۆکارانەی کە ئەو 
بزووتنەوەیە لە کوردستان بە هاسانی تەسلیم نابێ 
قوربانیدانێک  و  تێچوو  هەموو  وێــرای  نەبووە،  و 
لە ڕیزی پیشەوەی خەبات بە دژی ڕێژیمی  بەڵام 
ئیسلامی مــاوەتــەوە کــە هــەمــووی بــۆ ڕابـــردووی 
و  نەزم  بۆ  هەروەها  تەشکیلاتەکەی،  و  ڕێکخستن 

نیزامی حیزبایەتی دەگەڕێتەوە.
بۆ هەموو دۆستان هیوای سەرکەوتن دەخوازم 
باشتر  ئێمە  کە  بێ  دەرفەتێک  ئەمە  هــیــوادارم  و 
و زیــاتــر لــە ڕەوتـــی پــرۆســەی بــەدیــل ســازکــردن 
بە  درێـــژە  ئــێــران  ئیسلامی  کــۆمــاری  ڕێژیمی  بــۆ 
ئێران  نیزامی ئیسلامی  کاروچالاکییەکانمان بدەین، 
ــەو بــەدیــلــەش دەبــێ  دەبــێ جــێــگــرەوەی هەبێ و ئ
کۆمەڵگەی  جۆراوجۆریی  ڕاستییەکانی  نوێنگەی 

ئێران بێ.

دەقی وتاری وتەبێژی حیزبی دێموکرات لە کۆنفرانسی "پێکەوە هەنگاونان بەرەو کۆمارێکی سیکۆلار دێموکرات لە ئێراندا" لە وڵاتی ئاڵمان

ئەرکی ئێستامان
ئەو وڵاتە مسۆگەر کرد.  بۆ  پەرچەکرداری دیکەشی  بژاردەی   ...
ئیسڕائیل کە لە سۆنگەی وێرانی و کوشتارەکانی غەززەوە لەلایەن 
کۆمەڵگەی نێودەوڵەتی و تەنانەت هاوپەیمانەکانی خۆشیەوە بەتوندی 
خرابووە ژێر گوشارەوە، بەو هێرشە گەمژانەیەی کۆماری ئیسلامی 
خۆی لەو تەنگانەیە ڕزگار کرد و باڵادەستیی خۆی لە هاوکێشەکاندا 

دەست خستەوە. 
بۆ  ئیسلامی  کــۆمــاری  مووشەکییەکەی  هێرشە  بە  پێوەندیدار 
ــان  ــەوەی وەڵامــدان و  پرسیار  چــەنــد  هێنانەگۆڕی  ئیسڕائیل  ســەر 
ئێران  خەڵکی  خەباتی  بەردەوامیی  و  سیاسی  بــەرچــاوڕوونــی  بۆ 
شەڕی  هاوکات  ئیسلامی  کۆماری  شەڕفڕۆشییەکانی  ئایا  گرینگن: 
نێودەوڵەتییەکان و بۆ  ئێرانیشن؟ کاتێک ڕێوشوێنە  خەڵک و وڵاتی 
بە  بەر  نەیتوانیوە  ئەمنیەت  شــوڕای  ١٩٢٩ی  بڕیارنامەی  نموونە 
ڕۆڵی  و  قەیرانخوڵقێنی  ئیسلامی،  کۆماری  مووشەکییەکانی  پڕۆژە 
چ  بە  جیهانی  کۆمەڵگەی  بگرێت؛  ئیسلامی  کۆماری  تێکدەرانەی 
ببێتەوە؟  ئیسلامی  کۆماری  مەترسییەکانی  بــەرەوڕووی  شێوەیەک 
و  ئیسلامی  کــۆمــاری  دەستدرێژییەی  ئــەم  کاریگەریی  هــەروەهــا 
جیهاندا  و  ناوچە  سیاسییەکانی  هاوکێشە  لە  نوێیەی  دۆخــە  ئــەو 
و  ڕێژیم  دژی  خەڵک  جەماوەریی  خەباتی  لەسەر  خوڵقاندوویەتی 

بزووتنەوەی ناڕەزایەتیی نێوخۆی وڵات چ دەبێت؟ 
بە  جیهانیدا  کۆمەڵگەی  لــە  ئیسلامی  کــۆمــاری  ئــەمــڕۆ  ئــەگــەر 
پەرەپێدەری  دەستدرێژیکەر،  قەیرانخوڵقێن،  ســەرەڕۆ،  ڕێژیمێکی 
ناوچەی  لە  ناسەقامگیری  هۆکاری  و  دەوڵەتی  تێرۆریزمی  و  شەڕ 
ڕۆژهەڵاتی نێوەڕاست دەناسرێ؛ بەڵام خەبات و بزووتنەوەی خەڵکی 
لێ  ڕێزی  لەلایەن کۆمەڵگەی جیهانییەوە  ڕێژیمە  ئەو  بەدژی  ئێران 
ئەگەر  دەکرێت.  پێشکێش  جیهانییەکانی  پڕبایەخە  خەڵاتە  و  دەنرێ 
لە  مرۆڤ  مافی  پێشێلکردنی  لە سۆنگەی  ئێران  ئیسلامیی  کۆماری 
وڵاتەکەی، دەستێوەردان لە کاروباری نێوخۆیی وڵاتان، هەوڵدان بۆ 
یاساوڕێسا  بە  پێمل نەبوون  و  کۆمەڵکوژ  چەکی  بە  دەستڕاگەیشتن 
نێودەوڵەتییەکانەوە تەریک کەوتووەتەوە، گەمارۆی خراوەتە سەر و 
بە بەردەوامی سیاسەت و ڕەفتارەکانی لەلایەن کۆڕۆکۆمەڵە سیاسی 
مەحکووم  نێودەوڵەتییەکانەوە  ئۆرگانە  و  و وڵاتان  مرۆڤی  مافی  و 
لە  بەڵام  دەسەپێندرێت؛  بەسەردا  سزای  دوای  لە  سزا  و  دەکرێت 
کۆمەڵگە  گشتیی  بیروڕای  و  ئەمریکا  کۆنگرەی  ئورووپا،  پاڕلمانی 
بایەخە  و  ئازادی  ژیان،  ژن،  جووڵانەوەی  لە  پێشوازی  ئازادەکاندا 
جیهانداگرەکانی بزووتنەوەی ناڕەزایەتیی گەلانی ئێران بۆ تێپەڕین لە 
کۆماری ئیسلامی دەکرێت. بۆیە ئاڕمانج و ڕێگە و ڕێبازی کۆماری 
ئیسلامی لەگەڵ خەڵکی ئێران دوو شتی لێک جیان و ئەو شەڕەش کە 
نییە،  ئێران  ئێران هەڵیگیرساندوە نەک هەر شەڕی خەڵکی  ڕێژیمی 
بەڵکوو هەڕەشە بۆ سەر هەموو بەرژەوەندییەکانی خەڵک و وڵاتی 

ئێرانیشە. 
لە  دڕۆن  و  مــووشــەک  ســـەدان  هەڵدانی  بــە  ئیسلامی  کــۆمــاری 
ڕێوشوێنە  نە  کە  سەلماندی  دی  وڵاتێکی  سەر  بۆ  ئێرانەوە  خاکی 
ئەمنییەت  ١٩٢٩ی شوڕای  بڕیارنامەی  نموونە  بۆ  نێودەوڵەتییەکان 
توانیویانە بەر بە پڕۆژە مووشەکییەکانی کۆماری ئیسلامی بگرن، نە 
ئەو ڕێژیمە قەت پێملی یاسا و پەیماننامە نێونەتەوەییەکان بووە. لە 
ئێستاشدا کە هەڕەشە و مەترسییەکانی کۆماری ئیسلامیی ئێران بۆ 
سەر ئاشتی و سەقامگیریی ناوچەیی و جیهانی پتر لە هەموو کاتێک 
دەرکەوتوە، پێویستە وڵاتان و کۆمەڵگەی جیهانی بە خەسارناسیی 
هەڵوێستەکانی پێشوویان سیاسەتی خۆیان لەهەمبەر ڕێژیم بگۆڕن 
و نابێ تەنیا لەبەر پاراستنی بەرژەوەندییە تایبەتییەکانی خۆیان لە 
موماشات و ساتوسەودا لەگەڵ ئەم ڕێژیمە مرۆڤکوژە بەردەوام بن. 
بێگومان پێشگرتن بە دۆخی ئاڵۆز و پڕ شەڕ و گرژییەکانی ئێستای 
ڕۆژهەڵاتی نێوەڕاست دەخوازێ سنووری زۆر ڕوون بۆ کۆماری 
لیستی  بخرێتە  پــاســداران  سپای  بەڕوونییش  دابــنــدرێ،  ئیسلامی 
بۆ  ئابووری  و  سیاسی  گوشاری  و  تێرۆریستییەکانەوە  ڕێکخراوە 
سەر ئەو ڕێژیمە بەبێ زیان گەیاندن بە بەرژەوندییەکانی خەڵک و 
تەنیا بە مەبەستی ویشککردنی توانا و دەسەڵاتی ئابووری و نیزامیی 

ڕێژیم زۆرتر و سیستماتیک تر ببێت.
پشت تێکردن لە ڕێژیم و پشتیوانیی پتر لە جووڵانەوەی ناڕەزایەتیی 
شانی  لەسەر  کاتێک  هەموو  لە  پتر  کە  ئەرکێکی ترە  ئێران  گەلانی 
وڵاتان و کۆمەڵگەی جیهانی قوورسایی دەکات. ئەزموونی چەند ساڵی 
ڕابردوو سەلماندوویەتی خەڵکی ئێران بە هەموو جۆراوجۆرییەکان 
لێبڕاوی و بە دانی هەموو تێچوویەک قۆڵیان لە گۆڕینی ئەو  و بە 
ڕێژیمە بۆ نیزامێکی سیاسیی دێموکراتیک و وەڵامدەر هەڵماڵیوە و 
پێویستە کۆمەڵگەی نێودەوڵەتی ئەو پەیامەی خەڵکی ئێران وەربگرن و 
پشتیوانیان بن. چونکی لەسەرهەستبوون و بەهەڵوێست بوونی وڵاتان 
ئیسلامی  کۆماری  مەترسییەکانی  و  هەڕەشە  بەرپەرچدانەوەی  بۆ 
ڕۆژهەڵاتی  سەقامگیریی  و  ئارامی  بەڵکوو  ئێران  خەڵکی  نەک  کە 
نێوەڕاستیشی بەبارمتە گرتوە، جیا لە بایەخەکانی مافی مرۆڤیی و 
بەرژەوەندیی  لە  دێموکراسی  و  ئــازادی  جێگیرکردنی  بۆ  هەوڵدان 

درێژخایەنی خۆشیان دایە.
ــڕی و  ــ ــێ ــ ــاژاوەگ ــ ــەو دۆخـــــە نـــوێـــیـــەی لــەســۆنــگــەی ئ ــ بـــــەڵام ئ
قەیرانخوڵقێنییەکەی ئەمدواییانەی ڕێژیم خوڵقاوە چ کارتێکەرییەکی 
ئیسلامی  کۆماری  دژی  ئێران  نێوخۆی  ناڕەزایەتییەکانی  لەسەر 
لە  ئەوەندەی تر  خەڵکی  ڕووداوە  ئەم  شتێک  هەموو  پێش  دەبێت؟ 
بێزار کردوە.  سیاسەت و ڕەفتارەکانی کۆماری ئیسلامی تووڕە و 
خەڵکی ئێران لە سۆنگەی دەسەڵاتی دژی گەلی، گەندەڵ، ناکارامە و 
قەیرانخوڵقێنی کۆماری ئیسلامییەوە لەوپەڕی قەیران و بەشمەینەتیدا 
دەژین و دەستوەردان و شەڕفرۆشییەکانی ڕێژیم ئەوەندە دیکەش 
زیاتر  ئێران  کۆمەڵگەی  و  وڵات  لەسەر  مەترسییەکان  و  هەڕەشە 
دەکات کە تێچووەکەی دەبێ خەڵک بیدەن. بەڵام ئەم دۆخە تایبەتە 
هاوکات خەڵک بۆ خەبات و بەربەرەکانی لەدژی ڕێژیم بۆ پێشگرتن بە 
ڕۆژڕەشیی زیاتر هان دەدات و لە بەردەوامیی خۆیشیدا سەرکەوتن 

هەر بۆ خەڵکە.

درێژەی سەروتار

ڕاگەیەندراوی ناوەندی 
بەڕێوەبەریی گشتیی حیزبی 
دێموکرات بەبۆنەی: کۆچی 
دوایی کاک هاشم کەریمی

و  دێموکرات  حیزبی  دێرینی  تێکۆشەری  کەریمی،  هاشم  کــاک 
ڕۆژهــەڵاتــی  لــە  کــورد  سیاسیی  بــزووتــنــەوەی  دیـــاری  کەسایەتیی 
کوردستان بەیانیی ڕۆژی هەینی، ١٧ی خاکەلێوەی ١٤٠٣ی هەتاوی 
)٥ی ئاوریلی ٢٠٢٤( لە تەمەنی ٨٦ ساڵیدا لە شاری لەندەن پێتەختی 
بریتانیا ماڵاوایی لە ژیان کرد. بە مەرگی کاک هاشم کەریمی حیزبی 
خۆرهەڵاتی  لــە  ــورد  ک میللی-دێموکراتیکی  خەباتی  و  دێــمــوکــرات 

کوردستان تێکۆشەرێکی زۆر بەوەج و دڵسۆزی خۆیان لەدەست دا.
کاک هاشم کەریمی ساڵی ١٣١٧ی هەتاوی لە شاری بانە لە دایک 
بوو. خوێندنی سەرەتایی و ناوەندیی لە شاری بانە تەواوکرد و ساڵی 
و  مامۆستا چووە شاری سنە  پێگەیاندنی  دەورەی  دیتنی  بۆ   ١٣٣٥
مامۆستای  وەک  بانە  ناوچەی  لە  دەورەیــە  ئەو  تەواوکردنی  پاش 
قوتابخانە دامەزرا. ئەو کە لە بنەماڵەیەکی خەباتگێڕدا گەورە ببوو لە 
هەڕەتی لاوەتیدا لە ڕیزەکانی حیزبی دێموکڕاتی کوردستاندا دەستی 
پاشایەتی و  ڕێژیمی  کاروچالاکیی سیاسی کرد. زوڵم و ستەمی  بە 
چەوسانەوەی نەتەوەیی، بیری شۆڕشگێڕی و خەبات دژی ڕێژیمی 
و  کرد  بەهێزتر  کەریمیدا  هاشم  کاک  لە  پەهلەویی  حەمەڕەزاشای 
چالاکانە قۆڵی لە ڕوونکردنەوەی سیاسەت و کردەوەکانی ڕێژیم بۆ 
خەڵک هەڵماڵی. هەر لەسۆنگەی چالاکییەکانیەوە، ناوەندی ئەمنییەتیی 
ساواک سەرەتا بەرەو گوندی چەمپاراو لە بانە و دواتریش بۆ شاری 

نەهاوەند دووری خستەوە.
درێژەدانی  بۆ  ژیانیدا  دیکەی  قۆناغێکی  لە  کەریمی  هاشم  کاک 
لیسانسی  تاران  زانستگەی  لە   ١٣٥٠ ساڵی  و  تاران  چووە  خوێندن 
زانستە سیاسییەکانی وەرگرت و لەو ماوەیەدا بە ناسیاوییەکی زیاتر 
لەگەڵ  کە  نەتەوەیی  چەپێکی  وەک  گرفتەکانی  و  کۆمەڵگە  سەر  لە 
بیرکردنەوە لە ڕزگاریی نەتەوەیی بیر لە ڕزگاربوون  لە چەوسانەوەی 
چینایەتییش دەکاتەوە، درێژەی بە تێکۆشانی سیاسیی خۆی دا. کاک 
هاشم کە بەرپرسی کومیتەی خوێندکارانی حیزبی دێموکرات لە تاران 
و  حیزب  تەشکیلاتیی  تیمی  دەداوکەوتنی  بە   ١٣٥٢ نــەورۆزی  بوو، 
و  ناوەندی  کۆمیتەی  ئەندامی  ــردی،  وی قــادری  نەمر  شەهیدبوونی 
بەدیل گیرانی هاوڕێ محەممەد سدیق کە ئەڵقەی پەیوەندیی کاک هاشم 
لەگەڵ ڕێبەریی حیزب بوون کەوتە بەر مەترسیی گیران و ناچار بوو 
پەنا بۆ باشووری کوردستان بەرێ و بۆ ماوەی ٥ ساڵ لەو بەشەی 
کوردستان مایەوە و لەوێوە خەبات و تێکۆشانی سیاسیی خۆی دژی 
هاوڕێ  کە  وەبیرهێنانەوەیە  جێی  دا.  پێ  درێــژە  پاشایەتی  ڕێژیمی 
محەممەد سدیقیش پاش چەند مانگ ئازار و جەزرەبە لە زیندانی سنە 

لەگەڵ تێکۆشەر عەزیز مستەفازادە هەر لەو شارە ئیعدام کران.
ئەندامی  بە  حیزبدا  کونگرەی سێهەمی  ١٣٥٢لــە  هاشم ساڵی  کاک 
گەلانی  پێش شۆڕشی  مانگ  چەند  و  هەڵبژێردرا  ناوەندی  کومیتەی 
ئێران لە ١٣٥٧ی هەتاویدا بەنهێنی گەڕایەوە نێوخۆی وڵات و لە شاری 
تێکۆشانی  نوێی خەبات و  قۆناغی  لە  بەڕێزیان  بوو.  نیشتەجێ  سنە 
حیزبی دێموکراتدا لە کۆنگرەکانی چوار، پێنج، شەش و حەوتی حیزبی 
شەش  کۆنگرەکانی  لە  و  ناوەندی  کۆمیتەی  ئەندامی  بە  دێموکراتدا 
لە  و  هەڵبژێردرا  حیزب  سیاسیی  دەفتەری  ئەندامی  بە  حەوتدا  و 
کۆنگرەکانی ٩ و ١٠ی حیزبی دێموکرات-ڕێبەرایەتیی شۆڕشگێڕدا بە 
ئەندامی کۆمیتەی ناوەندی و دەفتەری سیاسی هەڵبژێردرا و درێژەی 

بە ئەرکی خەباتگێڕانەی خۆی دا.
کاک هاشم کەریمی دوای کۆنگرەی ١١ی حیزب چووە دەرەوەی 
هەتا  بــەڵام  بــوو،  نیشتەجێ  لــەنــدەن  شــاری  لە  بریتانیا  لە  و  وڵات 
دواساتەکانی ژیان و تەمەنی کۆڵی لە تێکۆشانی سیاسی بۆ ڕزگاریی 
نەتەوەکەی لە بندەستی نەدا و هەموو بیر و توانای بۆ پێشخستنی 

خەباتی نەتەوەکەی دانابوو.
دوایــی  کۆچی  بەبۆنەی  ئــێــران  کوردستانی  دێموکراتی  حیزبی 
تێکۆشەر هاشم کەریمی سەرەخۆشی لە هاوسەر و کچ و کوڕەکانی 
و تێکڕای ئەندامانی بنەماڵەی خۆشناو و خەباتکاری کەریمی یەکان لە 
بانە و هەموو هاوسەنگەرانی لە حیزبی دێموکرات و لە جووڵانەوەی 
سیاسیی کورد لە ڕۆژهەڵاتی کوردستان دەکا. ڕووحی شاد و ڕێگای 

خەباتی پڕڕێبوار بێ.

ناوەندی بەڕێوەبەریی حیزبی دێموکراتی کوردستانی ئێران
١٧ی خاکەلێوەی ١٤٠٣ی هەتاوی

خەڵک و ڕێژیم لە دوو بەرەی دژبەیەکدا

لە هیچ بڕگەیەکی مێژووی کۆماری ئیسلامیی 
نەکەوتووەتە  ــڕان  دابـ و  کەلێن  هیندە  ئــێــرانــدا 
نێوان خەڵک و دەســەڵات، تا ئەو ڕادەیــەی هیچ 
خەڵکەوە  لەلایەن  نییە  ڕێژیمە  ئەم  سیاسەتێکی 
پشتیوانیی لێ بکرێت. هەروەها لە هیچ قۆناغێکی 
ڕێژیم  ئیسلامیدا  کــۆمــاری  ــی  ــی ــدارەت دەســەڵات
ــە ئــاســتــی نــاوچــەیــی و نــێــودەوڵــەتــیــدا  هــیــنــدە ل
لە  جیا  ڕادەیەی  ئەو  تا  نەکەوتووەتەوە،  تەریک 
میلیشیاکانی کە بە سامانی گشتیی وڵات پۆشتە و 
تەیاریان دەکات هیچ وڵاتێک دۆست و هاوپەیمانی 
و  چین  نییە  شــاراوە  کەس  بۆ  تەنانەت  نەبێت. 
ڕووســیــەش کە بــەڕواڵــەت ئێران خــۆی ڕەگــەڵ 
سیاسی  و  ئــابــووری  کارتێکی  وەک  خستوون 
بازرگانیی  خێروبێری  لە  و  دەڕوانــن  وڵاتە  لەو 
میلیارد  بە  تەریککەوتوو  و  پەراوێزخراو  ئێرانی 
دەکەوێت.  مفتێیان دەست  داهاتی  میلیارد دۆلار 
و  داخراوتر  ئێران  سیاسیی  کەشی  چەندی  خۆ 
بێت،  جیهانی  کۆمەڵگەی  لە  دابڕاوتر  وڵاتە  ئەو 
قازانجە ئابوورییەکانی چین و ڕووسیەش زیاتر 
و بەستراوەیی ئێران بەوان پتر دەبێت و هەردوو 

وڵاتەکەش ڕێک ئەمەیان دەوێت. 
کــۆمــەڵــگــەی ئــێــران لانــیــکــەم لــە دوو دەیــەی 
ڕابردوودا بە ئەکتی سیاسیی خۆی دەریخستووە 
ــە و  ــگـ لـــەگـــەڵ ڕوانـ بــنــچــیــنــەیــی  کــێــشــەی زۆر 
دەســەڵات  و  بڕیار  ناوەندەکانی  خوێندنەوەی 
کۆمەڵگە  نێوخۆییدا  ئاستی  لە  هەیە.  ــاران  ت لە 
بەرهەڵستی هەموو ئەو بایەخانە بۆتەوە کۆماری 
بەوان  ئیسلامی ســەروەری و حاکمییەتی خۆی 
و  ئیسلامی  نموونە حیجابی  بۆ  دەکــات،  پێناسە 
سێکۆلاربوونی  ئەمڕۆکە  کە  دینی  ئایدۆلۆژیی 
کۆمەڵگەی ئێران و خەباتی گشتگیر لەدژی حیجابی 
و  بەها  پێچەوانەی  تــەواو  ئیسلامی  زۆرەملێی 
باوەڕ و بایەخەکانی نیزامی کۆماری ئیسلامیین. 
ڕەفتاری سیاسیی خەڵک لە هەڵبژاردنەکانیشدا کە 
ڕەشەمەشدا  ١١ی  هەڵبژاردنەکانی  تازەترین  لە 
بینیمان، تەعبیر لە تێپەڕین لە تەواوەتیی کۆماری 
ئیسلامی و ئەستاندنەوەی هەموو شەرعییەتێکی 
لە  کــە  دەکـــات  ڕێژیمە  لــەو  خەڵکی  و  سیاسی 
ســەرکــوت  و  چــەک  زەبـــری  بــە  تەنیا  ئێستادا 
هەروەها  ڕاگرتوە.  ئێستا  هەتا  خۆی  هەیمەنەی 
لە  میلیشیاکانی  لە  ڕێژیم  دۆستەکانی  هەموو 
فەلەستین  و  لوبنان  ســووریــە،  عێڕاق،  یەمەن، 
خەڵک  لەلای  ڕووسیەشەوە  و  چین  وڵاتانی  بە 
هەڵگیرسانی  لە  ڕادەیە  ئەو  تا  بێزراو  بێزراون، 
شەڕی ڕووسیە و ئۆکراینیشدا بیروڕای گشتیی 
لە پشتی  ئێران سەرەڕای سیاسەتی حکوومەت 
ئۆکراین و لەدژی ڕووسیە بوو و هەیە. هەروەها 
سەرەڕای  غەززەش  خەڵکی  بۆ  سۆزێکیان  هیچ 
و  نییە  ئیسڕائیل  جینایەتەکانی  و  تاوان  هەموو 
لۆمەی ئەوەیان دەکەن بۆچی بوونەتە داڵدەدەری 
حەماس وەک باسکی چەکداری کۆماری ئیسلامی 

و ئاوا قومار بە گیان و ژیانی خۆیان دەکەن!
ــران  ــێ ــە ئ ــەڵات لـ ــ ــ ــی خـــەڵـــک و دەسـ ــ ــڕان ــ داب
لە  کام  هیچ  خەڵک  دوولایەنەیە.  هاوکێشەیەکی 
سیاسەتەکانی حاکمییەت چ لە ئاستی دەرەکی و 
خۆیاندا  بەرژەوەندیی  لە  نێوخۆیی  ئاستی  لە  چ 
نابینن. خەڵک نەک هەر متمانەیان بە هیچ کام لە 
ڕێکخراوە و دامودەزگا حکوومییەکان  نییە، بەڵکوو 
بە جێبەجێکاری سیاسەتی ڕێژیمیان دەزانن و لە 
کۆمەڵگە  دەکەن.  لێ  چاو  دژبەخۆیانیان  بەرەی 
پڕۆژەیەکی  و  بڕیار  هیچ  هــاوڕایــی  هــەر  نــەک 
و  سیاسی  ئەکتی  بە  بەڵکوو  ناکات،  حکوومەت 
ڕادەوەستێ  لەدژیشی  جۆراوجۆر  کۆمەڵایەتیی 
کە بە بەردەوامیی خۆی لە ناڕەزایەتی دەربڕین، 
بەفرانباری  لە  نافەرمانیی مەدەنی و  مانگرتن و 
سەرشەقامدا  خۆپێشاندانەکانی  لە  ١٣٩٦یشەوە 
ــمــوونــە کــاتــێــک قاسم  ــان بــۆ ن دەردەخـــــــات. یـ
نیزامیی  سیمبولی  گەورەترین  وەک  سولەیمانی 
ڕێژیم و فەخری زاد وەک دیارترین زانای ئەتومی 
و مووشەکیی ئێران کوژران؛ خەڵک شاییان لەدڵدا 
قەتەردا  لە مۆندیاڵی ٢٠٢٢٢ی  کاتێک  یان  گەڕا. 
تیمی تۆپانەی ئێران بە وڵاتانی ئینگلیز و ئەمریکا 
خرۆشێک  و  جــۆش  و  خــۆشــی دەربــڕیــن  دۆڕا، 
کەوتە سەر شەقامەکانی ئێران کە دنیای تووشی 
شۆک و سەرسووڕمان کرد؛ ڕەوتێک کە ئێستاش 
لە دۆڕانەکانی تیمی حکوومەتیی ئێران بە وڵاتان 

لە یارییەکاندا درێژەی هەیە. هاتەریب لەگەڵ ئەوە 
ئیسلامییشدا دۆخەکە  کۆماری  لەنێو حاکمییەتی 
ڕێک بەوجۆرەیە و حاکمییەتی سیاسی دەرفەتی 
هیچ کرانەوەیەکی سیاسی، کۆمەڵایەتی و ئابووری 
حازر  دەسەڵات  نادات.  خەڵکدا  بەرژەوەندیی  لە 
نییە گوێ بۆ هیچ بۆچوونێکی ڕەخنەگرانە و بیر 
کۆمەڵگەی  لە  ئەویش  ئەویتران،  ڕوانگەیەکی  و 

فرەچەشنی سیاسیی ئێراندا بگرێت. 
دەســەڵات  ئیرادەی  ئێراندا  ئێستای  دۆخــی  لە 
ڕاکێشانی  بۆ  و  کۆمەڵگە  ویستی  ڕەنگدانەوەی 
بە  وەڵامــدانــەوە  و  خەڵک  پشتیوانیی  و  سەرنج 
کۆمەڵایەتییەکانی  و  سیاسی  و  مــادی  کەڵکەڵە 
وڵات  گشتیی  سامانی  پێچەوانە  نییە؛  ئـــەوان 
ئامانجە  بۆ  و  گیراوە  بەسەردا  دەستی  و  پاوان 
ئیدئۆلۆژیکییەکانی ڕێژیم خەرج دەکرێت کە نەک 
هەر هیچ قازانج و بەرژەوەندییەکی خەڵکی ئێرانی 
تێدا ڕەچاو نەکراوە، بەڵکوو کۆمەڵگە و وڵاتیشی 
ــووشــی مــەتــرســیــیــەکــانــی شــەڕێــکــی دەرەکـــی  ت
لــەگــەڵ وڵاتــانــی دی کـــردوە کــە شــەڕی خەڵک 
حکوومەت  ئەوەیە  دۆخەش  ئەو  لێکەوتەی  نییە. 
لە  و  نەماوە  خەڵکدا  لەنێو  شەرعییەتێکی  هیچ 
سیاسەتی دەرەکی لە ئاستی ناوچە و جیهانییشدا 
فاکتەرێکی  وەک  خەڵک  هــەراوی  پشتیوانیی  لە 
کۆمەڵگەش  و  خەڵک  بــووە.  بێبەش  بەرگێڕەوە 
و  مافەکانیان  دەســتــەبــەری  و  وەدیــهــێــنــان  بــۆ 
پێداگری لەسەر شوناسی تایبەتیی خۆیان قۆڵ لە 

ڕووخاندنی ڕێژیم و بەچۆکداهێنانی هەڵدەماڵن.
ئاماژە بە نموونەیەکی دیکەش لەجێی خۆی دایە: 
هەوڵێکی  هەموو  ئیسلامی  کۆماری  ساڵە  دەیان 
ئەوەیە بایەخ بە بەرگری لە قووڵایی ستراتیژیکی 
نیزام لە ناوچە و جیهان لە ڕێگەی دەستوەردان 
ــێ،  ــاری نــێــوخــۆیــی وڵاتـــانـــی دراوســ ــاروبـ ــە کـ ل
بە  دەستڕاگەیشتن  شیعی،  هیلالی  پێکهێنانی 
تێکنۆلۆژیی  بە  ئەتومی و خۆتەیارکردنی  چەکی 
دڕۆن و مووشەکی بدات؛ بەڵام ئەوانە نەک هەر 
قەت نەبوونە ویست و داوا یان ئامانجی کۆمەڵگە؛ 
بەڵکوو خەڵک بەشمەینەتی و دۆخی کارەساتباری 
ئەو  لەسۆنگەی  ڕێک  خۆیان  مافەکانی  و  ژیــان 
سیاسەتانەی ڕێژیم دەبینن و ئاکامەکەی دەبێتە 
ئەوە کاتێک ڕێژیم دەیهەوێ لە قاسم سولەیمانی 
قارەمان ساز بکات، خەڵک لە هەرجێیەک بۆیان 
و  دەدەن  ئــاگــر  بنێرەکانی  و  وێــنــە  هــەڵــکــەوێ 

پەیکەرەکەی دێننە خوارێ.
وڵات،  سامانی  و  پــووڵ  کە  دەســەڵات  ناوکی 
پاوان  میدیاکانی  و  سەرکوت  ئامرازی  و  چەک 
کردوە و خەڵک و ژیان و گیانی ئەوانی بەبارمتە 
گرتوە، نایهەوێ لەو جەغزە بترازێ و ئەو هێز و 
دەسەڵات و ئیمکاناتە لەگەڵ ئەویدییەک هاوبەش 
بکات کە خەڵک بن. بۆیە پێکدژیی بەرژەوەندییە 
دەســەڵات  و  خەڵک  ئابوورییەکانی  و  سیاسی 
دۆخێک دەخوڵقێنێت کە هەموو ویست و داواکانی 
وڵات  حوکمڕانی  بەرژەوەندییەکانی  دژی  خەڵک 
حوکمڕانیی  بەرنامەکانی  و  سیاسەت  هەموو  و 

بــەرژەوەنــدی  پێچەوانەی  ئیسلامییش  کۆماری 
ڕووەوە  لەم  بن.  کۆمەڵگە  و  خەڵک  ئیرادەی  و 
قەیرانخوڵقێنیی  سیاسەتی  دژی  نەک هەر  خەڵک 
ــاوچــەن کــە هــەڕەشــە و مەترسیی  ن لــە  ڕێــژیــم 
شەڕێکی گەوەرەی لەسەر ئێران دروست کردوە؛ 
ڕێژیمەن  ئەو  بنەڕەت ڕا خوازیاری ڕووخانی  لە 

کە وەک دۆڵپا سواری شان و ملیان بووە.
پــێــوەنــدیــدار بــە شـــەڕی حــەمــاس و  ئێستاش 
سیاسەتی  کــە  ئاشکرایە  و  ڕوون  ئیسڕائیل، 
لەسەر  نەک  ئیسلامی  کۆماری  دەستێوەردانی 
و  کۆمەڵگە  و  خــەڵــک  بــەرژەوەنــدیــی  بــنــەمــای 
گۆڕانکارییە  بەو  کاردانە  بەڵکوو  ئێران،  وڵاتــی 
ڕابـــــردوودا  ــەی  ــ دەی یـــەک  ــە  ل ــە  ک سیاسییەیە 
و  عــەرەبــی  ــانــی  وڵات نــێــوان  پێوەندییەکانی  لــە 
ئیسڕائیلدا پێک هاتوە و کۆماری ئیسلامی بەدژی 
دەزانێت.  ئیدئۆلۆژیکییەکانی خۆی  بەرژەوەندییە 
و  سیاسی  ململانێ  لە  نوێ  شتێکی  هیچ  ئەگینا 
نەهاتبووە  فەلەستین  و  ئیسڕائیل  مێژووییەکانی 
بۆ  حەماس  ئۆکتۆبەری  ٧ی  هێرشی  کە  گۆڕێ 
سەر ئیسڕائیلی پێ پاساو بدرێتەوە؛ بەڵکوو ڕێک 
دوای  عــەرەبــی  وڵاتــانــی  بــوو.  ئەمە  پێچەوانەی 
ئەزموونکردنی دەیان ساڵ شەڕ و ناکۆکی لەگەڵ 
ئیسڕائیل بەو ئاکامە گەیشتوون کە درێژەی ئەم 
وڵاتانە  ئەو  خەڵکی  بەرژەوەندیی  لە  نە  دۆخــە 
نییە،  فەلەستینیشدا  بەرژەوەندیی  لە  تەنانەت  و 
پێوەندییەکانیان  ئاساییکردنەوەی  مەیلەو  بۆیە 
لەگەڵ ئیسڕائیل هەنگاویان ناوە. بەڵام ئەوە تەنیا 
کۆماری ئیسلامیی ئێرانە بەرژەوەندیی خەڵک و 
وڵاتەکەی خۆی ناوێ و کاتێک دەبینێ لە ڕەوتی 
سیاسی ناوچەیی و جیهانیدا تەریک کەوتووەتەوە 
ــان  دەی ــەرەوڕووی  ــ بـ وڵاتــیــشــدا  نێوخۆی  لــە  و 
قەیرانی سیاسی، ئابووری و کۆمەڵایەتی بۆتەوە، 
ویستی بە هەڵگیرساندنی ئەو شەرە لە دەرەوەی 
دروستی  کە  ناسەقامگیرییەک  و  سنوورەکانی 
دەکات، قەیران و ناسەقامگیرییەکانی نێوخۆی پێ 
دوور  لەسەر  سەرنجەکانی  و  بکات  پەردەپۆش 

بخاتەوە.
ئەوەی دەمێنێتەوە سەر خەڵک ئەوەیە. خەڵکی 
ئێران ئەوەندەی لە شەڕ و قەیرانە سیاسییەکانی 
کۆماری  ڕێژیمی  لە  هیندە  چەند  بێزارن،  ناوچە 
بە  ڕێــژیــمــە  ئـــەو  و  بــێــزارن  ــران  ــێ ئ ئیسلامیی 
هــۆکــار و ســـەرچـــاوەی زۆر لــەو نــائــارامــی و 
هیچ  بۆیەش  دەزانــن.  ناوچە  ناسەقامگیرییانەی 
شەرعییەتێک بە سیاسەتەکانی کۆماری ئیسلامی 
بۆ  نێعمەتێک  وەک  شەڕ  کە  نــادەن  خامنەیی  و 
هێشتنەوەی خۆیان لە دەسەڵاتدا دەبینن. هەروەها 
و  تێکهەڵچوون  هــەر  ئــەگــەری  بەرپرسایەتیی 
پەلهاویشتنی شەڕەکە بۆ ئێران دەخەنە ئەستۆی 
ڕێــبــەرانــی ڕێــژیــم کــە نــەک هــەر خەڵکی وڵاتــی 
هەموو  سەقامگیریی  و  ئەمنییەت  بەڵکوو  ئێران، 

ڕۆژهەڵاتی نێوەڕاستیان بەبارمتە گرتوە.
***

عەلی بداغی

وڵاتەکەی خۆی  و  بەرژەوەندیی خەڵک  ئێرانە  ئیسلامیی  کۆماری  تەنیا  ئەوە 
ناوێ و کاتێک دەبینێ لە ڕەوتی سیاسی ناوچەیی و جیهانیدا تەریک کەوتووەتەوە 
و لە نێوخۆی وڵاتیشدا بەرەوڕووی دەیان قەیرانی سیاسی، ئابووری و کۆمەڵایەتی 
و  سنوورەکانی  دەرەوەی  لە  شــەرە  ئــەو  هەڵگیرساندنی  بە  ویستی  بــۆتــەوە، 
پێ  نێوخۆی  ناسەقامگیرییەکانی  و  قەیران  دەکات،  دروستی  کە  ناسەقامگیرییەک 

پەردەپۆش بکات و سەرنجەکانی لەسەر دوور بخاتەوە

گشتیی  ــی  ــەری ــوەب ــەڕێ ب کــۆمــیــتــەی 
ڕۆژهەڵاتی  دێموکراتی  لاوانی  یەکیەتیی 

کوردستان! 
ئەندامان و لایەنگرانی یەکیەتیی لاوان! 
ســاڵ   ٨١ ئــەمــســاڵ  ــێــوەی  خــاکــەل ٢٢ی 
ڕێکخراوی  یەکەمین  دامــەزرانــی  بــەســەر 
ئەو سەردەم  دەبێت.  تێپەڕ  کــورددا  لاوانی 
نەتەوەیی  بیری  بە  کورد  لاوانی  لە  پۆلێک 
سێبەری  لــەژێــر  و  نیشتمانپەروەری   و 
دا  بڕیاریان  کــورددا  ژیــانــەوەی  کۆمەڵەی 
نەتەوەیی  پەروەردەی  لەپێناو ڕێکخستن و 
لاوان، خەباتی خۆیان لەژێر ناوی "سازمانی 
جەوانانی کورد" دەست پێ بکەن و نەریتی 
بەهێز  ڕێــکــخــراوەیــی  و  بــەکــۆمــەڵ  ــاری  کـ
پیرۆزبایی  ســۆنــگــەیــەوە  ــەو  ل هــەر  بــکــەن. 
هەموو  بە  مێژووییە  ڕۆژە  ئەم  دامەزرانی 
لاوانی کورد دەڵێین و هیوادارین یەکیەتیی 
کوردستان  ڕۆژهەڵاتی  دێموکراتی  لاوانــی 
لاوانی  بە  خزمەت  بۆ  جــاران  لە  شێلگیرتر 

کورد تێ بکۆشێ. 

لاوانی شۆڕشگێڕی کورد! 
دامەزرانی حیزبی دێموکراتی كوردستان 
کــاف  و  کــۆمــەڵــەی ژێ-  بنەمای  لــەســەر 
کوردستان   کۆماری  دامەزراندنی  هەروەها 
بە  لاوان  تێکەڵبوونی  بۆ  بوو  باش  هەلێکی 
کاری سیاسی و نەتەوەیی کە بتوانن زیاتر 
کورددا  نەتەوەییەکانی  ئامانجە  خزمەت  لە 

بن. 
بنیاتنانەوە ڕێکخراوی لاوان لە سەردەمی 
"یەکیەتیی  ناوی  لەژێر  کۆماری کوردستان 
لاوان" )ئیتحادیەی جەوانان( و فراوانکردنی 
لە  ڕێــکــخــراوەیــە  ــەو  ئ تێکۆشانی  ــازنــەی  ب
لە رۆژهەڵاتی کوردستان  بەشێکی بەرچاو 
لاو  تــوێــژی  بــە  متمانەکردن  هــەروەهــا  و  

ئــۆرگــانــەکــانــی حیزبی  ــی  ــردن ــوەب ــەڕێ ب ــە  ل
ــی  کۆماری  ــان ــەزراوەک دێــمــوکــرات  و دام
کوردستاندا، لەلایەک  دەرفەتێکی نوێی کاری 
بەرپرسیاریەتیی  هەستی  و  ڕێکخراوەیی 
لەناو توێژی لاواندا پێک هێنا و، لەلایەکیش 
حیزبی  ڕێبەرانی  دووربینیی  سەلمێنەری 
بوو  قــازی  پێشەوا  شەخسی  و  دێموکرات 
بۆ پەروەردەکردنی لاوان و نەوەی نوێ بە 

مەبەستی بەڕێوەبەردنی وڵات.  
لاوانـــی  یەکیەتیی  کــە  حــاشــاهــەڵــنــەگــرە 
ــا ئێستا  ت لـــەو ســـەردەمـــەوە  ــرات  ــوک ــم دێ
سەرچاوەیەکی گرینگ بووە بۆ دابینکردنی 
هێزی مرۆیی و کادری سیاسی و شۆڕشگێڕ 
و  کــورد  ڕزگاریخوازیی  بــزووتــنــەوەی  بۆ 
حیزبی دێموکرات. شەهید دوکتور قاسملوو، 
دێــمــوکــراتــی  حــیــزبــی  گشتیی  ســکــرتــێــری 
لە  زۆر  بەشێکی  و  ــران  ــێ ئ کــوردســتــانــی 
لە  خۆیان  خەباتی  حیزبە،  ئەم  ڕێبەرایەتی 
پێ  دەســت  ــەوە  لاوانـ یەکیەتیی  ڕیزەکانی 
هەر  پێگەیشتوون،  لەوێوە  هەر  و  کــردوە 
ئێران  کوردستانی  دێموکراتی  حیزبی  بۆیە 
ــی کــورد  ــخــوازی ــاری و بـــزووتـــنـــەوەی ڕزگ
لاوانــی  یەکیەتیی  دەڕوانــنــە  گرنگییەوە  بە 
ــان و  ــوردســت ــی ک ــەڵاتـ ــمــوکــراتــی ڕۆژهـ دێ
و  ماف  پێناو  لە  ڕێکخراوەیە  ئەو  خەباتی 

ئازادییەکانی لاوانی کوردستان. 

ــی  ــەڵاتـ ــۆشــەری ڕۆژهـ ــك ــێ ــی ت ــ لاوانـ
كوردستان! 

لە  ئێوه  بــەرفــراوانــی  و  دیــار  بەشداریی 
هەڵمەتی  و  ژن-ژیان-ئازادی  بزووتنەوەی 
هەروەها  و  هەڵبژاردنەکان  بەناو  بایکۆتی 
ــنــەوەی  نـــەورۆزی  گــڕو تینتان لــە بــزووت
خستە  نوێی  دەسکەوتی  گەلێک  ئەمساڵ، 
کە  کورد  لاوانی  تێکۆشانی  سەر خەرمانی 

ئەمنیەتییەکان  گووشارە  هەموو  سەرەڕای 
هەر لە  تێرۆر و کوشتن و زیندان و ئەشکەنجە 
و ئێعدام لەلایەن سپا و ئیتلاعاتەوە، ئازایانە 
شەقامی شارەکانتان بە پێشەنگایەتیی کچان 
و ژنانی خەباتکار کردە مەیدانی مافویستی 
هەڵمەتی  ڕەوتی  لە  هەروەها،  و  نەتەوەیی 
بە  ئێراندا  هەڵبژاردنەکانی  بەناو  بایکۆتی 
بــە ڕێژیمی  ــان  ــا"ت "ن بــەشــداری نــەکــردنــتــان 
گوتەوە.  ئیسلامی  کۆماری  داپڵۆسێنەری 
تێکۆشانی ئێوەی لاوان بە پشتیوانی سەرجەم 
لە  چین و توێژەکانی کۆمەڵی کــوردەواری 
ــەورۆزی  ن ڕێوڕەسمەکانی  بەڕێوەبردنی 
مەشخەڵانی ڕزگاری و بەرزکردنەوەی هێما 
و سیمبوولە نەتەوەییەکان، جارێکی دیکە لە 
پەیامی  کوردستانەوە  گوندەکانی  و  شــار 
شوناسخوازیی  و  نــەتــەوەیــی  هــوشــیــاری 
ئێوەی  گەیاند.  هوشیاری بەرزی نەتەوەیی 
لووتکە  گەیشتە  خاکەلێوەدا  دەی  لە  ئێوە 
قوربانیدانی  و  خەبات  كە  سەلماندتان  و 
بەفیڕۆ  کـــورد  ــی  ــ لاوان و  قـــازی  پــێــشــەوا 
نەچووە و ڕاگرتنی ڕێوڕەسمەکانی نەورۆز  
ڕەنگدانەوەی   خاکەلێوەدا،   ١٠ی  ڕۆژی  لە 
بەرپرسیاریەتییە مێژوویی و خەباتی  ئەو  
لەمەوبەر  ســاڵ   ٨١ کە  شوناسخوازانەیە 
ئێستا  و  لێدا  چەخماخەکەیان  کورد  لاوانی 

ئێوە بە گڕ و تینەوە درێژەی دەدەن. 
ئاشکرایە کە سیاسەتی سەرکوت و زەبر 
مەبەستی  بە  ئیسلامی  کۆماری  زەنگی  و 
ڕێگای  لــە  بێهیواکردن  و  بەچۆکداهێنان 
جێخستنی دیاردە کۆمەڵایەتییە زیانبارەکان 
و  بــەکــۆمــەڵ  ئێعدامی  و  ڕەشــبــگــیــری  و  
شەقامەکان،  لەسەر  بەکۆمەڵ  کوشتاری 
ــای هاتنە ســەرکــاری ئەم  لــە ســەرەت هــەر 
ڕێژیمەوە تا ئێستا سیاسەتێکی نەگۆڕ بووە 
لەهەمبەر ئێوەی لاوان. بەخۆشیەوە دەبینین 

سیاسەتەیدا  ــەم  ل ئیسلامی  کــۆمــاری  کــە 
ئامانجی   و   نەبووە  سەرکەوتوو  نەک هەر 
خۆی  نەپێکاوە، بەڵکوو خەبات و تێکۆشانی  
ئێوەی لاوان بەوپەڕی هوشیاری سیاسی و 
کۆمەڵایەتییەوە بۆ سەرخستنی بزووتنەوەی 
بە  و،  بۆتەوە  چڕتر  کورد  ڕزگاریخوازیی 
شوناسخوازانەی   و  هەمەلایەنە  تێکۆشانی 
پاوانخوازی  هەرچەشنە  بەرەنگاری  خۆتان 
و خۆسەپێنییەک بوونەتەوە کە دەیانهەوێ 
بخەنە  نەتەوەکەمان  مەوجودییەتی  و  مان 

مەترسییەوە. 

لاوانی کوردستان! 
ئەندامانی یەکیەتیی لاوانی دێموکراتی 

ڕۆژهەڵاتی کوردستان! 
ئێران   كوردستانی  دێموکراتی  حیزبی 
توێژی  تێكۆشانی  بەرزنرخاندنی  ــڕای  وێ
لاوان لە ڕۆژهەڵات و خەبات و تێکۆشانی 
یەکیەتیی لاوانی دێموکرات، پشتیوانی خۆی 
ڕۆژهەڵاتی  دێموکراتی  لاوانی  یەكیەتیی  لە 

لاوانی  ڕێكخراوی  یەكەم  وەک  كوردستان 
كورد دووپات دەکاتەوە و پیرۆزبایی ٢٢ی 
و  بەڕێوەبەریی   لەسەرجەم   خاکەلێوە  
لە  کە  دەکــات   ڕێکخراوەیە  ئەو  ئەندامانی 
و  پشتیوان  خەباتدا  سەختەکانی  قۆناغە 
هاوکاری حیزبی دێموکرات و بزووتنەوەی 
قۆناغی  لە  و  بــوون  کــورد  ڕزگاریخوازیی 
کــورد بوون  ــی  جــۆراوجــۆردا دەنگی لاوان
ڕێکخراوە  و  نێونەتەوەیی  کۆمەڵگەی  لە 
جیهانییەکان. حیزبی دێموکراتی کوردستانی 
دڵنیا  كوردستان  ڕۆژهەڵاتی  لاوانی  ئێران  
دەكاتەوه  کە خەبات و تێکۆ شانیان بە فیڕۆ 
ناچێت و ئاواتی لەمێژینەی لاوانی کورد  کە 
وەدی  کوردستانە  سەربەستیی  و  ئــازادی 

دێت. 

حیزبی دێموکراتی كوردستانی ئێران   
ناوەندی بەڕێوەبەریی گشتی

٢٢ی خاكەلێوەی  ١٤٠٣ی هەتاوی  

وشیاریی بەرزی نەتەوەیی لاوان لە ١٠ی خاکەلێوەدا گەیشتە لووتکە و 
سەلماندیان خەبات و قوربانیدانی پێشەوا قازی و لاوانی کورد بەفیڕۆ نەچووە

ناوەندی بەڕێوەبەریی حیزبی دێموکرات:

بزووتنەوەی مەدەنیی کورد سەبارەت بە نرخاندنی پرسی شوناس، هەڵگری نوێگەری 
و داهێنانە و ئەمەش واتای لەسەرهەست بوونی لاوانە لەسەر ناسنامەی کوردبوون

نیشتمانپەروەری  و  شۆڕشگێڕ  لاوانــی 
کورد!

ئەندامان و لایەنگرانی یەکیەتیی لاوان!
یادی  جیاوازدا  خاکەلێوەیەکی  لە  ئەمساڵ 
نەورۆز و سەری ساڵ و ٨١ـەمین ساڵیادی 
دامەزرانی یەکەمین ڕێکخراوی لاوانی کورد 
لە  دامــەزرانــی  کە  ڕێکخراوێک  دەکــەیــنــەوە. 
جەنگەی شەڕی دووهەمی جیهانی دا یەکەمین 
وێستگەی خەباتی ڕێکخراوەیی لاوانی کورد 

بوو.
سازمانی  دامەرزاندنی  لەمەوبەر  ساڵ   ٨١
جەوانانی کورد بە هەوڵ و تێکۆشانی پۆلێک 
لاوی ژیر و دڵسۆز لە مەهاباد، سەلمێنەری 
ئاستی بەرزی شعووری سازمانی و دەرکی 
بوو.  نەتەوەیی  بــواری  لە  لاوان  تێکۆشانی 
لــەســەردەمــێــکــدا کــە دەســـەڵاتـــی داگــیــرکــەر 
پیلانی  جێبەجێکردنی  خەریکی  تـــاران ڕا  لە 
ــەوەی  ــدن ــوان ت و  وڵات  ــی  ــردن ک ــەکــدەســت  ی
ئەوە  ئێرانییەت دا،  دەفری  لە  بوو  نەتەوەکان 
لاوانی کورد بە هەستکردن بە بەرپرسیاریەتیی 
لەبەرابەر نەتەوەکەیاندا خەباتی ڕێکخراوەیی 
نەتەوەیی  شوناسی  پاراستنی  بــۆ  خــۆیــان 
و  لاوان  ڕێکخستنی  بە  و  پێدەکەن  دەســت 

بــەڕێــوەبــردنــی شانۆ،  ــی گــۆڤــار و  ــردن دەرک
لە  نەتەوەیی  هوشیاری  بەرینی  شەپۆلێکی 
وەگەڕ  نەخوێندەواردا  و  فەقیر  کۆمەڵگایەکی 
ــاوەری  جــەم بـــەرزی  پێگەیەکی  و  دەخـــەن 
چەشنێک  بــە  ــەن،  دەکـ دەســتــەبــەر  بۆخۆیان 
کە ڕێبەرانی کۆمەڵەی ژێ کاف و شەخسی 
قــازی ش بە چــاوی ڕێــزەوە سەیری  پێشەوا 

تێکۆشانی لاوان و ڕێکخراوەکەیان دەکەن.
خەباتی نەتەوەیی کۆمەڵەی ژێ کاف وەها 
خۆیدا  بــەلای  جەوانانی  سازمانی  سەرنجی 
ڕادەکێشی کە بوو بە ساباتێک بۆ تێکۆشانی 
حیزبی  ــی  ــ ــەزران ــ دام بـــە  پـــاشـــان  و  لاوان 
سازمانی  کوردستان،  کۆماری  و  دێموکرات 
جەوانان ناوی بۆ یەکیەتیی لاوانی دێموکرات 
لە  بــەربــڵاوی  تێکۆشانی  دەرفــەتــی  و  ــۆڕا  گ
بۆ  ناوچەکانی ژێر دەسەڵاتی کۆمار  شار و 
ڕەخسا. پاشان بە بڕیاری پێشەوا قازی لاوان 
بۆ پــەروەردەی سیاسی و زانستی ڕەوانەی 
باکۆ کران و لە ئیدارەی ئۆرگانەکانی حیزبی 
ئەرکیان  کوردستان  کۆماری  و  دێموکرات 
دیرایەتی  بــە  شێوەیە  بــەم  ئەسپێردرا.  پــێ 
سیستماتیکی  پـــــەروەردەی  قـــازی  پــێــشــەوا 
حیزب  و  وڵات  ــدارەی  ــی ئ بــۆ  ــوێ  ن جیلێکی 

کــۆمــاری  نسکۆی  ــاش  پ کــە  پێکرد  دەســتــی 
کۆمار  ڕێبەرانی  شەهیدکرانی  و  کوردستان 
بوون  لاوانە  ئەو  ئەوە  دێموکرات،  حیزبی  و 
بووژاندنەوەی  بە  دەستیان  سەرلەنوێ  کە 
حیزبی دێموکرات کرد و خەبات بۆ ڕزگاری 

نەتەوەییان درێژە پێدا.

لاوانی شۆڕشگێڕ و شوناسخوازی کورد!
بۆ یەکیەتیی لاوانی دێموکرات شانازییەکی 
و  خەبات  یەکەمی  وێستگەی  کە  گــەورەیــە 
کادر  لە  زۆر  بەشێکی  سیاسی  پــەروەردەی 
و ڕێبەرانی حیزبی دێموکرات و بزووتنەوەی 
شەهید  لــەوان  یەک  و  کورد  ڕزگاریخوازیی 
لاوانــی  یەکیەتیی  بـــووە.  قاسملوو  دوکــتــور 
لە  جۆراوەجۆرەکاندا  لەسەردەمە  دێموکرات 
سەنگەری خەباتی نەتەوەییدا تێکۆشاوە و لە 
داوە  پێشمەرگانەدا شەهیدی  ڕەوتی خەباتی 
هــەردەم  کــورد  پرسی  بەروپێشبردنی  بۆ  و 
حیزبی  سیاسەتەکانی  پشتیوانی  بــە  خــۆی 

دێموکرات زانیوە،
مێژووییە  پاشخانە  بەو  لاوان  یەکیەتیی   
ــاش ئــاڵاهــەڵــگــری  ــســت ــێ پـــڕشـــنـــگـــدارەی، ئ
سەربەستی و سەربەخۆییە و لەو پێناوەشدا 
ملکەچییەک  و  پاشکۆییەک  هەرچەشنە  دژی 
ناوی  لەژێر  دەیانویست  کە  وەســتــاوەتــەوە 
کورد هاوپەیمانییەتی تاکڕەوانە و خۆسەپێن 
کوردنەبین  و  کورت بین  و  خایەن  کــورت  و 

پێک بهێنن و خوێنی لاوان بەفیڕۆ بدەن.

لاوانی وزە بەخشی کوردایەتی!
لە  کورد  مەدەنیی  بزووتنەوەی  هەنووکە 
پرسی  نرخاندنی  بە  ســەبــارەت  ــەڵات  ڕۆژهـ
داهێنانە  و  نــوێــگــەری  هــەڵــگــری  شــونــاس، 
ــەســەرهــەســت بــوونــی  و ئــەمــەش واتــــای ل
ناسنامەی  لەسەر  پێگەیشتوویە  تازە  لاوانی 

کوردبوون.
ــەوەی ژن-ژیــــان-ئــــازادی جــودا  ــن ــزووت ب
لەوەیکە کۆمەڵێک پەیامی نەتەوەیی و ئینسانی 

لەخۆگرتبوو،  ژنان  مافەکانی  لە  داکۆکی  بۆ 
بەفەرمی دەسپێکی هاتنە کایەی جیلێکی نوێی 
بۆ  یەکسانیخوازی  و  نەتەوەیی  خەباتکاری 

مەیدانی تێکۆشان ڕاگەیاند.
ــە پــڕۆســەی  بـــزووتـــنـــەوەی "نـــا" گــوتــن ب
ــەر تـــەوەرانـــەی  ــرک ــی نــادێــمــوکــراتــیــک و داگ
جارێکی  هەڵبژاردنەکان،  ناوی  لەژێر  ڕێژیم 
ــی بـــوو کە  ــەوەی ــەت دی هــەڵــگــری پــەیــامــی ن
شانۆگەری  بایکۆتی  بە  کــوردی  کۆمەڵگای 
خەباتی  نوێنەرایەتی  ڕێژیم  هەڵبژاردنەکانی 
ــان کــرد و  ــرکــراوی نــەتــەوەیــەکــی خــاک داگــی

سەرلەبەری پڕۆسەکەیان ڕەد کردەوە.
بەشداری لاوان و ژنان و سەرجەم چین و 
توێژەکانی دیکەی کۆمەڵگا بە هێما و نیشانە 
ــەورۆزدا  نـ بــزووتــنــەوەی  لــە  نەتەوەییەکان 
ژن-ژیان-ئازادی  بزووتنەوەی  بە  درێژەدان 
بوو لە پێناو پڕۆژە گەورەکە، کە بزووتنەوەی 

شوناسخوازانە و ڕزگاریخوازانەی کوردە.
خەڵکی  کۆمەڵانی  بەرفراوانی  پێشوازیی 
و  هێما  لە  خاوەنداریەتییان  و  کوردستان 
سیمبولە نەتەوەییەکان، بە هەموو شێوەیەک 
لاوانی  و  ــردەوە  ڕەدکـ داگیرکەری  سوڵتەی 
نــەورۆزی  مەشخەڵانی  هەڵکردنی  بە  کــورد 
خەباتی  لــە  نوێیان  لاپــەڕەیــەکــی  ــاری،  ــ ڕزگ
شوناسخوازانەی خۆیان تۆمار کرد و لە دەی 
شەهیدانی  یادی  لە  ڕێزگرتن  بە  خاکەلێوەدا 
کۆماری کوردستان و سەرقافڵەی شەهیدان 
بیری  تابووتی  لە  بزماریان  قــازی  پێشەوا 
شۆڤێنی داکوتا و سەلماندیان کە میراتگرێکی 
بــە حــەقــی ڕێــبــازی کــوردایــەتــیــن و ئەمەش 
کۆماری  و  کــاف  ژێ  کۆمەڵەی  لە  ڕیشەی 
کوردستان و خەباتی بێ پسانەوەی لاواندابوو 
بە  نەتەوەییە  دەسکەوتە  ئــەم  پێویستە  کە 

هەموومان بپارێزن.

لاوانی ڕزگاریخوازی کورد!
ڕۆژهەڵاتی  دێموکراتی  ــی  لاوان یەکیەتیی 
کوردستان لە پێناو گەیاندنی پەیامی خەباتی 

نەتەوەکانی  لاوانـــی  بــە  ــەڵات  ــ ڕۆژه لاوانـــی 
دیــکــەی جــیــهــان بــــــەردەوام تــێــکــۆشــاوە و 
بەرهەمی ئەو تێکۆشانە، بە پەسەند گەیاندنی 
ژن- بزووتنەوەی  بە  تایبەت  بڕیارنامەکانی 
نەورۆز  ناساندنی  هەروەها  و  ژیان-ئازادی 
لە  بووە  کــوردان  نەتەوەیی  بۆنەیەکی  وەک 
لاوانی  یەکیەتیی  کۆنفڕانسەکانی  و  کۆنگرە 

ئینتێرناسیۆناڵ سوسیالیست.

لاوانی ڕۆژهەڵات!
لەگەڵ  کــورد  ــی  لاوان خەباتی  گرێدراویی 
و  دوور  مــێــژوویــەکــی  ــمــوکــرات  دێ حیزبی 
ــرادەی ئەو  ــی ــژی هــەیــە و ڕیــشــەی لــە ئ درێـ
حیزبە لە بە دەوڵەتکردنی نەتەوەی کورددایە. 
جیهانیی  شەڕی  کۆتاییەکانی  لەسەروبەندی 
دووهەم ئەوە حیزبی دێموکرات و پێشەوای 
ــەوارەی  قـ یەکەمین  کــە  بـــوون  حیزبە  ــەو  ئ

سیاسی کوردییان دامەزراند.
 هەربۆیە بۆ خەڵکی ڕۆژهەڵاتی کوردستان 
کە سەرجەم سیمبولە  گەورەیە  شانازییەکی 
دێموکرات  حیزبی  لەهەناوی  نەتەوەییەکان 
ئێستا  و  لەدایکبوون  ــدا  ڕۆژهــەڵات خاکی  و 
کوردستانی گەورە شانازییان پێوە دەکات و 
بوونە هەوێن و چاوگی خەباتی نەتەوەیەکی 

پەنجا میلیۆنی.
خاوەنی  تا  نەتەوەکەمان  کە  دڵنیاین  ئێمە 
وەک  نێشتمانپەروەری  و  شۆڕشگێڕ  لاوانی 
بنەماڵەی  خەباتمان  پێشەنگی  و  بێت  ئێوە 
سەربەرزی شەهیدان بن، هەر سەردەکەوین 

و کوردستان ڕزگار دەکەین.
شەهیدان سەرچاوەی هێز و باوەڕمانن و 

بنەماڵەکانیان ڕێبەرن
ــەروەری بـــۆ شـــەهـــیـــدان و بــنــەمــاڵــە  ــ ــ سـ

سەربەرزەکانیان
سەرکەوتن بۆ کوردستان

کۆمیتەی بەڕێوەبەریی گشتیی یەکیەتیی 
دێموکراتی ڕۆژهەڵاتی کوردستان

٢٢ی خاکەلێوەی ١٤٠٣ی هەتاوی

بۆ  و  شتێک  هەموو  پێش  ڕزگــار  کاک 
لە  بپرسم  ــەوێ  دەم پتر  بەرچاوڕوونی 
ڕوانگەی ئێوەوە ئایا کوردستان داگیرکراو 
سیاسەتەکانی  ئایا  مۆستەعمەرەیە؟  و 
ڕێژیمی پاشایەتی و کۆماری ئیسلامییش 
لە چوارچێوەی سیاسەتگەلێ ئێستعماریدا 

جێ دەگرن؟ 
ــە لـــەمـــەڕ  ــانـ ــاسـ ــارنـ خـــوێـــنـــدنـــەوەی کـ
پشتڕاست  بــۆچــوونــە  ئــەم  کــۆلــۆنــیــالــیــزم، 
ــکــی  ــێ ــەوە کـــە کـــوردســـتـــان وڵات ــ ـــاتـ ــ دەک
ــا پــێــیــان وایــە  ــەروەهـ ــکــراوە و هـ ــی ــۆن کــۆل
نەتەوەکانی  لــەگــەڵ  تـــاران  هەڵسوکەوتی 
دیکەی نێو ئێران کۆلۆنالیستییانەیە. هەڵبەت 
خوێندنەوەکانی پۆست کۆلۆنیالیزم چەند لقی 
تێرم  بە  لقانە  لەم  لێ دەبێتەوە و هەر کام 
توێژینەوەیان  جــیــاوازەوە  خوێندنەوەی  و 
لەسەر مێژووی کوردستان و ئەو وڵاتانەی 
ــەش کـــراوە  ــ کــوردســتــانــیــان بـــەســـەردا داب
»کۆ-کۆلۆنیالیزم«،  نموونە  بــۆ  ــردوە.  کـ
هــەروەهــا  و  نێوخۆیی«  »کۆلۆنیالیزمی 
بەشێکن  بندەستان«  نێوان  »کۆلۆنیالیزمی 
توێژینەوانەدا  لەم  بەڵام  خوێندنەوانە.  لەو 
ســەنــتــڕالــیــزەکــردنــی  ســیــاســەتــی  بەگشتی 
ــداری لــە ئــێــران و هــەروەهــا  ــی ــووری-ئ ــاب ئ
بەفەرمیکردن و سەپاندنی کولتوور و زمانی 
ئێتنیکی فارس بە بنەما وەردەگرن. لە گشت 
پۆست کۆلۆنالیستیدا  خوێندنەوەی  لقەکانی 
ــت لە  ــادار بـــەدی دەکــرێ ــان پــڕۆســەیــەکــی م
ناوچە  لە  گەشەسەندوویی  ــی  ڕەوت نێوان 
بە  و  ــردن  ــ ــەژارک ــ ه و  ــنــەکــان  فــارس نــشــی
نێو  بێ دەوڵەتەکانی  نەتەوە  کەمینەکردنی 
هەژدەهەمدا  و  نۆزدە  لە سەدەکانی  ئێران. 
ــۆ نموونە  ــوو، ب ــە پــێــچــەوانــە بـ ــ ئـــەم ڕەوت
زۆر  هەبوو،  خۆی  میرنشینی  کوردستان 
ئابوورییشەوە  بــاری  لــە  و  سەربەخۆتر 
ــدنـــەوەی  ــنـ ســەقــامــگــیــرتــر بـــــــووە. خـــوێـ
پۆست کۆلۆنالیستی هاوچەرخن و بەرهەمی 
کۆمەڵێک ئاکادێمیسیەن و هەروەها کۆمەڵێک 
باش  کاری  زۆر  کە  ئۆرگانیکن  ڕۆشنبیری 
زمانەکانی  بــە  بەنرخیان  تــوێــژیــنــەوەی  و 
ئینگلیسی، فارسی، کوردی و زمانەکانی دیکە 
کردوە و لە ژوڕناڵی زانکۆ بەناوبانگەکانی 
جیهانیشدا چاپ و بڵاو کراونەتەوە. تەنانەت 
پێشبینی ئەوەش دەکرێت کە لقێکی تایبەت 
پۆست کۆلۆنیالسیتی  ــەوەی  ــدن ــن خــوێ ــە  ب
ــەتــەوە بــێ دەوڵــەتــەکــان لە  ــارەت بــە ن ســەب
هــیــوادارم  بکرێتەوە.  زانکۆکاندا  یا  کالێج 
ئامانج چونکە پرسی  ئەم هەوڵانە بگات بە 
ئەو  و  دیــکــەوە  قۆناغێکی  دەچێتە  کـــورد 
بەسەردا  کوردستانیان  دەوڵەت-نەتەوانەی 
نێونەتەوەییدا  ئاستی  لــە  ــراوە  کـ ــەش  دابـ
تووشی ئاڵەنگارییەکی جیددی دەکات. بەڵام 
لەبەرچاو  ئاکادێمیکیش  دیسیپلینی  نابێ 
لەمەڕ  تــوێــژیــنــەوانــە  ــەم  ئ چونکە  نەگرین 
لە  لقەکانیەوە،  پرسی کۆلۆنیالیزم بە گشت 
ئێستادا هەر پێشمەرجێکی تێۆریکە و دەبێ 
ئاکادێمیکدا  کۆمەڵگەی  لە  بین  چـــاوەڕوان 

چۆن دەسەلمێندرێن.
ــەڵام گـــوتـــاری دژەکــۆلــۆنــالــیــســتــی لە  ــ ب

ســەردەمــانــی پــێــش ئـــەم تــوێــژیــنــەوانــەش 
ــەی  ــ ــام ــ ــە ڕۆژن ــۆ نـــمـــوونـــە لـ ــووە، بـ ــ ــەب ــ ه
ــان" کــە لــە ســەردەمــی کــۆمــاری  "کــوردســت
کوردستان چاپ و بڵاو کراوەتەوە؛ لە زۆر 
لە  کــراوە،  »ئیستعمار«  بە  ئاماژە  شوێندا 
مامۆستا  نموونە  بۆ  و  شاعیراندا  شێعری 
هەژار لە دژی ئیستعمار هەڵوێست دەگرن 
سیاسەتی  قاسملووش  دوکتور  تەنانەت  و 
سیاسەتێکی  وەک  کوردستان  داگیرکردنی 
کەوایە  دەکــات.  شرۆڤە  ئیستعماری  نیمچە 
ڕێژیمەکانی  کۆلۆنالیستیانەی  هەڵسوکەوتی 
ئێران لە هەست و نەستی تاکی کورددا وەها 
ناچێتەوە  لەبیری  قــەت  کە  گرتوە  بیچمی 
لەلایەن داگیرکەرانی کوردستانەوە بەکۆلۆنی 
کراوە و، وەچە لە دوای وەچە زیاتر پەرە بە 
خوێندنەوەی دژە کۆلۆنالیستی دەدەن. بەڵام 
بەتەما  بەرپرس  و  سیاسی  حیزبێکی  کاتێ 
لە  کۆلۆنیالیستی  دژە  خوێندنەوەی  بێت 
بەرنامەی سیاسیی خۆیدا بە بنەما وەربگرێت 
وابزانم  بگۆڕێت.  ستراتیژییەکەشی  ناچارە 
لە  کۆلۆنیالیستی  دژە  تێۆریی  دەرکەوتەی 
سەربەخۆیی کەمتر نەبێت و لە ئێستادا ئەم 
کوردستان  حیزبەکانی  بۆ  شیفتە  پارادایم 
مومکین نییە. بەڵام ئەمە بەو مانایە نییە کە 
حیزبەکان لە ڕووماڵکردنی وەها تێۆریگەلێک 
زۆر  دڵنیاییەوە  بــە  بــکــەن،  نــەبــان  خــۆیــان 
لە  و  بدرێت  تێۆریانە  بەم  گرنگی  پێویستە 

ڕاگەیاندنەکانیشدا ڕەنگ بداتەوە.

لەسەر  کورد  ئیلیتی  و  نوخبە  لە  زۆر 
ئەو باوەڕەن کە کوردستان بۆ ڕزگاربوون 
ــازادی  ئ بە  گەیشتن  و  داگــیــرکــاری  لە 
فەرهەنگ سازییە،  بە  پێویستی  لەپێشدا 
شێوەیەک  چ  بە  فەرهەنگ سازییە  ئەم 
کورد  بەرژەوەندیی  لە  دۆخەکە  دەتوانێ 

بگۆڕێ؟
وابزانم زۆربەی کۆمەڵناسان لەسەر ئەم 
پێناسەیە کۆک بن کە کولتوور پڕۆگرامێکی 
و  خۆڕێالیزەکردن  بۆ  زەینی-دەروونییە 
تەنانەت  و  تــاک  پێناسەکردنی  هــەروەهــا 
کۆمەڵگەش. بەڵام زۆر زەحمەتە بڕوا بەوە 
لە  ــەر  ب پەکەیج  وەک  کــولــتــوور  کــە  بکەم 
چالاکییەکانی مرۆڤ ساز و ئامادە کرابێت. 
کولتوور ڕەنگدانەوەی هەڵسوکەوتی مرۆڤە 
کــردن  داوەری  بــۆ  ئێمەش  پێوانەکانی  و 
باش و خراپ، شێوازی  کولتووری  لەسەر 
هەڵبەت  کــۆمــەڵــگــەیــە.  و  تـــاک  تــەعــامــولــی 
نێو  لە  کە  ئێلێمانانەیە  لەو  یەک  کولتوور 
گشت دیاردەکان و هەروەها لە گشت کات 
هەیە  حوزووری  کۆمەڵایەتیدا  فەزایەکی  و 
هۆکارەکەش  دەهێنێتەوە.  بیر  خۆیمان  و 
لە  ــکــەرە  ــاری دی کــولــتــوور  ــە؛ چونکە  ــ ڕوون
و  خۆمانەکان  لــەگــەڵ  تەعامول  شــێــوازی 
لەپێناوی  خەبات  کەوایە  دیکەش.  ئەوانەی 
ئازادیدا پڕاکتیکی کولتووری هزر و بەیانی 
سیستەمێکی  لە  دەکــات.  هەموار  ئازادییش 
بەڵام  گرنگە  کولتوورسازی  ئازادیدا  بە  دژ 
پڕاکتیکی  بــە  ڕێگا  چونکە  نییە،  مومکین 
ــە بــزووتــنــەوەیــەکــی  ــت. کــەوای ــادرێ ــازاد ن ئـ

سیاسی کۆمەڵایەتی دەبێ کار بۆ ناساندنی 
لەهەمان  و  بکات  ئـــازادی  بەربەستەکانی 
ژیانی  کە  بهێنێتەوە  کۆمەڵگە  بیری  کاتدا 
و  کــەرامــەت  بــە  پێوەندیی  چەند  تــا  ئـــازاد 
سەیری  ئەگەر  هەیە.  مرۆڤەوە  بەختیاریی 
لەوەی  بەر  بکەین،  ئایدیالۆژییەکان  گشت 
کردوە.  وێنەسازیان  بکەن،  کولتوورسازیی 
کە  گــەورە  وێنەیەکی  دروستکردنی  ــە  وات
لەگەڵدا  خــۆی  نــمــوونــە،  بــە  بیکات  مــرۆڤ 
ڕێالیزەکردنی  بۆ  خەبات  و  بــدات  تەتبیق 
ــە ڕەوتــی  ــکــات. کــولــتــوور ل ئــەو وێــنــەیــە ب
ــەم دەهــێــنــێــت و  ــەره خــەبــاتــەکــەدا خـــۆی ب
بۆ  ڕەفتاری  نموونەی  بە  دەبێت  تەنانەت 
ئایدیالۆژی یان بزاڤەکە. وابزانم ئەو شتەی 
کە بۆ خەبات لەپێناو ئازادیدا پێویست بێت 
بێت،  ڕێکخراوەیی  کولتووری  بە  پــەرەدان 
لە  تەنیا  بە  کە  بێنینەوە  خەڵک  بیری  واتــە 
و  پڕۆژە  و  هەماهەنگی  ڕێکخستن،  ڕێگای 
گۆڕان  شانسی  دەتوانین  دانانەوە  بەرنامە 
لە کۆمەڵگەدا ببەینە سەر، کە ئازادییش یەک 

لەو ئامانجانەیە.

ــا نــاســیــۆنــالــیــزمــی مــەدەنــی و  ــای ئ
ئاشتیخوازی کورد لە بەرانبەر دژمنانیدا 
دۆخەی  ئەو  خوڵقاندنی  هۆی  نەبووتە 
پێداگرتر  بدا  دژمنانی  بە  زیاتر  مەجالی 
و  داگــیــرکــاری  سیاسەتی  ســەر  لــە  بــن 
ــڕوای  ب بــە  خــۆیــان؟  کۆلۆنیالیستیی 
کە  نــەهــاتــووە  ــەوە  ئ کاتی  بــەڕێــزتــان 
سیاسەتەکانی  کوردستان  حیزبەکانی 
کاردانەوەکانی  چوارچێوەی  لە  خۆیان 

دوژمنانیان دابڕێژن؟
و  ئاشتی  پرسی  کە  بڵێم  ئــەوە  سەرەتا 
فەزیلەتە  لە  یەکێکە  ئاشتیخوازانە  ئامانجی 
ئاشتیخوازیی  کەوایە  مــرۆڤ.  بەرزەکانی 
کێشەسازکەر نییە و قەتیش نابێتە هۆکار بۆ 
کاتێ  بەڵام  هێزە سیاسییەکان.  لاوازبوونی 
پێناسەی  ئاراوە دەبێ  لە ئاشتی دێتە  باس 
ڕوون  ئاشتیخوازنە  ئامانجی  و  ئەجێنت 
سۆڤییەتی  یەکیەتیی  بــدەن  ڕێگەم  بێتەوە. 
پێشوو بە نموونە بهێنمەوە. ئێمە لەبیرمانە 
چەکە  لە  یــەک  ئاشتیخوازانە  خەباتی  کە 
بوو  بلۆکی سۆسیالیستی  هەرە گرنگەکانی 
ئاشتیخوازیی  کاپیتالیستی.  بلۆکی  دژی  لە 
تەنانەت  و  حەفتا  و  شــەســت  ســاڵانــی  لــە 
ئــورووپــا  ئاستی  لــە  و  زایینیدا  هەشتای 
سەرهەڵدانی  هــۆی  بــە  بــوو  ئامریکاش  و 
ــی مــەزنــی کــۆمــەڵایــەتــی.  ــەک ــەوەی ــن ــزووت ب
ــە کــارنــاســانــی  ــە بــۆچــوونــی زۆر یـــەک ل ب
ئاشتیخوازانە  بزووتنەوەی  ئەگەر  سیاسی، 
ئامریکا  و  ڤیەتنام  لەوانەیە شەڕی  نەبوایە، 
درێژخایەنتر بوایە و ئامریکا لەژێر زەختی 
وەها بزووتنەوەیەکدا ناچار بە کشانەوە لە 
ڤیەتنام کرا. کەوایە ئەجێنتەکە لێرەدا بلۆکی 
شکستی  ئامانجەکەش  و  سۆسیالیستییە 
بلوکی کاپیتالیستی بوو. پرسیارێک کە قەت 
وڵامیان  ئــەوکــات  ئاشتیخوازەکانی  بزاڤە 
نەدایەوە ئەوە بوو کە بلۆکی سۆسیالیستی 
تا چەند پابەند بە ئاشتییە؟ ئەمە لە کاتێکدا 
ڕێگای  لــە  سۆڤییەت  یەکیەتیی  کــە  بــوو 
شەڕەوە لایەکی ئورووپای داگیر کردبوو، لە 
ئەفغانستان شەڕی دەکرد، پڕۆژەی چەکی 
ناوکیی سۆڤییەت هەڕەشەیەکی جیددی بوو 
لەسەر جیهان و ... هتد. بەڵام لە سۆنگەی 
خەباتی کورد لە کوردستان، دەبێ عەرزتان 
بێت  لەگەڵدا  ئێستاشی  خەباتەکە  کە  بکەم 
ئاشتییانەی  چــارەســەرکــردنــی  بــە  ــڕوای  بـ
پرسی کوردە. هۆکارەکەش ڕوونە، چونکە 
کــورد  داواکـــانـــی  و  خــەبــاتــەکــە  ماهییەتی 
لەسەر  ئــێــران  لــە  کــورد  ئاشتیخوازانەن. 
پــێــنــاو کورسیی  ــە  ل ــا  ی ــوور  کــێــشــەی ســن
دەسەڵات و لەبەر کودیتا دەستی بۆ چەک 
داواکانیشی  و  هەیە  داوایــەکــی  نــەبــردووە، 
سیاسی-مەدەنین، کەوایە پێناسەی ئەجێنت 
بــەڵام  ــە.  ــ ڕوون ئاشتییەکەش  ئامانجی  و 
ڕێــژیــمــەکــانــی ئــێــران نــەک پــێــشــوازیــان لە 
هەوڵی ئاشتیخوازانەی کورد نەکرد بەڵکوو 
کوردستان  دژی  لــە  شــەڕ  هەڵایسانی  بــە 
میللی  بزووتنەوەی  سیمای  داوە  هەوڵیان 
دێموکراتیکی کورد شەڕەنگێز پیشان بدەن، 
ــگ و سەرکوتەوە  زەن و  ــر  زەب ڕێــگــای  لــە 
و  بگەڕێنێتەوە  کوردستان  بۆ  ئارامییەک 

کوردستاندا  لە  ئاشتی  بڵێن  جیهانیش  بە 
ئاشتییە  بــەو  مل  کە  ئــەوانــەش  و  جێگیرە 
مۆرکی  و  ناو  چەکدارن،  گروپێکی  نــادەن؛ 
کــەوایــە  دەدات.  لــێ  سیاسیشیان  خــراپــی 
کونتێکستی  لە  کورد  داواکانی  و  ماهییەت 
بزووتنەوەیەکی  ئەگەر  و  نزیکترە  ئاشتی 
خەباتی  کە  هەبێت  ئێراندا  لە  ئاشتیخوازانە 
وەک  و  بگرێت  هەند  بە  داواکانی  و  کورد 
سەیری  نەتەوەیی  ئاشتییەکی  پێشمەرجی 
بکات، ئەوا کورد شانسی سەرکەوتنی زیاتر 
سانتیمێنتاڵیانەی  تێرمە  ئەو  بەڵام  دەبــوو. 
ئــەمــڕۆ لــە ڕێــتــۆریــکــی چــالاکــانــی سیاسی 
مافی  وەک  دەبــیــنــیــن،  ئــێــرانــدا  ــی  مــەدەن و 
ــوازی،  ــخـ ــازادیـ ــی، ئـ ــاشــت ــدی، ئ ــەنـ ــارومـ شـ
و  ناتوندوتیژیانە  خەباتی  دێــمــوکــراســی، 
چینی  هێژمونسازیی  بەرهەمی  هتد،   ....
مەبەستی  بە  و  ئێرانە  "بروژوا-بروکراتی" 
ڕێژیم  باڵەکانی  لە  یــەک  خستنی  پــەراوێــز 
ــەک سیستەمە  ن لــێ وەردەگــــرن  ــوودی  سـ
پێناسەی  و  چەمک  بەداخەوە  سیاسییەکە. 
خەباتی کورد لە نێو ئەو توێژە کۆمەڵایەتییە 
زۆر نەگەتیڤە چونکە لە بنەڕەتدا بڕوایان بە 
پرسی فرە نەتەوەیی نییە و هەر پێکهاتە و 
بزاڤێک بەناوی نەتەوەخوازیی سەرهەڵبدات 
وەک هەڕەشە بۆ سەر یەکپارچەیی ئێرانی 
بەربەستانە  ئەو  ســەرەڕای  بەڵام  دەبینین. 
ــورددا هـــەن،  ــ ــ ــی ک ــات ــەردەم خــەب ــ ــەب ــ کـــە ل
حیزبەکانی کوردستان نابێ سیاسەتەکانیان 
خوێندنەوەی  حــیــزب  بــێــت.  ــی  ــەوەی ــاردان ک
خۆی لەسەر دۆخی کوردستان و ئێران و 
تەنانەت جیهانیش هەیە، کەوایە سیاسەت و 
ڕەنگدانەوەی  دەبێ  خەباتەکەی  ستراتیژی 
خۆشی  سیاسی  عەقڵیەتی  و  خوێندنەوە 
شەڕکردن  بۆ  کوردستان  حیزبەکانی  بێت. 
کە  دانەمەزراون  ئێران  ڕێژیمەکانی  لەگەڵ 
ڕێژیمەکان  ڕەفــتــاری  بەپێی  تاکتیکەکانی 
حیزبەکانی  بەپێچەوانەوە  بکات،  تەکووز 
کوردستان نوێنەرایەتی داوایەکی نەتەوەیی 
سەربەرزی  بەختیاریی،  بۆ  خەبات  دەکەن، 
دەکــەن  نەتەوەکەیان  بۆ  بــاش  ژیانێکی  و 
هــەم  ســیــاســەت  ــێ  دەبـ کــە  سروشتییە  و 
بەپێی  ڕێتۆریکدا،  لە  هــەم  و  پڕاکتیکدا  لە 
نێوەرۆکی ئەو ئامانجانەش داڕێژرێن. بەڵێ، 
ڕوانگەی  بەڵام  ئاشتیخوازە،  کورد  ڕاستە 
سیاسیی ئێمە بۆ ئاشتیخوازی دەبێ لەسەر 
نەهێشتنی  ــە  وات بێت،  تاوانناسی  بنەمای 
تاوان بە بنەما بگرین نەک سزادانی تاوانبار. 
نەک  شــەڕە،  خــۆی  ئێران  ڕێژیمی  کەوایە 
کورد،  پرسی  لەگەڵ  ڕووبەڕووبوونەوە  لە 

بەڵکوو بۆ ناوچەکە و تەنانەت بۆ جیهاینیش 
ئەم ڕێژیمە شەڕە. کەوایە ئاشتی لە ئێراندا 
بەبێ نەمانی کۆماری ئیسلامیی ئێران نایەتە 

دی.

ئەمنیەتییەکانی  پــڕۆژە  لە  یەکێک 
کەمینەکردنی  بــە  ئیسلامی  ــاری  ــۆم ک
دابڕانی  دروستکردنی  و  کورد  نەتەوەی 
ئێراندا  لە  نەتەوەیە  ئەو  لەنێو  زیاتر 
بووە، بۆ نموونە دابڕاندنی لوڕەکان لە 

کورد و ئەتومیزەکردنی کورد. بۆ؟
نەتەوەکانی  کەمینەکردنی  بە  سیاسەتی 
ئێران مێژوویەکی کۆنی هەیە و هی ئێستا 
نییە. ئەم پڕۆژەیە لە ڕێگای هەڵوەشاندنەوەی 
دواتر  و  دەکات  پێ  دەست  ئەماراتەکانەوە 
بە هۆی سیاسەتی  لە سەدەی نۆزدەهەمدا 
چەککردنی  و  ــێ  زۆرەمــل نیشتەجێکردنی 
دوورخــســتــنــەوەی  هــەروەهــا  و  خێڵەکان 
ژینگەی سروشتیی  لە  خێڵەکان  لە  بەشێک 
دەنێتە  پــێ  خــۆیــان،  ئێتنۆ-جۆغرافیای  و 
بەڵام کۆتاییەکانی سەدەی  دیکە.  قۆناغێکی 
نۆزدەهەم و لە دەستپێکی سەدەی بیستەمدا 
ــەوەکــان  ــەت ــە کــەمــیــنــەکــردنــی ن تـــەوژمـــی ب
زمانی  ئەتنیکی،  ژیــنــۆســایــدی  ڕێــگــای  لــە 
ــا درامــاتــیــک بــوو کە  و ژیــنــگــەیــیــەوە وەهـ
نەتەوەکانی ئێران وەک ڕۆژانی ڕەش یادی 
ــان بە  ــۆڕەک لــێ دەکـــەنـــەوە. ژیــنــۆســایــدی ل
دوای ژینۆسایدی ئەرمەنییەکان لە تورکیە، 
گەورەترین ژینۆسایدە لە ئاستی ڕۆژهەڵاتی 
ناڤین و بە دوای لۆڕ کووژیشدا، بلوچ کووژی 
عەڕەبەکانیش  قڕکردنی  و  کوردکووژی  و 
ــە یـــادداشـــت و  ــە پــلــەی چــەنــدەم دێـــن. ل ب
بە  ئێران کە  نەتەوەکانی  ئێلیتی  بیرەوەریی 
شێوەی فۆتۆبیۆگرافی چاپ کراون، قوڵایی 
دەدەن.  پیشان  باشی  بە  جینایەتانە  ئــەم 
ــەو ســەردەمــەدا  ــان ل ــ ڕەوەنـــدی ڕووداوەکـ
ڕوون  بۆ  ئێرانمان  دەسەڵاتدارانی  نییەتی 
دامەزراندنی  مەبەستەکە  واتــە؛  دەکــەنــەوە 
دەوڵەت-نەتەوەی ئێران بوو لەسەر بنەمای 
پێناسەکەی  ــارس  فـ کــە  ئــەتــنــیــکــی-زمــانــی 
پەهلەویی  لە سەردەمی  پڕۆژەیە  ئەم  بێت. 
کۆبیرەوەریی  ژینۆسایدی  بە  دووهەمەوە 
دەست پێ دەکا، واتە شێواندنی بیرەوەری 
ســۆزی  و  ڕۆح  کوشتنی  »تــایــمــۆس«.  و 
نەتەوەیی کە بڕوایەکی بەهێزی ئەخلاقییە و 
لە هەستی نەتەوەییدا دەبووژێتەوە ئامانجی 
ئامێری سانسۆر،  بە  کە  بوو  پڕۆژەیە  ئەم 

مێژووسازی، کۆنتڕۆڵ و سووکایەتی.... 

یەک لە گرفتە سەرەکییەکانی خەبات لەدژی ئاسێمیلەکردن، 
هێژمونیی گوتار و هێماسازییەکانی ناوەندە

ئاماژە: هەموو هەوڵی داگیرکەرانی کوردستان بەدرێژایی مێژوو ئەوە 
کورد  هەوێتیی  و  شوناس  گەشەکردنی  بە  بەر  مێتۆدێک  هەموو  بە  بووە 
هەموو  بە  خۆیان  کولتووریی  و  سیاسی  هەژمۆنیی  و  دەسەڵات  و  بگرن 
هێزەوە بەسەر کورددا بسەپێنن. ژێنۆساید، سەرکوتی بزووتنەوە سیاسییە 
قەیرانی  دروستکردنی  و  تواندنەوە  نەرمی  سیاسەتی  فەرهەنگییەکان،  و 
سیاسەتی  لە  بەشێک  تەنیا  کوردی  کۆمەڵگەی  نوێی  نەوەی  بۆ  شوناس 
داگیرکاریی ڕێژیمەکانی پاشایەتی و کۆماری ئیسلامیی ئێران بووە. بەڵام 
لە بەرانبەر ئەوەدا ناسیۆنالیزمی مەدەنی و مرۆڤ تەوەر و ئاشتی تەوەری 
کوردیش بەردەوام ڕوو لە گەشە و هەڵکشاندا بووە. پرسیار ئەوەیە ئایا 
ئاشتیخوازیی کورد لە بەرانبەر دژمنانیدا نەبووتە هۆی خوڵقاندنی ئەو 
دۆخەی مەجالی زیاتر بە نەیارانی بدا لە سەر سیاسەتی داگیرکاریی خۆیان 
بەردەوام بن؟ کۆماری ئیسلامی لە درێژەی خوڵقاندنی قەیرانی شوناسدا 
میللەتی  باوەشی  لە  هەورامی  لوڕ،  لەک،  کوردەکانی  دەیهەوێ  بۆچی 
کورد جیا بکاتەوە؟ ڕێکارەکانی پێویست بۆ بەرەنگاربوونەوە و خەبات لە 
بەرانبەر سیاسەتی داگیرکەری و ئاسێمیلاسیۆنی کورد لە کوردستان چییە؟ 
ئەم پرسیارانە و کۆمەڵێک باس و بابەتی دیکەی پێوەندیدار بەو باسەمان 
لەگەڵ ڕزگار ئەمین نژاد، نووسەر و کارناسی باڵای زانستە سیاسییەکان 

تاوتوێ کردوە.

دیمانە: شەهرام سوبحانی

کەمتر  سەربەخۆیی  لە  کۆلۆنیالیستی  دژە  تێۆریی  دەرکەوتەی 
نەبێت و لە ئێستادا ئەم پارادایم شیفتە بۆ حیزبەکانی کوردستان مومکین 
وەها  ڕووماڵکردنی  لە  حیزبەکان  کە  نییە  مانایە  بەو  ئەمە  بەڵام  نییە. 
تێۆریگەلێک خۆیان نەبان بکەن، بە دڵنیاییەوە زۆر پێویستە گرنگی بەم 

تێۆریانە بدرێت و لە ڕاگەیاندنەکانیشدا ڕەنگ بداتەوە

درێژە بۆ لاپەڕەی ٧

ڕزگار ئەمین نژاد:

لە سەرە مەنجەڵەوە هەتا چەکی ناوکی، 
وەهمەکانی دیکتاتۆرێکی خۆپەرست

لەپێناو  ڕادەیەک  تا  خۆبەزۆرزانین  و  خۆپەرستی 
بــەهــێــزکــردنــی کــەســایــەتــی تــایــبــەتــمــەنــدیــی هــەمــوو 
مرۆڤێکە و وەک یەکەم بەردی بناغەی گەشەکردنی 
کەسایەتیی سەیر دەکردرێت، بەڵام ئەم خۆپەرەستییە 
دەبێتە  و  دەدات  لا  نۆرماڵ  حاڵەتی  لە  جار  هەندێک 
دەسپێکی نەخۆشییەکی دەروونی مەترسیدار بە ناوت 
)narcissitic(. ئەو کەسانەی تووشی  نارسیسیتیک 
نارسیسیتین  یــا  خۆپەرستیی  ــی  ــی دەروون کێشەی 
ئەو  هــاوشــێــوەن.  تایبەتمەندیی  کۆمەڵێک  هەڵگری 
درۆیــنــەیــان  و  ناڕاستەقینە  تێڕوانینێکی  کــەســانــە 
تواناییەکانیان  و  خۆیان  به  گرنگیدان  به  سەبارەت 
ناسروشتیدا  شانازییەکی  لــە  ئـــەوەی  وەک  هــەیــە، 
بە خۆپەرەستیی  کە  ئەمەش سیفەتێکە  بووبن،  نوقم 
personality narcissistic dis- )لــەڕادەبــەدەر 
order( ناسراوە. ناوی ئەم تێکچوونە دەروونییە لە 
نێرگزەوە وەرگیراوە، گەنجێک کە  ئەفسانەی یۆنانی 

عاشقی ڕەنگدانەوەی وێنەی خۆی لە گۆمێکدا بووە.
هەیە  نەخۆشییەیان  ئەم  کەسانەی  ئەو  هەرچەندە 
چاوەڕێی ئەوە دەکەن کەسانی دیکە ستایشیان بکەن 
بهێنن،  بەدی  داواکارییەکانیان  و  خواست  هەموو  و 
پێداویستییەکانی  بە  گرینگییەک  هیچ  خۆیان  بــەڵام 

ئەوانی دیکە نادەن.
دیکتاتۆرەکان بەبێ گوێدان بەوەی لە کوێی جیهاندا 
دەژین یان هەڵگری چ جۆرە بیرکردنەوەی سیاسین، 
هەموویان تووشی جۆرێک لەم تێکچوونە دەروونییەن 
و کات و زەمان کاریگەرییەکی ئەوتۆی لەم بابەتەدا 
تایبەتمەندیی  نــارســیــســم  ــا  ی خــۆپــەرەســتــی  نــیــیــە. 
خۆسەپێنەکانە.  دیکتاتۆرە  لە  ــک  زۆرێ هاوشێوەی 
ئـــەوان دەیــزانــن و  ئـــەوەی  هەستکردن بـــەوەی کــە 
دەیکەن هەمیشە ڕاست و دروستە و دوورە لە هەر 
چەشنە هەڵە و کەموکوڕییەک، لە زۆر لایەنی ژیانیاندا 
بە هەموو شتێکزان  دیکتاتۆرەکان خۆیان  دەبینرێت. 
و  هاوکاری  و  ڕاوێــژ  هیچ  بە  پێویستیان  و  دەزانــن 
هاوفکرییەک نییە. لە چاوی دیکتاتۆرە خۆسەپێنەکاندا 
ئەوە کۆمەڵگەیە پێویستیی بە ئەوان هەیە نەک ئەوان 
ئەو  لەسەر  خۆپەرەستەکان  دیکتاتۆرە  کۆمەڵگە.  بە 
بیروبۆچوونی  بــە  گــوێــدان  بەبێ  ئـــەوان  ــاوەڕەن  ــ ب
بۆ  و  شانە  لەسەر  مێژووییان  ئەرکێکی  کۆمەڵگە 
دەبێ  بەداخەوە  هەڵبژێردراون.  خەڵکی  ڕزگارکردنی 
زۆر  سەرکوتکراو  و  چەوساوە  کۆمەڵگەی  بگوترێ 
زیاتر ئامادەی قبوڵکردنی دیکتاتۆرە خۆپەرەستەکانە. 
لێکوڵینەوەیان دەریانخستوە کە گەڕان بەدوای قارەمان 
لە دۆخە  بۆ دەرچوون  ڕێبەر  و ڕزگارکەرێک وەک 
هاتنەسەرکاری  هۆی  دەبێتە  گشتی  بە  سەختەکاندا 
دیکتاتۆرێکی خۆسەپێن. بۆ وێنە سەبارەت بە هۆکاری 
هاتنەسەر دەسەڵاتی هیتلێر لە ئاڵمان دەتوانین ئاماژە 
ئاڵمان و شانازی  ئابووریی  نالەباری  بارودۆخی  بە 
نیشتیمانیی لەدەستچوو دوای شکستی ئەو وڵاتە لە 
جەنگی جیهانیی یەکەم و داگیرکردنی ناڕاستەوخۆی 
ئەم وڵاتە بکەین کە لە ڕاستیدا بەدوای فریادڕەس و 
پاڵەوانێکدا بۆ دەرچوون لەم دۆخی نالەبارە دەگەڕان! 
ئەو فریادڕەسەی کە بڕیار بوو ئاڵمان لەم نەهامەتییە 
لە کۆتاییدا بەرەو کارەساتێکی برد کە  ڕزگار بکات 
دەیان ساڵ خەرێکی  تا  دونیا  بەڵکوو  ئاڵمان  نەتەنیا 
قەرەبووکردنەوەی بەشێک لە کاریگەرییەکانی بوو.  

نابێت ئەوە لە بیر بکرێت کە زۆربەی دیکتاتۆرەکان 
جــیــاوازن  کەسایەتییەکی  ــاوە  ســەرەت لــە  گشتی  بــە 
هەبووە و بە تێپەڕبوونی کات و هەندێک جاریش لە 
نەخۆشییە  ئەم  تووشی  کۆمەڵگەدا  هاندانی  ئەنجامی 
لە گەڕان بۆ دیتنەوەی هۆکاری ئەم  بوون. بەدوور 
پرسە، ئاکامی خۆپەرەستیی دیکتاتۆرەکان، بەداخەوە 
بەگشتی پەیوەستە بە لەنێوبردنی سەرچاوە مرۆیی و 

داراییەکانی وڵاتانەوە، کە هەندێک جار زۆر قورسە 
و قەرەبووکردنەوەی مەحاڵە.

کاتێکدا  لە  خوچە"  "ئــەنــوەر  ئاڵبانی  دیکتاتۆری 
لە  سەنگەری  ــەزار  ه  ٧٠٠ دروستکردنی  فەرمانی 
بێتۆن لە سەرتاسەری ئاڵبانی بۆ شەڕی خەیاڵی دژبە 
وەڵاتە  ئەم  دانیشتووانی  ژمارەی  کە  دا  ئیمپریالیزم 
بۆ هەر چوار  بوو! واتە  میلیۆن کەس  نزیکەی سێ 
کەس یەک سەنگەر! ئەم سەنگەرانە جۆری جیاوازیان 
هەبوو و بۆ هەموو بارودۆخە ئەگەرییەکان دیزاین 
نیزیکەی  سەنگەرانە  ئــەم  دروستکردنی  کــرابــوون. 
و  کە هەژاری  کاتێکدا  لە  بیست ساڵی خایاند. ڕێک 
دیکتاتۆری  داگرتبوو،  ئاڵبانی  ژیان هەموو  سەختیی 
بۆ  سەنگەر  ئامادەکردنی  بە  دڵخۆش  خۆپەرەست 
بــوو.  ئیمپریالیزم  هێرشی  ڕووبـــەڕووبـــوونـــەوەی 
ئەنوەر خوچە مرد و دوای چەند ساڵێک کۆمۆنیزم 
سەنگەرە  ئــەوەی  بەبێ  هــەڵــوەشــایــەوە،  ئاڵبانی  لە 
بێتۆنییەکانی خۆچە هیچ سوودێکیان هەبێت و هیچ 
نارسیست  دیکتاتۆری  میراتی  بدات!  ڕوو  هێرشێک 
بەدبەختی  نەداری،  هەژاری،  ئاڵبانی  و خۆپەرەستی 
ڕاستیدا  لە  و  بەکارنەهێنراو  سەنگەری  هــەزاران  و 
بەفیڕۆدانی سەرمایە و مڵک و توانای خەڵکی ئاڵبانی 

بوو!
سەدام حوسێن یەکێک بوو لە گەورەترین کڕیارانی 
چەک لە دونیا و سوپاکەی بە یەکێک لە سوپا کۆک 
و پۆشتە و تەیارەکانی جیهان دادەنرا. کاتێک دوای 
کۆتایی هاتنی شەڕ لەگەڵ ئێران، بە تەماحی تاڵانکردنی 
کردە  هێرشی  کۆوەیت  نەوتییەکانی  بەرژەوەندییە 
ئەم  کاتژمێرێکدا  چەند  لە  تەنها  و  وڵاتــە  ئەم  سەر 
نەدەکردەوە  لەوە  بیری  هەرگیز  داگیرکرد،  وڵاتەی 
چووکترین  بەبێ  بەهێزەکەی  سوپای  بێت  ڕۆژێــک 
خۆڕاگرییەک خۆی ڕادەستی ئامریکاییەکان بکات و 
زۆر سووک و زەبوون لە چاڵێکدا لەلایەن هێزەکانی 
دیکتاتۆری  ئـــەوەی  بکرێت.  دەستگیر  ئامریکاوە 
نارسیست و خۆپەرەستی عێراق خەیاڵی بۆ دەکرد، 
سوپایەکی بەهێز بوو کە دەیتوانی بەرگری لە هەر 
ئەمریکا  هێزەکانی  بەڵام  بکات،  ئەگەری  هێرشێکی 
بەبێ ئەوەی هیچ هێزێک بەرەنگاریان بێتەوە، چوونە 
نێو کۆشکی سەدام حوسێن! دەرئەنجامی وەهمەکانی 
دیکتاتۆری خۆسەپێن عێراق ساڵانێکی زۆر وێرانیی 
و  عێراق  بۆ  بەدبەختی  و  هــەژاری  نائارامی،  شەڕ، 

خەڵکەکەی بوو!
پەتای  قەیرانی  دەسپێکی  لە  ئیسلامی  کــۆمــاری 
هەموو  پشتگوێخستنی  بە  کۆتاییەکەی  تا  کۆرۆنا 
گیانلەدەستدانی  هۆی  بــووە  زانستییەکان  ڕاستییە 
هـــەزاران کــەس لە ئــێــران. ڕێــژیــم  لە ســەرەتــادا بە 
حکوومەتیی  ڕێپێوانی  بەڕێوەچوونی  باش  ئامانجی 
ــاو هــەڵــبــژاردنــی  ــەن ب ــرۆســەی  پ ــدان و  ــەن ــب ٢٢ی ڕێ
بوونی  98دا،  ڕەشەممەی ساڵی  مانگی  لە  مەجلیس 
کــۆرۆنــای  پــەتــای  بــە  تــووشــبــوون  حاڵەتێکی  ــەر  ه
ــەوەش  بوو هۆی  ئ ئێران ڕەت کــردەوە و هەر  لە 
خەڵک  قەرەنتینەکردنی  بۆ  زێڕین  کاتی  لەدەستدانی 
نەخۆشییەکە.  ــەوەی  ــوون ــڵاوب ب لــە  ڕێــگــریــکــردن  و 
بــڵاوکــردنــەوەی  بــە  ڕێــژیــم  فــەرمــیــی  تەلەڤیزیۆنی 
سادە  نەخۆشییەکی  کۆرۆنا  کە  ڕایگەیاند  ڕاپۆرتێک 
نیگەرانییەک  هیچ  و جێی  وەرزییە  ئەنفلۆنزای  وەک 
کورتدا  چاوپێکەوتنێکی  لە  و  دواتــر  ماوەیەک  نییە! 
خامنەیی بە دووبارەکردنەوەی ئەم مەسەلەیە کە ئەمە 
نابێ  خەڵک  و  چاوەڕوانکراوە  تــەواو  نەخۆشییەکی 
نیگەران بن، دوای لە خەڵک کرد لە کاتی تووشبوون 
بەم نەخۆشییە دەتوانین نزایەکی دیاریکراو بخوێنن! 
هەڵەکانی  سیاسەتە  بە  پشتبەستن  بە  کاتێکیشدا  لە 
کۆرۆنا  تووشبووانی  ژمــارەی  ڕۆژ  بە  ڕۆژ  ڕێژیم 

ــوو، لە  ــ ــدا ب ــوونـ ــادبـ لـــە زیـ
خاکەلێوەی  مانگی  کۆتایی 
ڕێـــکـــخـــراوی  1399دا 
ــی ســـپـــای  ــیـ ــتـ ــسـ ــرۆریـ ــیـ تـ
نمایشێکی  ــە  ل ــداران  ــاسـ پـ
گاڵتەجاڕانەدا، بە نیشاندانی 
مەنجەڵ!  سەرە  ژمارەیەک 

گوایە  ــەوەی  ئـ بانگەشەی  و 
کــردووە  دروســت  ڤایرۆسی  دیاریکردنی  ئامێرێکی 
ــا  کــۆرۆن ــرۆســی  ــای ڤ دوورەوە  ــە  ل ــت  ــێ ــوان دەت ــە  ک
گەورە  دەستکەوتێکی  لە  باسی  بکات،  دەستنیشان 
کرد! فەرماندە تێرۆریستەکانی سوپای پاسداران، کە 
پرۆسەیەکی  مرۆڤ  ژیانی  ڕزگارکردنی  پێیان وابوو 
ئینسان  و  تــێــرۆر  وەک  دەســتــکــەوتــووە  و  ــادە  سـ
کوشتنە، ئامادەیی خۆیان بۆ پێدانی ئەم تەکنەلۆژییە 
تێپەڕبوونی  ڕاگەیاند!  دیکە  وڵاتانی  بە  پێشکەوتووە 
بەشێک  ئــەوەش  هەمیشە  وەک  کە  دا  نیشانی  کات 
سەرە  و  فەقیهـ  ــی  وەل دیکتاتۆری  وەهمی  لە  بــوو 
ئەسڵیی  شوێنی  بــۆ  ــەوە  ــەڕان گ زوو  مەنجەڵەکان 
ــە بــڵاوکــردنــەوەی نـــەزری و خـــواردن،  خــۆیــان، وات
تاکەشوێنێک کە تێرۆریستانی سوپای پاسداران لێی 
چێرۆکی  کۆتایی  ئەمە  بــەداخــەوە  بــەڵام  شـــارەزان! 
دڵتەزێنی کۆرۆنا نەبوو. دواتر دیکتاتۆری خۆپەرست 
واکسەنی  ســازکــردنــی  بــیــانــووی  بــە  خۆسەپێن  و 
ئیزنی  بە ڕاگەیاندنی ئەوەی  نێوخۆیی و خۆماڵی و 
هێنانی واکسەنی وڵاتی ئورووپایی و ئامریکا نادات 
بوو بە هۆی گیانلەدەستدانی هەزاران کەسی بێتاوان.
بنەمای  لەسەر  کە  فەقیهـ  ویلایەتی  دیکتاتۆری 
تیۆریی "اقتصاد مال خر است/ئابووری ئی کەرانە" و 
بە داخستنی زانکۆکان لەژێر ناوی "انقلاب فرهنگی/ 
دا  نیشانی  سەرەتاوە  لە  هەر  کولتووری"  شۆڕشی 
عەقڵانییەتدا  و  بیرکردنەوە  لەگەڵ  پێوەندییەکی  هیچ 
حوکم  ئیسلامیدا  کۆماری  لە  کە  تاکەشت  و  نییە، 
دەکات عەقڵی ناتەواوی وەلی فەقیهە! خومەینی کە بە 
دروشمی "نه شرقی نه غربی جمهوری اسلامی" بوو 
بە هۆی گۆشەگیریی ڕێژیم و پچڕانی پێوەندی لەگەڵ 
دژایەتیکردنی  بە  دواتــر  جیهان،  وڵاتانی  لە  زۆرێــک 
بازنەی  ناوچە  وڵاتــانــی  و  ســعــوودی  عەرەبستانی 

گۆشەگیرییەکەی تەسکتر و تەسکتر کرد! 
ــەگــەڵ هــاتــنــەســەرکــاری خــامــنــەیــی، ســەردەمــی  ل
قۆناغێکی  چــووە  زانین  خۆبەڕاست  و  تاکەدەنگی 
بابەتدا  هەندێک  لە  لانیکەم  خومەینی  ئەگەر  نــوێ. 
ــژی  ڕاوێ خــۆی  نزیکی  کەسانی  لــە  تاقمێک  لــەگــەڵ 
ڕەهــای  دیسپۆتیزمی  ئاراستەی  خامنەیی  دەکـــرد، 
سیمای  گرینگترین  گــرژی،  دروستکردنی  گرتەبەر. 
بەکرێگیراو  هێزی  ڕێکخستنی  خامنەیییە،  سەردەمی 
لە سەرانسەری جوغرافیای ناوچە بگرە هەتا ئافریقا 
درووستکردنی  پــرۆســەی  لــە  سەرەکییە  بەشێکی 
کۆماری  خۆپەرەستی  دیکتاتۆری  خامنەیی.  گرژیی 
و  لێپرسینەوە  بە  پێویستییەک  هیچ  بەبێ  ئیسلامی 
لەنێوبردنی  ــەرەو  ب هەنگاو  بە  هەنگاو  وڵامــدانــەوە 
بۆ  هەوڵدان  دەڕوات.  ئێران  داهاتووی  و  ــردوو  ڕاب
بەدەستهێنانی چەکی ئەتۆمی دەتوانرێت بە گەورەترین 
لە  خامنەیی  سەرکردایەتیی  ســەردەمــی  تــەحــەدای 
لە ساتەوەختی  دابندرێت کە  نێودەوڵەتیدا  گۆڕەپانی 
تەماحی  کـــردووە.  پــێ  دەســتــی  هاتنەسەرکاریەوە 
دیکتاتۆری نارسیست بۆ بەدەستهێنانی چەکی ئەتۆمی 
دیکتاتۆرییەکەی،  خەیاڵی  دەسەڵاتی  نیشاندانی  بۆ 
ساڵانێکە  کە  قەیرانێک  و  دۆخێک  گەیاندۆتە  ئێرانی 
لە  تێوەگلاوە.  وڵاتــی  سیاسیی  و  ئــابــووری  کەرتی 
دراوی  بــەهــای  نێودەوڵەتییەکان  گــەمــارۆ  ســایــەی 
نەتەوەیی ئێران گەیشتووەتە نزمترین بەها، ئابووریی 
لێواری  لە  بەئاشکرا  ئیسلامی  کۆماری  دەستووریی 
چینایەتی  ململانێی  و  نەداری  هــەژاری،  داڕمان دایە. 
وڵاتی  سیستماتیکی  گەندەڵی  و،  لوتکە  گەیشتۆتە 
لە دابەشکردنی  داگرتوە، بەڵام دیکتاتۆر سەرخۆش 
فیشەک لە ناو بەکرێگیراوەکانی و پەرپێدانی گرژی 
لە ناوچە و جیهان خۆی وەک ڕزگارکەرێک دەبینێت!
هاوشێوەی  ئیسلامی  کۆماری  پیری  دیکتاتۆری 
دەنێت،  هەنگاو  خۆپەرستەکان  دیکتاتۆرە  هەموو 
وەهمی هەڵقوڵاو لە خۆپەرستی تا ڕادەی لەنێوبردنی 
هەموو شتێک، نەخۆشیی باوی هەموو دیکتاتۆرەکانە! 
ئــەوەی دەیڵێت و  بــاوەڕەی کە  خۆپەرەستی و ئەو 
بیرکردنەوەکانی  و  خۆی  و  ڕاستە  هەموو  دەیکات 

دوورن لە هەر کەموکوڕی و ئیرادێک.
لە سەرە مەنجەڵەوە تا چەکی ناوکی، بەشێکە لە 
وەهمی دیکتاتۆرێکی خۆپەرست کە باوەڕی بە بیستن 
باشترین  ئەمە  ئــەودا  ڕوانگەی  لە  نییە.  گوێگرتن  و 
مەرگی  تێچووی  ئەگەر  تەنانەت  ڕێگایە،  و  بــژاردە 
هەزاران کەس و وێرانبوون و داڕمانی ئابووری و 
کۆمەڵایەتی وڵاتێک بێ. کۆتایی ئەم شێتییە بێسنوورە 
بێگومان خاپوورکردن و وێرانکردنی ماڵ و سامانی 
وڵاتــێــکــە کــە قــەرەبــووکــردنــەوەی زۆر مــەحــاڵ و 
ئەستەمە. دەبێ هیوادار بین پێش ئەوەی دیکتاتۆری 
و  هەڵدێر  بــەرەو  ئێران  خۆپەرەست،  و  نارسیست 
کاوڵ بوون ببات، بزووتنەوەی ڕزگاریخوازی گەڵانی 
ئێران سەربکەوێت و چێرۆکی دیکتاتۆر کۆتایی پێ 

بێت.

ڕەزا دانشجوو

بەڵگەی ڕوون بۆ پێویستیی 
نەمانی کۆماری ئیسلامی

لە کۆتاییدا دوای ساڵانێک هەڕەشە و گوڕەشە 
و مەرگ و نەمان ناردن بۆ ئیسرائیل و ئیدیعای 
جیهان،  نەخشەی  لەسەر  وڵاتــە  ئەم  سڕینەوەی 
ڕێژیمی کۆماری ئیسلامیی ئێران شەوی شەممە 
١٤٠٣ی  خاکەلێوەی  ٢٦ی  یەکشەممە،  لــەســەر 
هەتاوی، بە ٣٠٠ درۆن و مووشەکی دوورهاوێژی 

جۆراوجۆرەوە هێرشی کردە سەر ئەم وڵاتە. 
چەندین ساڵە کاربەدەستانی کۆماری ئیسلامیی 
ئێران هەر لە عەلی خامنەییەوە بگرە هەتا سەرکۆماری ئێستا و بەشێک 
ئەمنیەتی  هێزە  بەرپرسانی  بەتایبەت  و  پێشوو  لە سەرۆک کۆمارەکانی 
ئیسرائیل  "نابوود"کردنی  هاتوهاواری  بە  ڕێژیمە  ئەم  چەکدارەکانی  و 
و "لەگەڵ خاک تەختکردنی تێل ئاویو" و "دادگاییکردنی سەرانی ڕێژیمی 
زایونیستی و لەسێدارەدانیان" گوێی عالەمیان پڕ کردبوو. بەڵام ئەوەی 
لەم هێرشەدا بینیمان ئەوە بوو کۆماری ئیسلامی نەک هەر ئەوە نەبوو کە 
لە ڕووی توانای سەربازییەوە ئیدیعای دەکات، بەڵکوو بە بەراوەرد لەگەڵ 
دەستەوەستان  و  لاواز  زۆر  هاوپەیمانەکانی،  و  حەریف  وڵاتی  توانای 
مایەوە. بە چەشنێک کە هەر ئێستا بۆتە گەپجاڕی عالەم. بەپێچەوانەی 
درۆ و دەلەسە و بانگەشەی بەرپرسانی سپای پاسداران و پڕوپاگاندای 
ناڕاستی میدیاکانی ئێران، بەشێکی زۆری درۆن و مووشەکەکانی کۆماری 
ئیسلامی کە قەرار بوو دڵی ئیسڕائیل بکەنە ئامانج، پێش ئەوەی بگەنە 
و  ئەم وڵاتە  ئاسمانیی  بەرگریی  لەلایەن  هێزی  ئیسڕائیل  سنوورەکانی 
هاوپەیمانەکانی لە ناوچەکە کراونەتە ئامانج و بەردراونەتەوە. بەجۆرێک 
کە خودی کاربەدەستانی سپای پاسداران نەیانتوانی ئەم شەرمەزارییە 
بشارنەوە و گوتیان ئەو هێرشەی کردوویانە "عەمەلیاتێکی بەرتەسک و 
بە بارتەقای زەبرەکانی پێشووی دوژمن بووە"! ئەوە لە حاڵێک دایە نزیک 
تەنانەت خودی خامنەیی  تاران و  بە دوو حەوتوو بوو کاربەدەستانی 
کۆنسوولخانە  بەناو  ســەر  بۆ  ئیسرائیل  هێرشی  لە  تۆڵەکردنەوە  بۆ 

ڕێژیمەکەیان لە سووریە، باسیان لە تۆڵەکردنەوەی "سەخت" دەکرد.
دەرکەوتنی لاوازیی کۆماری ئیسلامیی ئێران لەم هێرشەی بۆ سەر 
لە فڕوفیشاڵ و خۆگیپکردن-  ئیسرائیل –بەتایبەت دوای چەندین ساڵ 
لێکەوتەی باش و دڵخوازی بۆ ڕێژیم لە هاوکێشە سیاسییە ناوچەیی و 
نێودەوڵەتییەکان نابێت و ئەم هێرشە ئەگەر هیچ قازانجێکی تێدا نەبێت، 

لانیکەم دەریخست کۆماری ئیسلامی بایی چەندە.
هەر لەپێوەندی لەگەڵ ئەم هێرشە کۆماری ئیسلامی بۆ سەر ئیسرائیل 
چارەنووسی  و  پاسداران  سپای  مووشەکەکانی  و  درۆن  ڕێــڕەوی  و 
زۆربەیان بەدرێژایی ئەو مەودایەی تیدایدا تێپەڕ دەبوون هەتا ئامانجی 
لە  نیزامە  ئەم  کە  دەریــدەخــات  ئاستەدا،  لەو  هێرشێک  وەهــا  لە  ڕێژیم 
و  مــرۆیــی  ڕێسا  و  یاسا  بــەزانــدنــی  و  شەڕەنگێزی  و  بێ پڕەنسیپی 
نێودەوڵەتییەکاندە چەندە بێ هاوتا و تاقانەیە. بەڕێکردنی زیاتر لە ٣٠٠ 
درۆنی خۆکوژ و مووشەکی دورهاوێژی کرووز و بالیستیک کە ئەگەر 
توانای خۆ گەیاندن بە ئامانجەکانیان هەبا، دەیتوانی گیانی بە هەزاران 
هەزار کەس بخاتە مەترسییەوە تەنیا دەکرێ لە کۆماری ئیسلامیی ئێران 
عێراق،  وەک  وڵاتێکی  چەند  ئاسمانیی  سنووری  بەزاندنی  بوەشێتەوە. 
لەو  دیکە  یەکێکی  ئیسرائیل  سەر  بۆ  هێرش  بۆ  ــۆردۆن  ئ و  سووریە 
کە  ئیسلامییە  کۆماری  کاربەدەستانی  پێشێلکارییانەی  و  بێ پڕەنسیپی 
نەتەنیا شەرمی لێ ناکەن، بەڵکوو یەکی وەک وتەبێژی هێزی ئاسمانیی 
ئاسمانی  لە  وڵاتێک  هەر  دەڵــێ؛  ڕووهەڵماڵاوییەوە  بەوپەڕی  ئەڕتەش 
بەسەریدا  خراپ  بە  ئامانج،  بکاتە  مووشەکەکانمان  و  درۆن  خۆیەوە 

دەشکێتەوە و بەوجۆرە ڕاستەوخۆ هەڕەشەی سەربازییان لێ دەکات.
ئیڕان و  ئــارادایــە شــەڕی وڵاتــی  لە  ــەوەی  ئ بۆ هــەمــووان ئاشكرایە 
خەڵکەکەی نییە لە گەڵ ئیسرائیل، بەڵکوو شەڕی کۆماری ئیسلامیی ئێرانە 
دژبە خەڵک و وڵاتی ئیسرائیل. بەڵام هیچ گومانی تێدا نییە کە خەڵکی ئێران 
و ئەم وڵاتە پێشتر و ئێستاش کەوتوونەتە ژێر کاریگەریی ئاسەوارەکانی 
ئەو  میلیارد دۆلارەی خەرجی دروستکردنی  بە دەیان  ئەو  ئەم شەڕە. 
درۆن و مووشەکە پڕتێچووانە کراون لە سامان و قووتی ژیانی خەڵکی 
ئێران گیراونەتەوە. خەڵکێک کە لە ئێستادا لە خراپترین دۆخی ژیان و 
گوزەران و گرانی و بێ دەرەتانیدا دەژین. بێ قیمەتبوونی زیاتری دراوی 
مامەڵەی  تمەن  هــەزار  حەفتا  بە  نزیک  دۆلارێــک  ئەم ڕۆژانە  کە  ئێرانی 
پێوە دەکرێ، ئاسەوارێکی دیکەی ئەم سەرەڕۆیی و شەڕئەنگێزییانەی 
کۆماری ئیسلامیی ئێرانە کە ڕۆژ لەگەڵ ڕۆژ گوزەرانی لە خەڵکی وڵات 

تاقەت پڕۆکێنتر کردوە.
لە  پێویستە  ئیسرائیل  سەر  بۆ  هێرشکردنەی  بەم  ئیسلامی  کۆماری 
ڕوانگەی کۆمەڵگەی نێودەوڵەتییەوە بە جۆرێکی دیکە لێی بڕواندرێ و 
لە  لەگەڵ بکرێ. ئەم ڕێژیمە نیشانی  دا و سەلماندی کە  هەڵسوکەوتی 
شکاندنی هەر جۆرە سنوورێکی یاسایی و مرۆییدا دیاردەیەکی ناوازە 
و دوور لە پێبەندبوون بە هەر ڕێوشوێنێکی ددانپێدانراو و دیاریکراوە. 
دیالۆگی  سیاسەتی  ڕەپێشگرتنی  بــە  ساڵە  دەیـــان  بــە  وڵاتــانــەی  ئــەو 
پێکهێنانی  بۆ  هەوڵدان  و  ئاڵۆزییەکان  کەمکردنەوەی  و  ڕەخنەگرانە 
دەرکەوتبێ  بۆیان  و  بزانن  باش  ئێستا  دەبێ  نیزامەدان،  لەم  ڕێفۆرم 
بــەرەوڕوون. دەبێ ئەم خەسڵەت و ڕەفتارانەی  لەگەڵ چ ڕێژیمێک   کە 
کۆمەڵگەی نێودەوڵەتی پرسیار لە خۆی بکات کە مانەوەی ئەم ڕێژیمە 
و  بەڵا  چ  تووشی  دنیا  دەتوانێ  ناوکی،  بە چەکی  دەستپێڕاگەیشتنی  و 
کارەساتێک بکات. دەبێ گەلانی جیهان بۆیان دەرکەوتبێ خەڵکی ئێران 
بەسەردا  ڕێژێمیکیان  چ  سەرکوتگەری  دەسەڵاتی  ساڵە   ٤٥ لە  زیاتر 
سەپاوە و لەدژی چ نیزامێکدا خەریکی خەبات و تیکۆشانن و لەبەرچییە 

کە دەیانهەوێ لێی رزگار بن و ئاسەواری نەهێڵن؟
ماوەتەوە بڵێین: گەلانی ئێران ئەم شەڕە بە شەڕی خۆیان نازانن و هێرشی 
ڕێژیم بۆ سەر ئیسرائیل هیچ خواستێکی خەڵکی ئەم وڵاتەی لەسەر نییە. 
کۆماری  کاربەدەستانی  شەرئەنگێزانەی  سیاسەتی  ئاکامی  هێرشە  ئەم 
ئیسلامیی ئێران و سپای پاسدارانە کە بوون و بەرژەوەندیی سیاسی و 
ئابووریی خۆی وەک باندێکی مافیا لە قەیرانخوڵقێنی و بەئەمنیەتیکردنی 
دۆخەکەدا دەبینێ. گەلانی ئێران سەرەڕای مەحکوومکردنی هەرچەشنە 
دەستدرێژی و سنووربەزاندنێکی کۆماری ئیسلامی، هۆکاری سەرەکیی 
ڕێژیمی  بۆ  ناوچەکە  دیکەی  ئالۆزییەکی  هەرچەشنە  و  ئاڵۆزییانە  ئەم 
کۆماری ئیسلامی دەگەڕێننەوە و لەو باوەڕەدان تەنیا ڕێگای ڕزگاریی 
ئێران و ناوچەکە لە شەڕ و قەیران و ناسەقامگیری نەمانی ئەم ڕێژیمەیە.

سمایل شەرەفی

کورد لە سێ دەیەی ڕابردوودا و ئاسۆکانی بەردەمی

تەنیا  ــورد  ــ ک ــەوەی  ــەتـ نـ
نەتەوە لە ڕۆژهەڵاتی ناڤینە 
ــە گــۆڕانــکــاریــیــەکــانــی  ــە ل ک
و  یـــەکـــەم  شــــەڕی  دوای 
هیچی  جیهانی  دووهــەمــی 
بچووکترین  و  ــڕا  ــەب ن پــێ 
دەســکــەوتــی لــــەدوای ئــەو 
ــەوت؛  ــەک ــت ن شـــەڕانـــە دەســ
کە  ناوچەیە  ئــەو  دیــکــەی  گــەلانــی  بەپێچەوانەی 
زۆریان بوون بە خاوەن خاک و وڵات و دەوڵەت.
ــە بـــاشـــوور، بــاکــوور و  هــەوڵــەکــانــی کـــورد ل
ڕۆژهەڵات بەر لە شەڕی جیهانیی دووهەمیش و 
لەدوای ئەو شەڕەش، بەداخەوە بە ئاکام نەگەیشت 
و بــڕیــارە نــەنــووســراوەکــان وەهــا داڕێــژرابــوون 
لەژێر سێبەری  بە زۆرلێکراوی و  کە کورد هەر 
بەڵام کورد  بمێنێتەوە.  نەگریسی زوڵم و زۆریدا 
و  دیاریکراو  قۆناغی  یەک  بۆ  تەنانەت  کات  هیچ 
پێناو  لە  تێکۆشان  و  هەوڵ  لە  وازی  بەرچاویش 
ئاواتە ڕاستەقینەکانی خۆی  ئامانج و  وەدیهێنانی 
نەهێنا و بە هەر شێوەیەک بووە و هەر چۆنێک 
لە  ویستەکانی  قەتاری  نەیهێشتوە  لوابێ،  بــۆی 
تووشی  هەرچەندە  بــکــەوێ؛  ڕۆیشتن  ئاهەنگی 
هەوراز و نشێویش بووبێ یان لەم ڕێیەدا لە کەمی 
لە کوردستانی  بێوچان  دابــێ؛ خەباتی  زۆریــی  و 
چوار پارچەکراو، ئەگەر بخرێتە تای کێشی تەمەنی 
تێکۆشانەوە، زیاتر لە سەدەیەک لە خۆ دەگرێ و 
لە  تێکۆشانە  و  خەبات  لە  ئەمجۆرە  هاوشێوەی 
مێژووی هیچ چوارگۆشەیەکی ئەو گۆی زەوییەدا 

بەدی ناکرێ و نابیندرێتەوە.
ــۆ کــــــورد، خــاڵــی  ــێ دەیــــــەی ڕابــــــــردوو بـ سـ
وەرچەرخانی چارەنووسی ئەو نەتەوەیە بووە لە 
دوور  ناڤیندا؛  ڕۆژهەڵاتی  ناوچەییەکانی  ململانە 
دەستی  بــە  ــورد  ک بڵێین  ئــەگــەر  نییە  ڕاســتــی  لــە 
و  کــەم  زۆر  کەرەستەیەکی  و  ئــامــراز  و  بــەتــاڵ 
ئامانج  لەسەر  پێداگری  و  یەکگرتوویی  بە  تەنیا 
و خەونەکانی و هەوڵدانی بە بێوچان، توانیویەتی 
لەدوای چەند دەیە سەرکوت، قەڵتوبڕ و قڕکردن 
و ژێنۆساید و کاولکاری، سەر هەڵێنێ و بە دەنگی 
کوردێک  "هەتا  بڵێ  شانازییەوە  لە  پڕ  و  بــەرز 

بمێنێ، کوردستانیش دەمێنێ"!
ڕابــردوودا، ڕووخانی سەدام  دەیــەی  لەو سێ 
بــاشــووری کــوردســتــان دەســەڵاتــی فیدڕاڵیی  لــە 
بشێوی  و  ئاڵۆزی  ئاکامی  ڕەخساند؛  کــورد  بۆ 
بە  ئەسەد،  بنەماڵەی  ژێردەسەڵاتی  جوغرافیای 
کورد  سیاسی  تێگەیشتوویی  و  لەسەرخەتبوون 
لە  بۆ کورد  ئێستا  هەتا  هەلەکان،  قۆستنەوەی  و 
کانتۆنی  و  خۆجێیی  دەسەڵاتێکی  ئاکامی  ڕۆژاوا 
بەدواوە بووە. کێشەکانی نێوان کورد و تورکەکان 
لە باکووری کوردستان، ڕۆژ لەگەڵ ڕۆژ قووڵتر 
دەبنەوە و نیزیک سەد ساڵ جینایەت و کارەسات و 
سەرکوتی دڕەندانە نەبۆتە هۆی کپبوونی ویستی 
بەتایبەتی  کوردستان؛  بەشەی  لــەم  کــوردەکــان 
لە  ئەمدواییانە  شارەوانیی  دواهەڵبژاردنەکانی 
باکووری کوردستان زۆر بەڕوونی دەرکەوت کە 
کورد پێچەوانەی دەزگای پڕۆپاگەندەی دوژمنان، 
مانەوە  لەسەرپێ  و  تێکۆشان  هەوڵی  لە  بەباشی 

بووە.
مەشخەڵی  بــەرزڕاگــرتــنــی  پێناو  لــە  تێکۆشان 
مافویستی و ڕزگاری لە ڕۆژهەڵاتی کوردستانیش، 
زیاتر  و  لووتکەدایە  لە  کاتەکان  هەموو  لە  زیاتر 
کوشتار  و  کوشت  ــەرەڕای  سـ دەیــەیــە  چــوار  لە 
ــەدژی  ــەوە خـــۆڕاگـــر لـ ــڕان ــب ــێ و زەبـــروزەنـــگـــی ب
خەباتخوازیدا  سەنگەری  لە  تاران  دەسەڵاتدارانی 
باشوور و رۆژاوای  لە  داعش  ماوەتەوە. شەڕی 
ــووری و  ــاب ــاســی-ئ کـــوردســـتـــان، گـــوشـــارە ســی
سیاسی-ئەمنی داگیرکەرانی باکوور و ڕۆژهەڵاتی 
کوردستان بۆ سەر هەرێمی باشووری کوردستان 
لە  و  لایــەک  لە  کوردستان  ڕۆژاوای  هەرێمی  و 
جار  هێندێک  و  بەغدا  گوشاری  دیکەوە  لایەکی 
دوو  ئەو  گوشارەکانی  درێــژەی  لە  دەمیشق  ئی 
خستۆتە  زۆری  زەختێکی  دیکەدا،  داگیرکەرەی 
سەر دەسەڵاتی ناوچەیی کورد لەو دوو بەشەدا بە 
گشتی و لە باشووری کوردستان بەتایبەتی. پێکانی 
کوردستان  ڕۆژاوای  ئابوورییەکانی  ژێرخانە 
ئاسمانیی  لەلایەن دەسەڵاتی تورکەوە و هێرشی 
نێوە نێوەی مەلاکانی تاران و کراواتییەکانی ئانکارا 
بەردەوامبوون  و  کوردستان  باشووری  بۆ سەر 
لــە پــیــلان و دروســتــکــردنــی بــەربــەســت بــۆ دوو 
هەروەها  کوردستان،  لە  نیوەڕزگارکراو  ناوچەی 
بە  ناحەز و دژەمرۆیی  دەیــان و ســەدان هەوڵی 
بۆ لاواز و کزکردنی  نادیار  یان  ئاشکرا  شێوەی 
باشوور و ڕۆژاوای کوردستان و لەهەمان کاتدا 
ڕەوتــی  پاسیڤکردنی  یــان  ڕاگــرتــن  بــۆ  هــەوڵــدان 
بــاکــوری کوردستان،  لــە ڕۆژهـــەڵات و  شــۆڕش 
و  پیلان  بەرچاوی  و  زەق  نموونەی  چەند  تەنیا 
کوردە  داگیرکەرانی  داگیرکارانەکەی  سیاسەتە 

لە  ئەوانەش  کۆی  کوردستاندا.  چوارگۆشەی  لە 
ساڵ  پەنجا  یان  سەد  وەک  کورد  کە  کاتێک دایە 
لەمەوبەر نییە و لەهەمان کاتدا، دوژمنانی کوردیش 
خوڵقاندنی  دەرفــەتــی  و  توانایی  پێشوو  وەکــوو 
کارەسات و جینایەت لە ئاست و شێوەی بەرچاو 
و بەربەرینی وەکوو پێشوویان نەماوە کە بەشێکی 
هەر بەرچاوی ئەو مەسەلەیە، ئاکامی تێکۆشان و 
ئەو  بەرامبەر  لە  کوردە  گەلی  بێوچانی  تێچووی 
یەک  هیچ  ئیتر  کە  بەشێوەیەک  داگیرکەرانەدا؛ 
بەئاشکرا  ناتوانن  کوردستان،  داگیرکەرەکانی  لە 
نییە  بوونی  کــورد  نــاوی  بە  گەلێک  بکەن  ئیدیعا 
یان بە بەڵگەی ساختە و هاوشێوەی ئیدیعاکانیان، 

یادگەی بەکۆمەڵی کورد بشێوێنن.
ئامانجەکانی  هەتا کورد  نییە  لە کەس شاراوە 
ــی  ــەران ــرک ــی بـــەتـــەواوی مــســۆگــەر نـــەکـــات، داگ
وەسەریەکخستن  لــە  ناگێڕنەوە  دەســت  کــورد 
بۆ  پیلانێک  چەشنە  هــەمــوو  بــەڕێــوەبــردنــی  و 
و  سەرکەوتن  وزەی  ڕاگرتنی  یان  وەدواخستن 
ویستە  مەڕ  لە  نەتەوەکەمان  ئاکامگەیشتنی  بە 

ڕەواکانی.
ــان ئـــەگـــەر چـــی بۆ  ــوازراوەک ــەخ ــەن ــات ــشــه ــێ پ
داگیرکەرانی کورد زۆر جاران سەرسووڕهێنەرە، 
بۆ کورد دەرفەتێکی خــوازراو و گونجاوە  بەڵام 
بۆ بڕینی قۆناغە نوێیەکانی سەر ڕێی تێکۆشان. 
وەک  کـــوردەواری  نـــەورۆزی  و  ژینا  ڕاپەڕینی 
ئەو  کوردی،  بەتینی شۆڕشی  ئاگری  ئاوردووی 
لە  نوێ  دۆخێکی  و  قۆناغ  خستۆتە  نەتەوەیەی 
ژیانی سیاسیدا. کوشتنی بەئانقەستی ژینا بوو بە 
هێمای ژیانی پڕ لە هەوراز و نشێوی گەلەکەی و 
ڕاستی  کە  ئاراوە  هێنا  باوەڕەی  ئەو  سەرلەنوێ 
ژیلەمۆی  لەژێر  و سەدان ساڵ  دەیان  بە  ئەگەر 
یان  ــدرێ  ب حەشار  داگیرکەر  درۆیینی  ئاگری 
لەکۆتاییدا  لەنێوبردنی بدرێ،  هەوڵی سڕینەوە و 
و  دەدات  لا  زنجیرەکان  و  بەند  و  کۆت  هەموو 
بەتەواوی هێزەوە  بەربەستەکان تێک دەشکێنێ و 
ژن،  مۆرکی  تەواوکەری  ژینا  دەردەخــات.  خۆی 
کوردستانی  گۆشەی  چــوار  لە  ئازادییە  ژیــان، 
ــە نــیــشــانــدەری هــەژمــۆنــی  چـــوارپـــارچـــەکـــراو ک
ناخی  و  کۆمەڵایەتی  ژیانی  لە  دروشمەیە  ئــەو 

لەمێژینەی کولتوور و نەریتی کوردەواری.
لەدوای ڕاپەڕینی ژینا، هاتنی نەورۆزی کوردان 
و  ــازادی  ــ ئ هەڵپەڕکێی  و  ســەمــا  کــۆڕبــەنــدی  و 
یەکگرتووانەی ئەمساڵ بوو کە وەک کۆتا بزماری 
دارەمەیتی داگیرکەری کوردستان دەقەبڵێندرێ و 
کە  ڕاگەیاندەوە  جیهان  هەموو  بە  پەیامەی  ئەو 
جیاوازییەکی  هیچ  و  کــراوە  پارچە  پارچە  کورد 
لە  نیشتمانی  و  کولتووری  نەتەوەیی،  مێژوویی، 
نێوان کرماشان و ئاکرێ و دیاربەکر و قامیشلووی 
نییە و ئەو نەتەوەیە بە مێژوو و کولتوور و زمان 
و داهێنان و ویست و تاریفی خۆی کوردە، نەک بە 
مێژوو و کولتوور و تاریفە ساختەکانی نێو کتێب 
و بەناو لێکۆلینەوەی زانکۆکانی تاران کە لەسەر 
و  دراوە  ئەنجام  داگیرکەر  شیکارانی  دەستی 
دەدرێ؛ ڕاپەرینی مەزنی ژینا و شکۆی نەورۆزی 
ڕاستەقینەی  دەمارەکانی  ڕزگــاری،  مەشخەڵانی 
ناسیۆنالیزمی کوردی لەسەر بناغەی ڕزگاری و 

مافویستی، پتەوتر لە جاران کردۆتەوە.
لە  کــورد  داگیرکەرانی  هاوبەشەکانی  پیلانە 
پیلانی  بەتایبەتی  بەشکراو،  چــوار  کوردستانی 
یانی  ســەردەمــە  ئــەو  سەرەکیی  ڕۆڵگێڕی  دوو 
بەشەکان  هەموو  لە  کــوردی  ئانکارا،  و  تــاران 
لە ڕادەبــەدەر  نێو زەخت و گوشارێکی  خستۆتە 
و دۆخێکی هەستیار و ناسک؛ ئەوەش بۆتە هۆی 
لەگەڵ  بەرەوڕووبوونەوە  نوێی  قۆناغێکی  بڕینی 

داگیرکەران کوردستان لە درێژەی ڕێگەی خەبات 
و تێکۆشانی مێژوویی گەلەکەمان. 

ئەگەر هەتا ماوەیەک لەمەوبەر، کورد بەتایبەتی 
ــوار بەشە  ــە هـــەر چـ ڕێــکــخــراو و حــیــزبــەکــان ل
یەکتر  لە  نیزیکبوونەوە  هەوڵی  لە  دابــڕاوەکــەدا 
بۆ  دابوون  یەکدی  نێوان  پێوەندی  ڕێکخستنی  و 
یەکگرتوویی  مــەڕ  لە  بەستێنێک  دروستکردنی 
کــورد  وردە  وردە  ئێستادا  لــە  کـــورد،  زیــاتــری 
گەیشتۆتە ئاستێکی هەستیارتر لە ڕابردوو کە بە 
لێکدانەوەی وشیارانە، هەستی بە پێوستیی بوونی 
دامودەزگایەکی پتەوتر لە یەکگرتوویی نێوەنێوەی 
دەکات  پێویست  ئەمجارەیان  کە  کردوە  سیاسی 
داڕێــژرێ  نیشتمانی  ستراتیژیی  بنەمای  لەسەر 
کە  خۆی  ئەزموونی  لە  پڕ  پێشووی  قۆناغی  و 
سیاسی-کۆمەڵایەتی  یەکگرتوویی  بۆ  هەوڵدان 
بەستێن  ئامادەکردنی  هەوڵی  لە  و  ببڕێ  بــوو، 
سەرتر،  ئاستێکی  لە  ستراتیژی  یەکگرتوویی  بۆ 

بەرفراوانتر و گشتی تر دابێ.
ــی هــێــڵــە ســوور  ــردن ــک ــاری  بــۆ ئــــەوەی بــە دی
نیشتمانی  دەورەی  چـــوار  ــە  ل کــەســکــەکــان  و 
بە  بکات  ڕابــردوو  ئەزموونەکانی  کـــوردەواری، 
بنەما و کۆڵەکە بۆ سەرکەوتن لە بەشە دژوار و 
یەکگرتوویی  هزری  هەرچەند  خوڵقاوەکان؛  تازە 
یادگەی  لە  ساڵە  دەمێک  نیشتمانی  و  ستراتیژی 
سیاسی نەتەوەی کورد چاندراوە و مێژووەکەشی 
ــاری کــوردســتــان  ــۆم ــەوە بــۆ هـــزری ک ــت ــەڕێ دەگ
بەشێوەیەک  داکـــوتـــاوە،  ڕەگـــی  ئێستادا  لــە  کــە 
و  بەربەرینتر  زۆر  مانایەکی  کــوردایــەتــی  کــە 
نەورۆز  پەیامی  گرتوە.  بەخۆیەوە  بەرفراوانتری 
پارچەکراو  چــوار  کوردستانی  چوارگۆشەی  لە 
نەتەوەییەکان  هێما  نیشاندانی  و  دەرخستن  بە 

دەرخەری ئەو ڕاستییەن و باشترین بەڵگەن!
دابەشکارییە  لە  کورد  مانەوەی  بێ دەسکەوت 
شــەڕی  ــەدوای  ــ ل نــاوچــەیــە  ئــەو  سیاسییەکانی 
جیهانیی دووهەم، بەمانای پاشەکشەکردنی کورد 
نییە.  نــەبــووە و  ــی  ــان لــە خــواســت و مافە ڕەواک
بەڵکوو بە هەوڵ و تێکۆشان و لەسەریەک دانانی 
خشت بە خشتی خەونەکانی لە هەر گۆشەیەکی 
کە  مانایەیە  بەو  زەوتــکــراوە،  و خاکە  ئەو وڵات 
ئەو نەتەوەیە بە کۆی دەنگ عەوداڵی وەدیهێنانی 
خەونە مەزنەکانی خۆیەتی و وەک هەموو گەلانی 
جیهان و ئەو ناوچەیە بە مافی خۆی دەزانی لە مەڕ 
پاراستن و وەرگرتنەوەی مافە زەوتکراوەکانی بە 

تەواوی تواناوە تێ بکۆشێ. 
کورد بە ستراتیژی و تاکتیکی جیاوازی سیاسی 
لە هەر بەشێكی دابڕاوی نیشتمانەکەی، بەتەواوی 
هەستی بەم ڕاستییە کردوە کە پێویستە خۆی بۆ 
وەسەریەکخستنەوەی سیاسەتە جۆراوجۆرەکانی 
لە بەشی ستراتیژیدا ئامادە بکات و بە کۆدی مافی 
یەکگرتووانە  ستراتیژییەکی  خۆنووسین،  چارەی 
لە بەرامبەر دوژمنە یەکگرتووەکانی ڕەچاو بکات 
و بە ئامادەکاری تەواو بۆ یەکگرتوویەکی سیاسی 
لە بازنەی نیشتمانیدا، لەپێناو نیزیکتربوونەوە بە 
ستراتیژیکی  یەکیەتیی  بدات.  هەوڵ  ئامانجەکانی 
نیشتمانی لە کاتی گونجاوی خۆیدا پێویستییەکی 
ڕوون و بەرچاوە لە داهاتووی سیاسی کورد دا 
یەکیەتییەکی  دامەزراندنی  هەلی  قۆزتنەوەی  و 
تێکۆشانی  چوارچێوەی  داڕشتنی  بۆ  نیشتمانی 
وەها  گشتگیر،  شێوەی  بە  کورد  هەمەڕەهەندی 
پێویستییەکی گرینگ و چارەنووسسازە کە ڕەنگە 
ماناکردنەوەی  بێ  ئــەگــەری  ڕۆژان  لە  ــك  ڕۆژێ

سنوورە دەسکردەکان بێنێتە ئاراوە! 
***

زانیار حوسێنی

وتووێژ لەگەڵ 
ڕزگار ئەمین نژاد

درێژەی لاپەڕەی ٥

بکەن  نامۆ  یەکتر  لە  وەهــا  نــەتــەوەکــان  بەڵکوو  پێش  دەچـــووە   ...
بە  تــەنــانــەت  و  نەمێنێ  چــارەنــووســیــیــان  ــاو  ه هەستی  مــەجــالــی  کــە 
بکاتەوە.  یەکتریشان  دەگــژ  بن زارییەوە  و  مەزەبی  جیاوازیی  هۆی 
لە  هەورامییەکان،  و  لەک  حاند  لە  ئیسلامی  کۆماری  سیاسەتەکانی 
ڕاستیدا درێژەدانی سیاسەتی بەکەمینەکردنی نەتەوەکانە کە بە چەند 
حەشیمەتی  کردنەوەی  کەم  و  لێکدابڕان  هەژارسازی،  وەک  پڕۆژەی 
پێکهاتە نەتەوەییەکان دەچێتە پێشەوە بەڵکوو باشتر کۆنتڕۆڵیان بکات 
»کوردنشین«  تێرمی  دەکارکردنی  تەنانەت  ببن.  ئاسیمیلە  خێراتر  و 
بۆ  ڕێــخــۆشــکــەرە  کــە  گوتارییانەیە  سیاسەتە  ــەو  ل ــەک  ی ئــەگــەرچــی 
نامۆکردنی تاکی کورد بە نیشتمانەکەی خۆی، بەڵام بە بۆچوونی زۆر 
ئاماژەیەکیشە بە نیشتەجێ بوونی کاتی.  لە ڕووناکبیرانی کورد  یەک 
ئێتنۆ-جۆغرافیکی  کە خەسڵەتی  نییە  نیشتمانێکیان  پێکهاتانە  ئەم  واتە 

هەبێت، ئەمانە کۆچەرن، هاتوون و لەوانەیە لە داهاتووشدا بڕۆن. 

ئیستادا  دۆخــی  لە  و  ئەزموونکراوەکان  و  ئــەزمــوون  بەپێی 
بەرانبەر  لە  خەبات  و  بەرەنگاربوونەوە  بۆ  پێویست  ڕێکارەکانی 

سیاسەتی داگیرکاری و ئاسێمیلاسیۆنی کورد لە کوردستان چییە؟
کار  چۆن  و  چین  ئاسێمیلەکردن  ئامێرەکانی  بزانین  دەبێ  سەرەتا 
خێرایی  دەکرێ  مێتۆدانەش  بەو  و  ئامێرانە  بەو  هەر  کەوایە  دەکــەن، 
ئاسێمیلەکردن خاو بکرێتەوە. بەڵام پڕۆسەی ئاسێمیلەکردن لە ئێران 
خسڵەتێکی تایبەت بە خۆی هەیە و دەکرێ لە سۆنگەی مێتۆدۆلۆژیای 
بە  دیــاردەیــەی  ئەو  تێ بگەین.  لێی  ئێرانیدا  کولتووری  ئەندازیارانی 
سووژەسازیی  بەرهەمی  دەکرێت  پێناسە  ئێرانی  کولتووری  نــاوی 
ئۆرووپا،  لە  پیشەسازی  ئینقلابی  بــەدوای  ئورووپاییە.  کۆلۆنیالیزمی 
کاپیتالیزم و  تقاضا(  داواودانی )عرضە و  بەپێی  پێناسەی مودێڕنیزم 
تێۆریزە  سیڤیلیزاسیۆن  لەمەڕ  کولتووریی  خوێندنەوەیەکی  هەروەها 
کراوە. سیڤیلیزاسیۆن لە سەردەمی ڕۆشنگەریدا مانایەکی دیکەی هەبوو، 
ئۆمەتی  چەمکی  لە  قوتاربوون  تاک،  چارەنووسی  دیاریکردنی  واتە 
کە  ناسنامەیەکی سیاسییەوە  بە  بنیاتنانی چەمکی سیڤیل  و  مەسیحی 
بنەماکانی مافی سیڤیل دەستەبەر بکات. بەڵام کۆلۆنیالیزمی ئۆرووپایی 
مۆدێڕنیزمیان لە بەرامبەر نەریتدا پێناسە کرد. کەوایە سیڤیلیزاسیۆن 
لە سەردەمی کاپیتالیزمدا یانی سڕینەوەی هێما و پێناسەکانی نەریت. 
دواکــەوتــوویــی و خورافە  هــاوواتــای  نەریت  بــوو؟  نەریت چی  بــەڵام 
دەهاتە ئەژمار، نەریت بە مانای فرە ڕەنگی و فرە چەشنییەکی مزاحێم 
کۆلۆنیالیزمی  بۆیە  کاپیتالیزمدا،  زێدەباییخوازییەکانی  لەبەردەم  بوو 
فرە  سڕینەوەی  هەڵمەتی  سیڤیلیزاسیۆنەوە  چەکی  بە  ئورووپایی 
کولتووری، فرە زمانی، فرە چەشنی و گشت فرەکانی دیکەی دەست 
پڕۆژەیەکی  وەها  بەرهەمی  ئۆرووپاش  نەتەوەکانی  دەوڵەت  و  پێکرد 
کۆمەڵایەتی-ئابووری بوون. ئێستا لە سەردەمی پۆست مۆدێڕندا ئێمە 
داوە،  مرۆیی  کەرامەتی  لە  زەبــری  چەند  تا  سیاسەتە  ئەم  تێدەگەین 
بەڵام ئەو کات نۆرمێکی سیاسی بوو چوونکە سەنتڕالیزمی بروکراتیک 
و  مۆدێڕنیزم  لــەمــەڕ  کــورتــە  پێناسە  ئــەو  وابــزانــم  دەخــواســت.  وای 
سیڤیلیزاسیۆن یارمەتیمان بدات بەڵکوو لە دۆخی سیاسی-کۆمەڵایەتی 

نەتەوە بێ دەوڵەتەکانی ئێران تێ بگەین. 
ئەم  وایە: سەرێکی  دوو سەر  وەک شمشێرێکی  ئێرانی  کولتووری 
هاوردەی  کولتوورێکی  دیکە  سەرەکەی  و  فارسییە  زمانی  شمشێرە 
مۆدێڕنە کە لە خزمەت جێگیرکردنی سیستەمی سەنتڕال-بروکراتیکی 
ئێرانی و هەروەها لە قازانجی کەڵەکەبوونی سەرمایە و دەسەڵات لە 
دەست ئەتنیکێکی تایبەت دایە. ئەم ڕوانگەیە لە شێوەی پێناسەکردنی 
فۆلکلۆری ناوچە جیاجیاکانی ئێراندا بە جوانی دەردەکەوێت، بۆ نموونە: 
موزیک و زمانی مەحەلی، جلوبەرگی قەومی و .... هتد. بەرهەمەکانی 
قەومین  و  مەحەلی  ئێمە  وەبەرنانی  بەڵام  مۆدێڕنن،  و  فەرمی  ئەوان 
توێژینەوەی  و  دیبەیت  لــە  کولتوورییە  پۆلێنبەندییە  ــەم  ئ هــەر  و 
زانکۆکانی ئێرانیشدا دەبینین کاتێ خەسارناسیی بۆ هۆکارەکانی گەشە 
بەڵام  سادەیە،  نموونەیەکی  ئەمە  دەکــەن.  پەراوێزەکان  نەسەندوویی 
گرفتە  لە  یەک  دەکــەن.  هێژمون  و  ئالیاسیۆن  لە  باس  نموونانە  ئەم 
و  گوتار  هێژمونیی  ئاسێمیلەکردن،  ــەدژی  ل خەبات  سەرەکییەکانی 
هێماسازییەکانی ناوەندە. ئەم هێژمونە ئێمە دەکات بە کەمینە، وێنەیەکی 
دەبەخشێت  پێ  قەومیمان  پێناسەیەکی  و  دەکات  ساز  لێ  مەحەلیمان 
ئەوان  گوتاریی  و  کولتووریی  هێژمونی  قــەرەی  لە  خۆ  قەت  بەڵکوو 
نەدەین، لەنێو کولتووری بەرزی ئەواندا بتوێینەوە و هەرگیز خەون بە 

ئیرادەی ئازاد و نەتەوەسازیی خۆمانەوە نەبینین.  

و  کۆمەڵایەتی-سیاسیی  بزاڤی  بەهێزکردنی  مەبەستتان  واتا 
گوتاری سەربەخۆیە؟

لە  دەتوانێت  کە  میکانیزمێکە  تەنیا  کۆمەڵایەتی-سیاسیی  بزاڤی 
گــوتــاری خــۆی ساز  هێژمونێکدا  ــا  وەه لــەگــەڵ  ڕووبــەڕووبــوونــەوە 
بکات. بەڵام بزاڤە کۆمەڵایەتییە سیاسییەکان نابێ تا ئاستی کۆمەڵێک 
کە  دۆخەیە  ئەو  ئەمە  دابــەزن،  کولتووریی-فۆلکلۆری  پێڕفۆرمانسی 
"سیمۆن دۆبوڤار" پێی دەڵێت: ئێمانێنس واتە پووکانەوە بەنێو قاپووری 
خۆیدا. بزاڤێکی کۆمەڵایەتی-سیاسی دەبێ تا ئاستی ترانسێندەنتاڵ بەرز 
بێتەوە بەڵکوو هێژمونیای ئەو مێژووە کولتوورییە بشکێنێت کە ڕێگرە 
لە ئازادی و بووژاندنەوەی تایمۆسی خۆی و لە ئەنجامدا؛ پێناسەیەکی 
کولتووریی بە بنەما بگرێت بەڵکوو بە ئیرادەیەکی ئازاد خۆی پێناسە 
چونکە  سیاسییە،  کــردەوەی  سۆنگەوە  لەم  کولتوور  کەوایە  بکاتەوە. 
بوێر  هێندە  دەبێ  ئاسیمیلەکردن سیاسین و سیاسەتیش  هۆکارەکانی 
ئێرانی  سەنتڕاڵ-بروکراتی  دەسەڵاتی  ئایدیالۆژیی  لە  سیلە  کە  بێت 
ناسیۆنالیزمی  بە  کە  ئایدیالۆژییەی  ئەو  دژی  لە  خەبات  واتە  بگرێت. 
ئێرانی ناسراوە و مەعریفەیەکی کاپیتالیستی-کۆلۆنالیستی پاراو کراوە.

سپاس بۆ ئەوەی کاتتان بۆ ئەو دیمانەیە دانا.
زۆر سپاس ئێوەش ماندوو نەبن.

بە  بــێ  قــەڵــەمــدا  تــوانــای  لــە  زۆر سەختە  
وشەیەک، ڕەستەیەک، پاراگرافێک   و تەنانەت 
نیشتمان  شەهیدێکی  لەسەر  لاپەڕەش  چەند 
ــەقــەت بــاڵای  ــاڵای ب ــ ــنــووســرێ. شــەهــیــد "ب ب
کوردستان"ە و بوونەکەی تەعبیر لە مێژووی 
خەبات و خوێنی کوردستان دەکات. نەتەوەی 
ناوی  لە دوای گەورەیی  کورد باش دەزانێ 
ــە هــەمــوو خەڵکی  ــان ک پــیــرۆزی کــوردســت
بۆ  دڵەکانیان  نیشتمان پەرەست  بەئەمەگ  و 
خۆشەویستیی ئەو لێ دەدا و هەموو سەرەکان بۆ ئەو نەوی دەبن، 
ناو  و یادی شەهیدان پیرۆزترین و گەورەترین بەرهەمی شۆڕشی 
تاکێکی  هەر  دەروونــی  لە  خۆشەویستی  و  سۆز  کە  کوردستانە 
کورددا دەجووڵێنن. لە هەگبەی "شاخ و شۆڕش"ی ئەم ژمارەیەدا 
باس لە شۆڕەسوارێکی شامیانی مەریوان دەکەین، شەهید سەدیق 

فیرووزی.
شەهید سه دیق فیرووزی ساڵی ١٣٣٩ی هەتاوی له  ئاوایی نسڵ 
له   هه ر  ژیانی سدیق  بوو.  له دایک  مه ریوان  ناوچه ی شامیانی  لە 
منداڵییە وه ئاوێتەی  ڕه نج و کوێره وه ری  بوو. ئەو له  هەموو ساڵانی 
ته رخان  کارکردن  بۆ  پشوودانی  کاتەکانی  بوو  ناچار  خوێندنیدا 
بکا، بۆ ئەوەی خه رجی خوێندنی خۆی په یدا بکا و لە هەمان کاتدا 
بەمجۆرە  ئەو  دابێت.  هــه ژاره کــه ی  بنه ماڵه   یارمه تییەکی  بتوانێ 
سنه   و  مه ریوان  شاره کانی  له   دیپڵۆم  وه رگرتنی  هە تا  خوێندنی 

درێژه  پێدا. 
لــه  ســەرەتــای ساڵی ١٣٥٨ی  کــاک ســه دیــق  ژیــانــی سیاسیی   
هەتاوییەوه  ده ستی پێ کرد. ئەو کە پێشتریش لە خۆپێشاندانەکان 
بەدژی ڕێژیمی پاشایەتی لە سنە و مەریوان بەشداریی کردبوو، 
سه ره تا وه ک ئه ندامی جه معییه تی قوتابیانی سنه  بۆ ڕێک وپێک کردنی 
به  حیزبی دێموکراتی  پێوه ندیی  پاشان  تێکۆشا.  قوتابیان  خه باتی 
به رپرسی  وەک   خەباتکار  تــازە  لاوی  و  گــرت  کــوردســتــانــەوە  
یه کیه تیی لاوانی دێموکراتی کوردستانی ئێران لە ئاواییه کانی نسڵ 
و گۆشخانی دیاری کرا. هه ر له و کاته دا سه ره ڕای کەمیی ته مه ن 
وه ک  ئاواییه که یانه وه   خه ڵکی  له لایه ن  لێهاتوویی  به هۆی  بــەڵام 

شوڕای ئاوایی "نسڵ"یش هه ڵبژێردرا. 
سه دیقی لاو لە دەسپێکی ژیانی سیاسیی خۆیدا باوکی لەدەست 
دا، بۆیە لەو کاتەدا دەبوایە لە دوو ڕێگا یەکیان هەڵبژێری، یا دەست 
لە خەبات  و تێکۆشان هەڵ بگرێ  و پێوشوێنی پێڕاگەیشتن بە ژیانی 
بنەماڵە هەژارەکەی بکەوێ؛ یا لە سەنگەری شۆڕشگێڕیدا بمێنێتەوە. 
بەڵام ئەو کە کەسێکی سیاسی  و تێگەیشتوو بوو، دەیزانی قازانجی 
نەتەوەکەی،  گشتیی  بەرژەوەندیی  بە  بەستراوەتەوە  بنەماڵەکەی 
بۆیە بەردەوامی لە تێکۆشانی سیاسیی هەڵبژارد و هەموو شتێکی 
لەپێناو ڕزگاریی  وەلا نا و گشت کات و ژیانی خۆی بۆ خەبات 

نەتەوەکەی تەرخان کرد.  
دێموکراتی  حیزبی  لە  خــۆی  سیاسیی  ژیانی  سەدیق  شەهید 
بەهۆی  کرد.  پێ  ده ست  پێشمه رگایەتیەوە  له   ئێراندا  کوردستانی 
سیاسی  پێگەیشتوویی  و  ــری  ژی و  شــەڕ  مەیدانی  لە  ئازایەتی 
وەک کادری سیاسیی  لک دیاری کرا و پاشان لە کۆنفڕانسدا بە 
دواتریش  و  هەڵبژێردرا  مه ریوان  شارستانی  کۆمیته ی    ئه ندامی 
دیاری  سه رشیو  و  شامیان   ناوچه کانی  له   کۆمیته   بە  به رپرسی 
هۆی  بە  و  نیزامییەکاندا  و  سیاسی  پێشکەوتنە  درێــژەی  لە  کرا. 
ئەوەش  بەڵام  سەرشان.  کەوتە  لکی  به رپرسایه تیی  لێوەشاوەیی 
کۆتایی کار نەبوو ، و سەدیق بەهۆی پێگەیشتوویی سیاسی وەک 
لە  مه ریوان  و  شارستانی  کۆمیته ی  ئیجرایی   هه یئه تی  ئه ندامی 
سازماندەیی نوێدا بە ئه ندامی مه ڵبه ندی یه کی جنووب هەڵبژێردرا و 
لە قۆناغی دواتر به رپرسایەتیی کۆمیته ی شارستانی مه ریوانیشی 

پێ ئەسپێردرا. 
شەهید سه دیق فیرووزی له  کۆنگره ی ٨ی حیزبدا وه ک ئه ندامی 
جێگری کۆمیته ی ناوه ندی هه ڵبژێردرا و دوای کۆنگره  ئه ندامه تیی 
کرماشانی  کۆمیته ی شارستانی  به رپرسایه تیی  و  یەک  مه ڵبه ندی 
دەدا  هەوڵی  بــەردەوام  دێموکرات  کوڕی شۆڕشگێڕی  وەرگــرت. 
پتر خۆی پێ بگەیەنێ و پلەی تێگەیشتوویی و زانیاریی خۆی بە 
کەلکوەرگرتن لە ئەزموونەکانی خەبات  و خوێندنەوە، بەشداربوون 
لە دەورە سیاسی  و نیزامییەکاندا بەرێتە سەر. سەختی و  دژواری 
بــەڕێــوەبــردنــی ســەرکــەوتــووانــەی  بــۆ  خــەبــات زیــاتــر هانی دەدا 
بە کاری  پێشمەرگانە  کاروباری سیاسی و  لە  ئەرکەکانی و جیا 
نیگارکێشی  بە  زۆری  هۆگریی  دەبــوو.  خەریک  هونەرییشەوە 
ڕەوەز و  و  بەرد  بن  لەشان،  دووربین  و  هەبوو،  فیلم هەڵگرتن   و 
دەوەن ، لەگەڵ پێشمەرگەکان دەگەڕا و لە جەریانی ژیانی خەڵک  و 
خەباتی پێشمەرگەکان وێنەی هەڵدەگرت و وەک بەڵگە بۆ داهاتوو 

تۆماری دەکرد.
شەهید سەدیق فیرووزی لە دوایین بەرپرسایەتیشدا نیشانی دا 
کە بەدڵ  و گیان بۆ جێبەجێکردنی بڕیارەکانی حیزب ئامادەیە  و 
نەتەوەکەی  ئامانجی  وەدیهێنانی  ئــازادی  و  ڕێگای  لە  خەبات  بۆ 
ساڵی  گەلاوێژی  ٢٧ی  ڕۆژی  مخابن  سوورترە.  کات  هەموو  لە 
١٣٦٧ لە ڕەوتی شه ڕێکی قاره مانانه  لەد ژی بەکرێگیراوانی کۆماری 
گوڵی  ئەگەرچی  ئەو  بوو.  کامیاران شه هید  ناوچه ی  له   ئیسلامی 
تەمەنی زوو هەڵپڕووکا، بەڵام هەر لەو ماوە کورتەی ژیاندا پێشانی 
دا شۆڕشگیرێکی کەم وێنە و خەباتگێڕێکی بەئیمان  و وەفادار بە 
ئامانجی بەرزی گەلەکەیەتی. بۆیەش ناو و یادی بۆ هەمیشە لە دڵ 

و زەینی خەڵکی کوردستاندا دەمێنێتەوە.
ڕوحی شاد و سەنگەری خەباتی بەردەوام.

برایم چووکەڵی

وەڵامەکەی ئێران بۆ ئیسڕاییل و 
ئەو ئامانجانەی نەپێکران

لە دوای تێپەڕینی چەند ڕۆژ 
ئیسراییل  هێرشەکەی  بەسەر 
ــەر کــۆنــســوولــخــانــەی  بـــۆ ســ
کۆماری ئیسلامی لە دیمەشق، 
بەرەبەیانی  ئیسلامی  کۆماری 
ڕۆژی یەکشەممە ١٤ی ئاپریل 
و  درۆنــی  هێرشێکی  زنجیرە 
ئیسراییل  ســەر  بۆ  هاژەکیی 
ــاش ٤٥ ســاڵ دوژمــنــایــەتــی و  دەســـت پــێ کـــرد. پ
هەڕەشەی لەنێوبردنی ئیسراییل، کۆماری ئیسلامی 
بەکار  ئیسراییل  لەدژی  یەکەم جار خاکی خۆی  بۆ 
ئەمە  بــێــژیــن  ــەکــرێ  ئ ڕووەوە  لـــەم  ــە،  ــۆی ب هــێــنــا. 
پێشهاتێکی نوێیە کە دەتوانێ گرژی و ئاڵۆزییەکانی 
دیکە.  قۆناغێکی  بۆ  بگوازێتەوە  وڵاتــە  ئەم  نێوان 
کۆماری  وڵامدانەوەکەی  وایە  پێم  ئــەوەش،  لەگەڵ 
کە  سەرنجە  جێگای  لایــەنــەوە  چەند  لە  ئیسلامی 
دەخرێتە  تیشکیان  خاڵدا  چەند  لە  بەکورتی  لێرەدا 

سەر.
یەکەم: لە ماوەی دوو هەفتەی ڕابــردوودا، واتە 
لە دوای هێرشەکەی ڕۆژی ١ی ئاپریلی ئیسراییل 
لە  ئیسلامی  کــۆمــاری  کۆنسووڵخانەی  ســەر  بــۆ 
هەوڵی  ڕێگە  چەند  بە  ئێران  سووریە،  پایتەختی 
دا مامەڵە بەم  بابەتەوە بکا، بەڵام هیچ کڕیارێکی 
ویستی  ســەرەتــا  نــەدۆزیــیــەوە.  پێشنیارەکانی  بۆ 
و  بێنێ  بــەکــاری  ئیسراییل  ــەدژی  ل کارتێک  وەک 
غەزە  لە  ئاگربەست  قەبووڵی  بە  ناچار  ئیسراییل 
لەم  دیپلۆماتیکەکانی  هەوڵە  هەر زوو  بەڵام  بکات، 
بارەوە تووشی شکست بوون. لە قۆناغی دووەمدا 
نەتەوە  ئاسایشی  ئەنجومەنی  ئەگەر  بوون  ئامادە 
"مەحکووم"  ئیسراییل  هێرشەکەی  یەکگرتووەکان 
ئەم  بێنن.  وەڵامــدانــەوە  لــە  واز  ئـــەوان  ــەوا  ئ بکا، 
ڕووسیەوە  لەلایەن  ڕەشنووسەکەی  کە  داوایــەش 
لە  بە دەم ڕێگەوە ڕەت کرایەوە.  گەڵاڵە کرا، هەر 
ئاستێکی دیکەدا، ئێران لەڕووی میدیاییەوە هەوڵی 
دا ئەم بابەتە بۆ دنەدانی ڕای گشتیی جیهان لەدژی 
پێیە کوژراوەکان  بەو  بەڵام  بێنێ،  بەکار  ئیسراییل 
مافیای سپای  بــە  ســەر  کــاراکــتــەری  ژمــارەیــەک 

پاسداران بوون، ئەمەشی بۆ نەچووە سەر. 
کە  نەبوو  بابەتێک  ئێران،  وەڵامــەکــەی  دووەم: 
ئێران بە دڵخوازی خۆی هەڵیبژاردبێ، بەپێچەوانەی 
ئیران  ــە،  وای پێیان  کــەس  هەندێ  بۆچوونەی  ئــەو 
خۆشە،  پێ  ئیسراییلی  لەگەڵ  شــەڕ  و  دۆخــە  ئــەم 
ئەم دۆخە بۆ ئێران زۆر نەخوازراوە. هێرشەکەی 
تەنیا  و  بوو  ناچارییەوە  لەڕووی  بەتەواوی  ئێران 
لە  بەڵێنانەی  و  چاوەڕوانی  بەو  بوو  وەڵامدانەوە 
ناوی  لەژێر  ــردوودا  ــ ڕاب حــەوتــووی  دوو  مــاوەی 
مــاوەی  لە  کــردبــوو.  دروستیان  ســخــت"دا  "انتقام 
یەکێک  تەنانەت  ئەگەر  ــردوودا،  ڕابـ حەفتەی  دوو 
کرابایە،  قەبووڵ  ئێران  لاوەکییەکانی  پێشنیارە  لە 
کۆماری ئیسلامی خۆی تووشی ئەم ئابڕووچوونە 
نەدەکرد کە نزیک بە تەواوی درۆن و هاژەکەکانی 
ئاسمانەوە  بە  ئیسراییل  ســنــووری  دەرەوەی  لە 
"کــاری  وەک  وەڵامــەکــە  بۆیە  هــەر  تەقێندرانەوە. 
لـــەرووی  ئــەگــەر  کارێکیش  و  بـــوو،  وا  نــابــەدڵ" 
ناچارییەوە بێ ئەنجامەکەی هەر دەبێتە هێرشەکەی 
بۆ  ئێران  هێرشەکەی  و  السد"  "عین  بنکەی  سەر 

سەر ئیسڕائیل! 
شەڕی  ئیسراییل  ئێران،  بەپێچەوانەی  سێیەم: 
ڕاستەوخۆ و یەکلاکەرەوەی لەگەڵ ئێران پێخۆشە. 
هەم لەبەر ئەوەی دەوروبەری ئیسراییل بە کۆمەڵێک 
هێز تەنراوە کە دۆژمنی ئەو وڵاتەن و هاوپەیمانی 
ستراتیژیی  لــە  ئیسراییل  و  ئیسلامین  کــۆمــاری 
دوژمنی  وەک  ئیران  خۆیدا  سەربازیی  و  سیاسی 
سەرەکیی خۆی و سەری مارەکە دەبێنێت. هەمیش 
دەوڵەتی ئێستای ئیسراییل بە سەرۆکایەتیی بنیامین 
بە  ئــێــران  لــەگــەڵ  ڕاســتــەوخــۆ  شــەڕی  ناتانیاهوو 
قازانجی مانەوەی خۆی دەزانێ و سەرکەونتیان لە 
لەنێوخۆی  ئێراندا، هاوکات سەرکەوتنیان  بەرانبەر 

ئیسراییل مسۆگەر دەکات.
چوارەم: لە دوای ڕووداوەکانی ٧ی ئۆکتۆبرەوە، 
سڤیل  خەڵکی  زۆری  ژمارەیەکی  کۆژرانی  بەهۆی 
دژی  و  شەڕ  دژی  جیهان  گشتیی  ڕای  غــەزە،  لە 
ئیسراییلە. هێرشەکەی ئێران بۆ سەر ئیسڕائیل، تا 
ڕادەیەکی زۆر لەم ڕووەوە بە قازانجی ئیسراییل و 
بە زەرەری کۆماری ئیسلامی بوو. هەر ئێستا هەم لە 
ئاستی ڕای گشتیی ئەمریکا و وڵاتانی ئەورووپاییدا 
وڵاتــان  پشتیوانیی  و  هەڵوێست  ئاست  لە  هــەم  و 
ئەم  ئیسلامیدا  کۆماری  بەرانبەر  لە  ئیسراییل  لە 

گۆڕانکارییە دەبینرێت.
پێنجەم: ئەگەرچی ئەمریکا لەگەڵ ئەو بۆچوونەی 
لەم  و  ناتەبایە  ئێران  لەگەڵ  شــەڕ  بۆ  ئیسراییل 
و  بایدن  جۆ  نێوان  لە  زۆر  ناکۆکییەکی  بـــارەوە 
بنیامین ناتانیاهوودا هەیە، بەڵام لە ئەگەری شەڕدا 
و  پشتیوان  ئێراندا،  بەرانبەر  لە  ناچارە  ئەمریکا 

ئەمریکا،  بەپێچەوانەی  بێت.  ئیسراییل  پارێزەری 
ڕووسیە درێژە کێشانی ئەم ئاڵۆزییانە بە قازانجی 
ئێرانیش  قوربانیکردنی  قیمەتی  بە  و  دەبێنێ  خۆی 
سەرۆکایەتیی  بە  ناتۆ  بلۆکی  وڵاتانی  خۆشە  پێی 
حاڵەتەدا  لەم  بن.  نوێ  شەڕێکی  تووشی  ئەمریکا 
ئۆکراین  لە  ناتۆ  بلۆکی  وڵاتانی  پشتیوانیی  توانای 
کەم دەبێتەوە و ڕووسیە لە شەڕ لەگەڵ ئۆکراین و 
ڕادەیەک دەستکراوەتریش  تا  ئامانجەکانیدا  پێکانی 
دەبێت. هاوکات لەڕووی ئابووریشەوە، )وەک چۆن 
پێشتریش بازی بەسەر ئێراندا لێ دا و نەوتەکەی بە 
هەرزانتر بە چین فرۆشت( چین وەک گەورەترین 
کــڕیــاری نــەوتــی ئــێــران، نــاچــارە نــەوتــی زیــاتــر لە 
ڕووسیە بکرێت. بۆیە شەڕ لەگەڵ ئێران لەم کاتەدا 

بۆ ڕووسیە دوو جار قازانجە. 
ــە یــەک  ــران، تــەنــیــا ل ــێ شــەشــەم: هــێــرشــەکــەی ئ
لایــەنــەوە تا ڕادەیـــەک دوور لە چــاوەڕوانــی بوو. 
و  درۆن  لە  زۆرە  ڕێژە  ئەو  بەکار هێنانی  ئەویش 
زیاتر  دووریــی  لە  ئامانجێک  چەند  لەدژی  هاژەک 
ئەوەندەی  ئێران  لەم هێرشەدا  لە ١٧٧٠ کیلۆمەتر. 
مەبەستی بوو کە بیسەلمێنێ دەتوانێ بە ڕێژەیەکی 
چەکە  ناوچەییەکاندا  ململانێیە  و  کێشە  لە  زۆر 
ئــەوەنــدە  ڕەنــگــە  بێنێ،  بــەکــار  ستراتیژیکەکانی 
هاژەکانە  و  درۆن  ــەو  ئ کــە  نــەبــووبــێ  مەبەستی 
ئێران  ڕووەوە  لەم  بپێکن.  دیاریکراوەکان  ئامانجە 

ڕکــابــەرە  و  ئەمریکا  بــە  پەیامێک  زیــاتــر  ویستی 
ئەم  چەندەش  کە  ئــەوەی  بگەێنێت.  ناوچەییەکانی 
کە  بابەتێکە  وەردەگیردرێت،  مەبەستەی  و  پەیام 
جارێ ڕوون نییە و دوور نییە ئەم مەبەستەیشی 

هەر نەپێکێت.
دووەم  )وەک  تورکیە  هێرشەدا  لــە،  حــەوتــەم: 
ــۆ(، عــەڕەبــســتــانــی ســعــوودی و میسر  ــات هــێــزی ن
بوون.  بێلایەن  ناوچەکە  گرنگی  وڵاتــی  سێ  وەک 
ئەنجومەنی  ئەندامی  دوو  وەک  چین  و  ڕووسیە 
ئێران،  پشتیوانی  دوو  وەک  هــەروەهــا  ئاسایش، 
بەڵکوو  نەکرد،  هێرشانە  لەم  پشتیوانییان  نەتەنیا 
لەگەڵ  ئەوتۆی  جیاوازییەکی  ئەمانیش  هەڵوێستی 
هەڵوێستی تورکیە، سعودی و میسر نەبوو. عێراق 
کە لەم کاتەدا سەرۆک وەزیرانەکەی بە سەردانێکی 
ژمارەیەکی  و  بوو  بێدەنگ  ئەمریکایە،  لە  فەرمی 
زۆریش لەو درۆن و هاژەکانەی ئێران هاویشتی، لە 
هەڵوێستی  ئۆردۆن،  تەقێندرانەوە.  عێراق  ئاسمانی 
دژی بەکارهێنانی ئاسمانی وڵاتەکەی بوو و لەپاڵ 
و  درۆن  نەیانهێشت  فەرەنسا  و  بریتانیا  ئەمریکا، 
هاژەکەکانی ئێران سنووری ئەم وڵاتە دەرباز بکەن 
ئاستی  لە  بەگشتی،  ئیسراییل.  خاکی  نێو  بگەنە  و 
بوون  دیار  ئیسراییل  پشتیوانەکانی  نێودەوڵەتیدا، 
ئێران  پشیوانەکانی  ــەڵام  ب گــرت،  هەڵوێستیان  و 

هەڵوێستیان شتێکی دیکە بوو. 

مادح ئەحمەدی

پۆرترەیەک 
لە ئەوینی نیشتمان

شەهید سەدیق فیرووزی

ئێران  ئیسلامیی  کــۆمــاری 
ــە نێو  ــ ــردن ــ لـــە ڕێـــگـــای دزەک
لە  مرۆڤ  قاچاخی  باندەکانی 
تورکیە و هەرێمی کوردستان، 
دەستبەسەرکردن  هەوڵی  لە 
سیاسی  چالاکانی  ڕفاندنی  و 
ــووی  ــشــت ــی دان ــیـــی  مـــەدەنـ و 
ــی  ــە. لــە ڕەوت ــەدای ــان ــەو وڵات ئ
بزووتنەوەی ژن ژیان ئازادی 
ــان  زی ــە  ل زۆر  ژمــارەیــەکــی 
لە  چالاکان  و  بــەرکــەوتــووان 
هەرێمی  بــۆ  پــەنــایــان  ئــێــران 

کوردستان و تورکیە بردوە و کۆماری ئیسلامی لە ڕێگای بەکارهێنان و دزەکردنی هێزە خۆجێییەکانی لە 
نێو باندەکانی قاچاخی مرۆڤ هەوڵی ڕفاندن و گواستنەوەیان بۆ ئێرانی داوە.

بە  کە  کەسانەی  لەو  ڕاستەوخۆ  گێڕانەوەی  تۆمارکردنی  و  وتووێژ  ڕێگای  لە  "هەنگاو"  ڕێکخراوی 
پرۆسەی پەنابەری لە هەرێمی کوردستاندا سەرقاڵن، بۆی دەرکەوتوە کۆماری ئیسلامی بە دزەکردن لە 
نێو کەسانێک کە لەژێر ناوی یارمەتی گەیاندن بە پەنابەران لە ڕێگای ئورووپادا چالاکی دەکەن، لە ڕێگای 
هێزەکانی خۆیەوە خەریکی نائەمن کردنی ڕێگاکانی چوونەدەرەوەی پەنابەران و ڕۆیشتنیان لە تورکیەیە.

بەپێی سەرچاوەی هەواڵەکە »ماوەیەکە کە ئیتلاعاتی سوپای پاسداران بەدوای ناسینی چالاکانی مەدەنی 
و سیاسی چالاک لە وڵاتی تورکیەیە. ئەوان سەرەتا بنەماڵەکانیان لە ئێران بەمەبەستی هاوکاریکردن لەژێر 
گوشار دادەنێن، دواتر لە ئەگەری هاوکاری نەکردنیان، بە سەختی هەڕەشەیان لێ دەکرێت و لە قۆناغی 
دواتر لەگەڵ چالاکانی سیاسی و مەدەنی لە تورکیە بەمەبەستی ناسینی کەسانی دیکە لە بەرانبەر پێدانی 
پارەیەکی بەرچاو و هەندێک بەڵێنی دیکە داوای هاوکاری دەکەن. هێزەکانی سوپا زیاتر کەسانێک لە ژێر 
هەر  "ئەوان  کە:  ڕایگەیاندووە  هەروەها  سەرچاوە  ئەو  دەکــەن«.  ئێران  هاتووچۆی  کە  دادەنێن  گوشار 
بەو مەبەستە لە باندەکانی قاچاخی مرۆڤ، دەڵاڵەکان و نووسینگەکانی پارەگۆڕینەوە بۆ لەداوهاویشتنی 
کۆماری  کاربەدەستانی  لە  کاناڵێک  زانیویەتی  هەنگاو  ــرن".  وەردەگ کەڵک  مەدەنی  و  سیاسی  چالاکانی 
ئیسلامی لەژێر ناوی »یارمەتیدانی پەنابەران« لە ناوچە جیاوازەکانی تورکیا بەتایبەت لە سێ شاری وان، 
ئیستەنبوڵ و ئاگری جێگیرکراون. ئەو کاناڵە خەریکی پەیوەندی گرتنێکی بەربڵاو لەگەڵ پەنابەرانی سیاسی 

بەمەبەستی دەستبەسەرکران، گوشار خستنەسەر و باج وەرگرتن لەو کەسانەن.

پیلانی کۆماری ئیسلامی بە مەبەستی 
ڕفاندنی چالاکانی سیاسی لە ناوچەکە

چارەسەری قەیرانەکە
ڕووخاندنی دەسەڵاتی دیکتاتۆریی ئێرانە

"هێزی  ئێران  حکوومەتی  کۆوەیت،  سەر  بۆ  عێراق 
ئاسمانی"ی عێراقی پەک خستبوو و ژماریەکی زۆری 

لە فڕۆکە جەنگییەکانی عێراقی داڵدە دابوو. 
ــەم پــرۆســەیــە ئــەوە  لایــەنــە کــارەســاتــبــارەکــەی ئ
ــی ئــێــران و عــێــراق و  ــوو کــە ڕێــگــای ڕزگــارکــردن ب
ئێران،  واتــا  ئیسلامی"،  "بناژۆخوازیی  لە  ناوچەکە 
بەتەواوی بەردەست بوو و کلیلی کردنەوەی "دەرگا 
داخراوەکان" بۆ بەرەنگاربوونەوە لە دژی "سیاسەتی 
سازان لەگەڵ دیکتاتۆرییەتی ئایینیی ئێران" بەدەست 
ڕاستیدا  لــە  کــە  بـــوو،  ئــێــرانــەوە  بەرهەڵستکارانی 
ویلایەتی  دەسەڵاتی  بەرەنگاربوونەوەی  ئاڵاهەڵگری 

فەقیهی بوون.
ڕۆژەڕەشــیــی  و  ستراتیژی  هــەڵــەی  ڕاستیدا  لــە 
حکومەتی  کە  کرد  پێ  دەستی  کاتەوە  لەو  )عێراق( 
بە  "مــتــمــانــە"  و  پشتبەستن  ــە  ب ــراق  عــێ پــێــشــووی 
"باشووری  بەرەو  فەقیهی  ویلایەتی  دیکتاتۆرییەتی 
بووە  ئــەوەش  و  برد  هێرشی  و  کەوتە ڕێ  عێراق" 
لەمێژینەی عــێــراق، واتــە  ئــەوە کــە دوژمــنــی  هــۆی 
فێڵ  بە  ئێران، وردە وردە و  دەسەڵاتی دیکتاتۆریی 
و فێڵبازی، ڕێگەی بۆ هاتنەژوورەوە و داگیرکردنی 
بە  دواتـــردا،  هەنگاوی  لە  هەتا  کــرد  خــۆش  عێراق 
هێرشی  لــەگــەڵ  خــۆی  ڕێکخستنی  و  هاوئاهەنگی 

وڵاتانی هاوپەیمان بێت و عێڕاق هەڵلووشێت!
هێزی  پەرەسەندنی  و  عێراق  ئێستای  بارودۆخی 
بە وەکالەتی ئەم ڕێژێمە لە ڕۆژهەڵاتی نێوەڕاستدا، 
نیانی  و  نەرم  سیاسەتی  ڕاستەوخۆی  دەرئەنجامی 

ئێران.  لە  ئایینی  دەسەڵاتی  بە  بەرامبەر  هێمنانەیە  و 
ئەم هەڵە سیاسی-ستراتیژییەی وڵاتان لە ناوچەکە و 
لە جیهان، کۆمەڵگەی مرۆڤایەتیی هاوچەرخی تووشی 
ئەم دۆخە ناخۆش و نالەبارەی ئێستا کردوە. هەڵەیەکی 
ئایینی  بە دەسەڵاتی  سیاسی و ستراتیژی کە ڕێگەی 
پشت سنوورەکانی  لە  هەڵگیرسانی شەڕ  بە  دا  ئێران 
خەڵکی  دەستی  لەسەر  خۆی  ڕووخاندنی  ئێرانەوە، 
و  بخات  دوا  ڕاستەقینەی  بەرهەڵستکارانی  و  ئێران 
خەڵکی بێتاوانی ئێران و ئەم ناوچەیە لە جیهان، بکاتە 
گۆشتی قوربانی و لەسەر پێ مانەوەی دیکتاتۆرییەت 
لوبنان،  هەتا  بگرە  غــەزەوە  و  فەلەستین  لە  ئێستا.  تا 
وەک  وڵاتانی  تەنانەت  و  یەمەن  و  عێراق  سووریە، 
ئۆکرانی، یان وڵاتانی دوور کە هەر کامەیان بوونەتە 
ئامانجی هێرشی تیرۆریستی و بناژۆخوازی ئیسلامی.

دوا وشە
ڕابــردوو  دەیــەی  پێنج  دەستکەوتەکانی  و  ئەزمون 
ئەوە دەردەخات کە نابێ ڕێگە بە دەسەڵاتی دیکتاتۆریی 
سنوورەکانی  دەرەوەی  لە  شەڕ  بدرێت  ئێران  ئایینی 
تاران  لە  مارەکە  دەبێ سەری  هەڵگیرسێنێت و  ئێران 
پان بکرێتەوە. چونکە شەڕی سەرەکی لەنێو ئێران و 
لە نێوان خەڵکی ئێران و ئەم دەسەڵاتە دیکتاتۆرەدا لە 
ئاڕادایە خەباتی یەکگر و جەماوەریی خەڵک دەتوانێت 
و  بگۆڕێت  ئێران  گەلی  قازانجی  بە  "کات"  خێرایی  بە 

دیکتاتۆرییەت لە نێوخۆی ئێراندا بخاتە خوارەوە. 

ترس لە زانایی

وێــــــــــستگەوێــــــــــستگە

حاکم،  ــی  دەســەڵات کــە  کۆمەڵگەیانەدا  ــەو  ل
دەسەڵاتێکی خۆسەپێن و دیکتاتۆر بێت، هەموو 
ڕێگاکان بۆ زانین بەسەر تاکەکاندا دەبەسترێت 
بگاتە  لەمبارەوە  هیوا  تیشکێکی  هیچ  ناهێڵن  و 
کۆمەڵگەکە؛ لەم کاتەدایە کە تاکی ڕووناکبیری 
سەر  دەکــەوێــتــە  قورستری  ئــەرکــی  کۆمەڵگە 
تێگەیاندنی  لەپێناو  شانی و هەموو هەوڵەکانی 

پێشەنگایەتی  ئــەرکــی  و  گــەڕ  دەخــاتــە  کۆمەڵگە 
دەگرێتە ئەستۆ. ئەم بابەتە لە ڕۆژهەڵاتی کوردستاندا کە دەسەڵاتی 
حاکم، هاوکات هەم دیکتاتۆر و هەم تۆتالیتەرە و دەستێوەردان لە 
هەموو کاروباری تاکەکان و تەنانەت ژیانی تاکەکەسیشیاندا دەکات، 

بابەتێکی گرینگترە.
بوارەوە  زۆر  لە  ژێردەستەبوون  هۆی  بە  کوردستان  کۆمەڵگەی 
دواکەتوویی بەسەردا سەپاوە و ئەم دواکەوتووییە ئەگەر بە زانست 
تێگەیشتنێکی ئەمڕۆییانە نەبێ هەر بەردەوام دەبێت و نەوەکانی  و 
لە بواری شوناسەوە  داهاتووش تووشی خەساری قووڵ بەتایبەت 
دەسەڵاتی  خۆسەپاندنی  و  دەستێوەردان  لەگەڵ  هاوکات  دەکــات. 
حاكم، هەوڵی کەسانی ڕووناکبیر لە کۆمەڵگەی کوردستان بۆ گۆڕینی 
نین ئەو  نێوانەدا کەم  لەم  بــەردەوام بووە،  ئاراستەی ڕووداوەکــان 
ژنانەی کە ئەرکی پێشەنگایەتییان لە ئەستۆ گرتوە و بە کردەوەی 
بەرەنگاری  تاکوو  بخەن  جووڵە  وە  کۆمەڵگە  توانیویانە  خۆیان 
بابەتە بەتایبەت لە  ببێتەوە. نموونە بۆ ئەم  دەسەڵات و داگیرکاری 
کاوسی،  موژگان  وەک  کەسانێکی  و  زۆرە  کوردستان  ڕۆژهەڵاتی 
زارا محەممەدی، فەریدە وەیسی، ژینا مودەڕس گورجی تەنیا چەند 

نموونە لەو کەسانەن.
بە  ــەروەردە  پ لەسەر  محەممەدی  زارا  پێداگریی  لەگەڵ  هاوکات 
زمانی دایکی، شەپۆلێکی بەرین لە پشتگیری لە کۆمەڵگەی کوردستاندا 
سەری هەڵدا، نادادپەروەرانەبوونی یاساکان و سەپاندنی سزای چەند 
ساڵ بەندکران بە سەر زارادا وای کرد بەشێکی دیکەی کۆمەڵگەش کە 
ڕەنگە تاکوو ئەو کات گرینگییان بە پرسی زمان و شوناسی نەتەوەیی 
نەدابێ، پاڵپشتی زارایان کرد و بە بەخشینی نازناوی زارای نیشتمان 
بەم ژنە کوردە، وێڕای پشتیوانی لە خواستی تاکی کورد بۆ لانیکەمی 
شوناسێک  لەسەر  پێداگرییان  دایکی،  زمانی  بە  ــەروەردە  پـ مافی 
ئەم  گرینگەکانیەتی.  کۆڵەکە  لە  یەکێک  زمان  پاراستنی  کە  بکردەوە 
بۆیە  تۆتالیتەر مەترسیدارە هەر  بە سیمبولە، لای دەسەڵاتی  بوون 
و  بدات  لێێ  بووە  بە هەر جۆرێک  تاکوو  دەکاتەوە  هەوڵەکانی چڕ 

نەهێڵێ پرسی نەتەوەیی بەتایبەت لە نێو توێژی ژناندا گەشە بکات.
لە ڕاستیدا دەسەڵاتی کۆماری ئیسلامی زیاتر لە هەر هێزێک لەو 
ساڵە   ٤٥ لە  زیاتر  چونکە  دەترسێت،  ژنــان  هێزی  لە  کۆمەڵگەیەدا 
پــەروەردەی  ڕێگەی  لە  تێکۆشاوە  و  داون  چەوساندنەوەی  هەوڵی 
ئیدئۆلۆژیکەوە لە سووچی ماڵەوە دایانبنێت و لە هەموو کاروبارێکی 
دوورخستنەوەی  ڕوونە،  هۆکارەکەش  بخاتەوە.  دووریان  کۆمەڵگە 
ژنان لە کۆمەڵگە بە قازانجی دەسەڵاتە چونکە لانیکەم نیوەی هێزی 
هێزی  دەکا  وا  ئەمەش  و  دەکــات  بوون  ناچالاک  تووشی  کۆمەڵگە 
دەسەلات  خودی  بۆیە  هەر  بمرێ.  نیوەیەدا  لەم  بەرەنگاربوونەوە 
بگرێت دەتوانێ کۆڵەکەکانی  ئەگەر هێزی ژنان یەک  باشتر دەزانێ 
بوونی لەرزۆک بکا، هەروا کە لە درێژەی شۆڕشی ژینادا بەڕوونی 

بینیمان.
هەر لەم ڕاستایەدا هەبوونی هەندێک لە ژنان دەتوانێ کاتالیزۆرێکی 
چونکە  بێت،  کۆمەڵگە  و  توێژەکە  باقی  وەجووڵەخستنی  بۆ  باش 
هەبوونی ژنی ڕووناکبیر و تێگەیشتوو دەتوانێ ئاقاری ڕوووداوەکان 
کە  لێرەدایە  بکات.  دەستەوەستانی  تووشی  دەســەڵات  و  بگۆڕێ 
دەسەڵات هەوڵ دەدات ناوەندەکانی گەشەی بیر و تێگەیشتنی ژنان 
تاکوو  بەندیخانە  دەخاتە  مامۆستا  زارای  لەلایەکەوە  ئامانج،  بکاتە 
قوتابییەکانی چیدیکە بە زمانی خۆیان نەخوێنن و لەلایەکی دیکەوە 
وەکوو  گورجی  مــودەڕس  ژینا  تاکوو  دادەخــات  ژیرا  کتێبفرۆشیی 
کچێکی چالاک لە بواری ژنان، نەتوانێ بە کەلک وەرگرتن لەم ناوەندە 
ڕەواکانیان  داخوازە  و  مودێڕن  جیهانی  لە  ژنان  تێگەیاندنی  ئەرکی 

بەجێ بگەینێ.
کوردستان  لە  مــرۆڤ  مافی  پێشێلکارییەکانی  بە  سەرنجدان  بە 
بەتایبەت بەرانبەر بە ژنان دەتوانین لەم ڕاستییە تێبگەین کە ئەوەی 
کە دەسەڵاتی کۆماری ئیسلامی لێی دەترسێ ژنی زانایە! لە ڕاستیدا 
کاریگەریی  دەتوانێ چەندە  زانا  ژنی  کە  تێگەیشتوە  باش  دەسەڵات 
ڕۆڵی  کۆمەڵگەدا  گەشەی  لە  و  هەبێت  خۆی  دەوروبـــەری  لەسەر 

ئەرێنی بگێڕێ.
ڕێژیم پێی وایە بە بەندکردنی ژنان و داخستنی کتێبفرۆشییەکان 
و قەدەغەکردنی چالاکییە مەدەنی و فەرهەنگییەکان دەتوانێ کۆمەڵگە 
کۆنتڕۆڵ بکا، بەڵام لە ڕاستیدا ئەمە قەت لە کۆمەڵگەی ڕۆژهەڵاتی 
کــوردســتــانــدا ڕوو نـــادات. هــەوڵــەکــانــی ڕێــژیــم لــە هــەمــوو مــاوەی 
دەسەڵاتدارێتی خۆیدا بۆ سەرکوتی ژنان، هاوارێکی پەنگخواردووی 
لەگەڵ بوو کە ئەم هاوارە لە دوای قەتڵی حکوومەتیی ژینا گەیشتە 
گوێی جیهانییان و کۆماری ئیسلامیی تووشی نسکۆیەکی گەورە کرد.
 بە چاوخشاندنێک بەسەر ڕووداوەکانی ساڵەکانی ڕابردوودا کە 
بە دەیان نموونە لە دەسبەسەرکران و سزادرانی ژنانی کوردی تێدا 
بەدی دەکرێ، ڕەنگە یەکێک لە وانەکان بۆ فێربوون هەر ئەمە بێت 
کە هێزی ژنان دەتوانێ هێزی ئاڵوگۆڕی بنەڕەتی بێت و هیچ هێزێک 

ناتوانێت لە بەرانبەر هێزی زانست و تێگەیشتن بەردەوام بێ.
ژنان  زانستە،  و  زانیاری  سەردەمی  کە  سەردەمەدا  لەم  گرینگە 
بواری زانست و  لە  پێگەیاندنی خۆیان  بۆ  لە ڕابردوو هەوڵ  زیاتر 
تاکوو  بدەن،  دەوروبەریان  ڕووداوەکانی  و  کۆمەڵگە  لە  تێگەیشتن 
لەم ڕاستایەشدا بتوانن هەنگاوی کردەیی و باشتر و سەرکەوتووتر 

هەڵ بگرن.

ئاسۆ مینبەری
ڕەحمان گەورکی

لــــە چـــەنـــد ســـــەدەی 
ــران،  ــێ ڕابـــــــردوودا لـــە ئ
هـــــــــــەر ڕێــــژێــــمــــێــــک 
دەســـەڵاتـــدار بــــووە، بە 
ڕادەیــــــەک دیــکــتــاتــۆری 
لە  ــان  ــی ــک خــەڵ و  ــووە  ــ بـ
سەرەتاییەکانیان  مــافــە 
تایبەت  بە  کردوە.  بێبەش 
دیکتاتۆریی  و  پەهلەوی  پاشایەتیی  دیکتاتۆریی 
ویلایەتی فەقیهی. یەکێکیان لە ساڵی ١٢٩٩  بە 
کودەتا و ئەویتریان لە ساڵی ١٣٥٧ بە هەنگاوێکی 
فریودەرانەی ئیسلامی هاتە سەر دەسەڵات. هیچ 
کام لەم دوو دیکتاتۆرییەتە جێی پەسندی خەڵکی 
ئێران نەبوون و خەڵک و ڕێکخراوە جەماوەری 
لەدژی  جیاواز  شێوازی  بە  شوڕشگێڕەکان،  و 

ئەم دەسەڵاتانە لە خەبات و تێکۆشاندا بوون.
پەهلەوی  دیکتاتۆریی  بەستراوەیی  ئەگەرچی 
بەخوایی دانان"ی  "خۆ  و  دڕندەیی  و،  بێگانە  بە 
تایبەتمەندی  فەقیهی،  ــەتــی  ولای دیکتاتۆریی 
بووە،  دیکتاتۆرییەتە  ئەم دوو جۆرە  سەرەکیی 
بەڵام تایبەتمەندیی هاوبەشیان، "دەسەڵاتخوازی" 

و "سەرکوتکردنی گەل" بووە.

دوو دیوی دراوێک!
لە  سیستەمێک  "تــایــبــەتــمــەنــدی  کــە  ــەوەی  ــ ئ
دیــوی  دوو  خــاکــەکــەی،  دەرەوەی  و  ــێــوەوە  ن
دراوێکن" بنەمایەکی بنەڕەتییە بۆ پێناسەکردنی 
دەتوانین  بنەمایەش  ئەو  لەسەر  حکوومەتەکان. 
بڵێین دەسەڵاتی ئایینیی ئێران "دۆستی" هیچ گەل 
و وڵاتێک نەبووە و نییە. چونکە پێش هەمووان، 
لە  و  ئێران  لەنێو  خۆیەتی  خەڵکەکەی  دوژمنی 
هەر شوێنێک بۆی هەڵکەوتبێت، وەک ئاژەڵێکی 
کێوی گازی گرتوە و ئازاری ئەم و ئەوی داوە 
ئەمە دەرئەنجامی  ئەوانیتر ژیاوە.  بە خوێنی  و 
حوکمڕانیی  لــەبــارەی  ساڵەیە   ٤٥ ئەزمونێکی 

ڕێژێمی ئایینی لە ئێران!
ڕێژێمی ویلایەتی فەقیهی باس لە مرۆڤایەتی، 
مرۆڤ،  مافی  و  ئایین  شارستانیەت،  ئیسلام،  
ئەم  کاتێکدا  لە  دەکــات،  نەتەوە  و  دێموکراسی 
چەمکانە تایبەتن بە کۆمەڵگەی مرۆڤایەتی و ئەم 
بێبەرییە و هەم،  دەسەڵاتە هەم لەو کۆمەڵگەیە 
سنوورەکانی  دیــوی  هــەردوو  لە  کاتدا  یەک  لە 
ئێراندا، بۆ فرەخوازی و مانەوە لە دەسەڵات لە 

هیج تاوانێک سڵ ناکاتەوە!
ڕێژیمەوە  ئەم  هاتنەسەرکاری  سەرەتای  لە 
ــەمــڕۆ، ســەرکــوتــکــردنــی خــەڵــک، گرتن،  هــەتــا ئ
ئەشکەنجەدان، لەسێدارەدان و کوشتنی نەیاران 
بووە.  دەسەڵاتە  ئەم  بەرچاوی  و  دیار  سیمای 
نێوخۆی  لە  تاوانانە  ئەمجۆرە  لەگەڵ  هاوکات 
سنوورەکاندا، دەستوەردان لە کاروباری وڵاتان، 
تێرۆریزم و شەڕخوازی دژ بە نەیارانی ئێرانی 
ناو  بە  ئاوێتەی دیماگۆگی  ئێرانی، کە  و غەیرە 
"ئیسلام" بووە، سیمای دووهەمی ئەم دەسەڵاتە 
و  ڕەحــمــەت  ئایینی  ئیسلام  لەکاتێکدا  ــووە.  بـ
ئاشتی  ئاشتیانەیە و  پێکەوەژیانی  لێبوردەیی و 
و ئازادییە و هەموو جۆرەکانی "زۆرەملی" ڕەت 

دەکاتەوە.

وانەیەک لە مێژوو!
دەخاتە  ئــێــران  ــی  دژەمــرۆی ڕێژیمی  ئـــەوەی 
کە  ئەوەیە  دیکتاتۆرییەکانەوە،  ڕێژیمە  لوتکەی 
دەسەڵاتی ویلایەتی فەقیهی جگە لە دیماگۆگەکان 
لەژێر ناوی ئیسلامدا، هەمیشە هەوڵی ئەوەی داوە 
"شەڕ لەدژی خەڵکی ئێران" بە شەڕهەڵایسان لە 
بخات.  پەڕاوێز  ئێراندا  سنوورەکانی  دەرەوەی 
هەر  خومەینی،  چۆن  کە  یادمانە  لە  بۆیە  هەر 
لە سەرەتای گەیشتن بە دەسەڵاتەوە، زەمینەی 
لە هەنگاوی  لەگەڵ عێراقی خۆش کرد و  شەڕ 
"بەرگریکردنی  بە  خۆی  شەڕخوازیی  ــردا،  دوات
بە  دا  برد و درێژەی  ناو  )دفاع مقدس(  پیرۆز" 
بە  قودس  "ڕزگارکردنی  ناوی  لەژێر  شەڕەکە 
ڕێگەی کەربەلا"وە. شەڕێک کە نەک هەر هەرگیز 
و  دیماگۆگ  بە  بەڵکوو  نەگەیشت،  "ئاشتی"  بە 
ئەوسای  حکوومەتەکەی  فریودەرانە،  هەنگاوی 
عێراقی هان دا بۆ هێرشکردنە سەر کۆوەیت، بۆ 
ئەوەی لەسەر دەستی هاوپەیمانان بیڕووخێنێت!
و  خومەینی  کــە  لەبیرە  ئــەوەیــان  هــەمــووان 
بڕیارنامەی ٥٩٨ی  لە ساڵی ١٣٦٧  ڕێژیمەکەی 
ئاگربەستی نەتەوە یەکگرتووەکانی قبووڵ کرد، 
هاشمیی  ئەکبەر  عەلی   ١٣٦٩ ساڵی  لە  بــەڵام 
زەمینەی  و  هەڵخەڵەتاند  عێراقی  ڕەفسەنجانی 
بۆ هێزی قودسی سوپای پاسداران خۆش کرد 
ئەم  پێش  کە  بەتایبەت  عێراق.  داگیرکردنی  بۆ 
وادەیە، بە بانگەشەی پشتگیریکردن لە هێرشی 

نووسینی  لە  ایستادە(  )انسانی  بەپێوە"  "ئینسانێک  کتێبی 
هاوڕێیانی  لە  و  کورد  گەلی  دۆستی  تێسۆ،  فرێدریک  دوکتور 
نزیکی شەهید دوکتور قاسملوو لەلایەن جەماڵ ڕەسووڵ دنخە، 
کادری حیزبی دێموکراتەوە وەرگێردرایەوە سەر زمانی فارسی.
لەلایەن  هەتاوی  ١٣٩٦ی  ساڵی  بەپێوە"  "ئینسانێک  کتێبی 
و  بێسنوور  پزیشكانی  ڕێکخراوی  لە  تیسۆ  فرێدرێک  دوکتور 
دۆستی نەتەوەی کورد نووسراوە و چاپ و بڵاو کراوەتەوە و 
دواتر لەلایەن دوکتور مۆحسین ئەحمەد عومەر وەرگێڕدراوەتە 
تازەترین چاپیدا جەماڵ رەسووڵ  لە  سەر  زمانی کوردی کە 
دنخە، کادری ڕاگەیاندنی حیزبی دێموکراتی کوردستانی ئێران 

وەرگێڕاوەتە سەر زمانی فارسی.
وەڕگێر لەسەر ئامانج لە وەرگێڕانی ئەو کتێبە بۆ سەر زمانی 
فارسی دەڵێ: مەبەستم ئەوە بوو ئەو کەسانەی فارس زمانن 
لەو بەرهەمە پڕ بایەخە بێبەش نەبن و بزانن کە نەتەوەی کورد 

لە ئاستی جیهاندا چ جێگە و پێگەیەکی هەیە و چ وڵاتانێک پشتیوانیی سیاسیی لێ دەکەن.
لە  وەرگرتن  هاوکاری  بە  قاسملوو   دوکتور  کە  دەریدەخات  بەپێوە"  "ئینسانێک  کتێبی  خوێندنەوەی 
و  فەڕانسە  وڵاتی  لەوان  یەک  و  ئورووپایی  وڵاتانی  بە  کورد  پرسی  گەیاندنی  و  بێسنوور  پزیشکانی 
کۆڕوکۆمەڵە جۆراوجۆرەکان، چەندە لەپێناو ناساندنی ئەم پرسە بە دەوڵەتان و میللەتان و پەیداکردنی 

دۆست و پشتیوان بۆ خەباتی مافخوازانەی خەڵکی کوردستان، هەوڵی داوە.

کتێبی "ئینسانێک بەپێوە"  
وەرگێردرایەوە سەر زمانی فارسی

لەگەڵ نزیکبوونەوەی جەنگ لەگەڵ ئێران
 ڕۆژانی چارەنووسسازی ئیسرائیل بەڕێوەن

ــی  ــەت دەوڵ ــوســســازی  چــارەن ڕۆژانــــی  ئێستا 
ئیسڕائیلن. کاتێک ئەو وتارە دەخوێنیەوە ڕەنگبێ 
ئیسڕائیل لەلایەن ئێران هێرشی کرابێتە سەر، یان 
ئێرانەوە  ئیسلامیی  کۆماری  لەلایەن  ڕاستەوخۆ 
یان بە هۆی بەکرێگیراوانی ئەو وڵاتە و، ڕەنگبێ 
بۆ  دۆخەکە  ڕەنگبێ  دابێتەوە.  وەڵامی  ئیسڕائیل 
ئاستی جەنگی هەمەلایەنە لەگەڵ ئێران، حیزبوڵڵا 
بە  غەززە  کە شەڕی  گۆڕابێ،  هەردووکیان  یان 
لە تەنیا چەند ڕۆژدا  بەراورد لەگەڵ ئەو جەنگە 

ببێتە بیرەوەرییەکی لەبیرکراو.
و  دەوڵـــەت  نێو  پلەکانی  هەموو  لە  دۆخــەکــە 
هێزەکانی بەرگریی ئیسڕائیلدا ئاڵۆزە. لە لایەکەوە، 
لێکدانەوەی گشتی ئەوەیە ئێران نایهەوێ جەنگێکی 
بەتەواو مانای هەبێ و ئەوە بەو لێکدانەوەیە بوو 
کە هێزی بەرگریی ئیسڕائیل چوو بۆ کۆبوونەوەی 
هێرشی  پێشنیاری  کاتێک  ئەمنییەتی،  کابینەی 
هاژەکیی بۆ سەر خانووەکەی دیمەشقی کرد کە 
زەندیی  ڕەزا  موحەممەد  ئێرانی،  ژەنڕاڵی  لەوێ 

کوشت.
ــات ئــێــران  ــ ئــیــســڕائــیــل گــریــمــانــەی ئـــەوە دەک

سنووردارکردنی دۆخەکەی پێ باشتر بێ
لە کاتێکدا کە زاهیدی پلەبەرزترین کاربەدەستی 
سەربازیی ئێران بوو کە بکوژرێ، دوای کوشتنی 
فەرماندەی سوپای قدس، قاسم سولەیمانی کە لە 
جانیوەری ٢٠٢٠، لەلایەن وڵاتە یەکگرتووەکانەوە 
بە ئامانج گیرا. گریمانەکە لە ئیسڕائیل ئەوە بوو 
سنووردار  دۆخەکە  دەبــێ  بــاش  پێ  وای  ئێران 
بکات. بەڵێ، ئێران وەڵام دەداتەوە، بەڵام ئیسڕائیل 
پێی وایە ئەوە نابێتە هۆی شەڕێکی هەمە لایەنە.

ــۆی نــاچــاربــوونــی ئــێــران بــە وەڵامـــدانـــەوە،  ه
ئەو  زاهیدییە.  گرینگی  دەوری  و  ــەرز  ب پلەی 
بوو،  قــودس  سوپای  پلەبەرزی  فەرماندەیەکی 
و  ــە  ســووری و  لــوبــنــان  یەکینەکانی  بــەرپــرســی 
وێدەچێ دەورێکی یەکلاکەرەوەی لە هاوپەیمانیی 
و  لوبنان  ئێران،  حیزبوڵڵای  پاسدارانی  سوپای 

سەرۆک کۆمار بەشار ئەلئەسەد دا هەبووبێ.
ئێران  وەڵامــدانــەوەی  شێوەی  سێناریۆکانی 
جیاوازن و، هەر کامیان مەترسیی جۆراجۆر لە 
ئەگەری  هەموویانەوە  سەرووی  لە  دەگرن.  خۆ 
هێرشی ڕاستەوخۆی ئێران لە خاکی خۆیەوەیە. 
لەو دۆخەدا، بۆ ئیسڕائیل دژوار دەبێ لە تۆڵەی 
ئێران  نێوخۆی  لە  شوێن  هێندێک  هێرشە  ئــەو 
مەترسییەکی  کە  بژارەیەکە  ئەوە  ئامانج،  نەکاتە 
تۆڵەئەستێنانەی دیکە  ببێتە هێرشی  زۆری هەیە 
بــوونــەوەی  بەرفراوانتر  و  لا  هـــەردوو  لــەلایــەن 

کێشەکە.
ئەستاندنەوە  تۆڵە  ئەگەری  دیکەوە  لایەکی  لە 
ئەوە  لێرە  هەیە.  ئێران  بەکرێگیراوانی  لەلایەن 
چۆنیەتیی  و  بەکرێگیراو  کام  بە  بەستراوەتەوە 
هاژەک  بە  حیزبوڵڵا  وێنە،  بۆ  ئەگەر،  هێرشەکە. 
ئەوسا  تێل ئاڤیڤ،  و  حەیفا  ســەر  بکاتە  هێرش 
ناچار  ئیسڕائیل  بکەین  ئەوە  گریمانەی  دەتوانین 
دەبێ بە هێرش بۆ سەر بەیروت وەڵام بداتەوە، 
کە لەو حاڵەتەدا ڕێگا بەرەو جەنگ کورت دەبێ. 
بەکرێگیراوێکی دیکە،  یان  بێتوو حیزبوڵڵا  بەڵام، 
وەکوو حوسییەکانی یەمەن یان میلیشیاکانی سەر 
بە ئێران لە عێراق، هێرش بکەنە سەر پێگەیەکی 
دەگەڕێتەوە  زۆرتــر  پرسەکە  ئەوسا  سەربازی، 
کێ  یان  هەنگێوتراوە  چ شوێنێک  کە  ئەوە  سەر 
هێرش  ئــەگــەری  هەمیشە  هــەروەهــا  ــوژراوە.  ــ ک
باڵوێزخانەیەکی  یان  کۆنسولخانەیەک  سەر  بۆ 

ئیسڕائیل لەودیوی دەریاکانەوە هەیە.
ئەگەری  لــە  ئیسڕائیل  کــە  سروشتییە  ئــەوە 
وەڵام  ناچارە  هێرشانەدا،  لەو  هەرکام  ڕوودانــی 
بداتەوە، بەڵام کاتێک هێرشەکە بۆ سەر پێگەیەکی 
سەربازی بێ و هیچ زەرەرێکی ڕاستەقینە لەئارادا 
تەنیا  وەڵامەکەش  ئیتر  نەکوژرێ،  و کەس  نەبێ 
دۆخە  ئەو  کۆی  بە  کۆتایی  تا  دەبێ  سیمبۆلیک 

بێندرێ. 
جــیــددی بــوونــی  ئاستی  ڕوونـــکـــردنـــەوەی  بــۆ 
لە  چوارشەممە  ڕۆژی  هــەڕەشــەی  لە  دۆخەکە 
دەبێ،  ئاشکرا  بایدن  جۆ  کۆمار  ســەرۆک  لایەن 
ناوبراو  بەردەوامی  هێرشی  لە  پشوویەکمان  کە 
بنیامین  ئیسڕائیل،  وەزیرانی  ســەرۆک  سەر  بۆ 
نەتانیاهوو، چاو پێکەوت کە هەر ئەو حەوتوویە 
ــەززەدا  غ شــەڕی  لە  ئیسڕائیل  ســەرۆکــی  گوتی 
جیاتان  لە  چارشەممە  ڕۆژی  بایدن  "هــەڵــەیــە". 
ئیسڕائیل  بێتوو  کــە  کــرد  ئــێــران  لــە  هــەڕەشــەی 
لە  پشتگیریی  ئەمریکا  ســەر،  بکرێتە  هێرشی 

ئیسڕائیل دەکات.

ــاری وڵاتــــە یـــەکـــگـــرتـــووەکـــان لە  ــ ــۆم ــ ــەرۆک ک ســ
کۆنفرانسێکی ڕۆژنامەوانی لەگەڵ سەرۆک وەزیرانی 
ژاپۆن، فومیۆ کیشیدا، لە ڕۆژی چوارشەممە گوتی، " 
هەر وەکوو بە سەرۆک وەزیران نەتانیاهووم گوتوە، 
ئەو  دژی  ئیسڕائیلەوە،  ئاسایشی  بە  پابەندبوونمان 
هەڕەشانەی ئێران و بەکرێگیراوانی فرە بەهێزە. ئیزن 
بدەن با دووپاتی بکەمەوە: فرە بەهێزە. ئێمە ئەوەی لە 
تواناماندا بێ بۆ ئەمنییەتی ئیسڕائیل دەیکەین." چەند 
وڵاتە  دەرەوەی  کاروباری  وەزیــری  دواتــر،  کاتژمێر 
یەکگرتووەکان، ئانتۆنی بلینکن، لێدوانێکی هاوشێوەی 
بــەرگــریــی ئیسڕائیل،  بــە وەزیـــری  کـــردەوە و  ــڵاو  ب
یواڤ گالانتی گوت کە وڵاتە یەکگرتووەکان لە دژی 

هەڕەشەکانی ئێران، پشتگیریی لە ئیسڕائیل دەکات."
وەرسووڕانێکی  وەک  ئەوە  ڕەنگبی  کە  کاتێکدا  لە 
ــە ســیــاســەتــی وڵاتـــە یــەکــگــرتــووەکــان بێتە  مـــەزن ل
ــە ســەرەتــای  ــەڵام بـــەو شــێــوەیــە نــیــیــە. ل بـــەرچـــاو، بـ
دوورەدیمەنی  نیگەرانی  ئەمریکاییەکان  شەڕەکەوە، 
بوون.  ناوچە  لە  بەرفراوانتر  ڕووبەڕووبوونەوەیەکی 
مەکەی" ســەرۆک  "وا  ــاری  وت هــۆی سەرەکیی  ئــەوە 
هێرشی  دوای  کورت  ماوەیەکی  کاتێک  بوو،  کۆمار 
ئــێــران و  لــە  لــە ٧ی ئۆکتۆبر، هــەڕەشــەی  حــەمــاس 
حیزبوڵڵا کرد. نیگەرانیی ئێستای وڵاتە یەکگرتووەکان، 
درێژەی هەمان سیاسەتە، کە هەموو شتێک دەکات تا 

پێش بە کێشەیەکی بەرفراوانی ناوچەیی بگرێ.
جەماوەرییەی  هەنگامە  و  هەڵڵا  لەو  ئیسڕائیلیش 
حەوتووی ڕابردوو کە هەموو وڵاتی گرتەوە، وانەی 
بەئاشکرا  ئیسڕائیل  کاربەدەستانی  بۆیە  وەرگرتوە، 
هێزی  بانگکردنی  ــەدوای  دواب ئەوکاتی،  ناڵێن.  شتێک 
بە  دەستیان  خەڵک  ئێران،  هەڕەشەکانی  و  ــەدەگ  ی
کرد  دەستیان  و  کــرد  بانکەکان  لە  دراو  ڕاکێشانی 
مەکینەی  هەرچی  کڕینی  و  ئاو  پاشەکەوتکردنی  بە 

کارەبای بەردەست.
کاردانەوە  هەمان  ڕووی  بەرەو  نایهەوێ  دەوڵــەت 
بێتەوە، لە کاتێکدا ڕەنگبێ هەموو ئەو بەزمە بە چەند 

تەقینەوان کۆتایی بێ.

بێ.  ئــامــادە  دەبــێ  ئیسڕائیل  ئــەوەشــدا  لەگەڵ  بــەڵام 
هێزی  حــەوتــوویــەدا  ئــەم  کۆتایی  لە  هۆیە،  ئــەو  لەبەر 
درێژمەودای  ئاسمانیی  مانۆڕێکی  ئیسڕائیل  ئاسمانیی 
بەرەو ئاسمانی قوبرس بەڕێوە برد و لە ئامادەباشیی 
ئێران  بە  کە  مەبەستەیە  بەو  ئــەوە  هەموو  تــەواودایــە، 
پێویستدا  کاتی  لە  ئامادەیە  ئیسڕائیل  کە  بدەن  نیشان 

هێرش بکاتە سەر تاران. 
ــێ بــەگــوێــرەی دۆخەکە  ــەوە دەب ــەوەشــدا، ئ لــەگــەڵ ئ
و  ببات  لەنێو  ئیسڕائیل  ناتوانی  ئــێــران  بــێ.  ڕێــژەیــی 

حیزبوڵڵا ناتوانی ئیسڕائیل وێران بکات.
مەدەنیی  ژێرخانی  بە  زیــان  دەتــوانــن   لا  دوو  هــەر 
بکوژن،  ئیسڕائیل  و خەڵکی سیڤیلی  بگەیەنن  ئیسڕائیل 
ئیسڕائیل  سەر  بۆ  کوشندە  هەڕەشەیەکی  ئەوان  بەڵام 
نین. ئیسڕائیل دەتوانێ بەسەریاندا زاڵ بێ و ئەو کارەش 

دەکات.
ئەوەی کە دەبێ لەبیرمان بێ ئەوەیە کە ئەو ڕاستییەی 
ئێستا بەرەوڕووی بووینەوە، ئاسایی نییە. ئەوە ئاسایی 
نییە کە ئیسڕائیل لە ژێر هەڕەشەی ١٥٠ هەزار تۆپ و 
باکووری خۆی  لە سنووری  دروست  لوبنان،  هاژەکی 
ئێران  ئیسلامیی  ڕێژیمی  کە  نییە  ئاسایی  ئــەوە  و  بێ 

بەردەوام داوای لەنێوبردنی دەوڵەتی جوولەکە دەکات.
ئەگەر ٧ی ئۆکتۆبر شتێکی فێر کردبین ئەوەیە کە لە 
کاتێکدا کە ئێمە، ئیسڕائیل، ڕەنگبێ حەز بکەین هەڕەشەکە 
سنووردار بکەین و بیشارینەوە، ئەو هەڕەشەیە هەمیشە 
تێرۆریستییانە  تاقمە  ئــەو  کاتێک  ناکرێ.  کردەیی  بە 
ئامرازی  و  ئیسڕائیل  سەر  بکەنە  هێرش  دەکــەن  حەز 
ئیسڕائیل سەر  کۆتاییدا  لە  بەڵام  هەیە،  کارەشیان  ئەو 

دەکەوێ. 
حیزبوڵڵا  لــەگــەڵ  شــەڕ  کــە  مانایەیە  بــەو  ــەوە  ئ ئایا 
حەتمییە؟ ڕەنگبێ، بەڵام ئەوە بەو مانایە نییە کە پێویستە 
مانگی  شەش  لەبەرچاوگرتنی  بە  بدا.  ڕوو  ئێستا  هەر 
ڕابردوو، هەم ئیسڕائیل و هەروەها ئێران نیشانیان داوە 
نادەن  ئیزن  و  کێشەکەن  سنووردارکردنی  خوازیاری 
ببێتە کێشەیەکی بەرفراوانتر. بەو زووانە بۆمان ئاشکرا 

دەبێ ئاخۆ ئەوە دەتوانێ درێژەی هەبێ. 

بڕیاری مێژوویی
٢٦ی خەرمانانی ١٣٧١ی هەتاوی، مەئموورەكانی 
كۆماری ئیسلامیی ئێران سكرتێری گشتیی حیزبی 
دێــمــوكــراتــی كــوردســتــانــی ئــێــران، دوكــتــور ســادق 
كومیتەی  ئەندامی  عەبدولی  فەتاح  شەرەفكەندی، 
ــەردەڵان كـــادری دێــریــن و  ــ ــاوەنــدی و همایون ئ ن
نووری دێهكوردی، دۆستی حیزبیان، لە ڕێستورانی 
میكۆنووس لە بێرلینی ئاڵمان تێرۆر كرد. ئەم تێرۆرە 
ڕێك خراوە، لەلایەن دەوڵەتی كۆماری ئیسلامی بە 
مەبەستی زۆركردنی ترس و تۆقاندن لە كوردستان، بەرەبەست خستنە 
ئازادیخوازانەی  خەباتی  لە  پێشگرتن  و  سیاسییەكان  چالاكییە  ڕێــی 
نەتەوەی كورد و حیزبی دێموكراتی كوردستانی ئێران ئەنجام درا. بڕیاری 
كاروباری  كومیتەی  لایــەن  لە  میكۆنووس  عەمەلیاتی  كردنی  جێبەجێ 
تایبەتی كۆماری ئیسلامی درا كە لەو سەردەمەدا، عەلی خامنەیی ڕێبەری 
كۆماری  و سەرۆك  بوو  ئەستۆ  لە  كومیتەی  ئەم  بەرپرسایەتی  ڕێژیم، 
ئەوكات ئەكبەری هاشمی ڕەفسەنجانی، وەزیری ئیتلاعات، عەلی فەلاحیان 
ئەندامەكانی  لە  ولایەتی  ئەكبەر  عەلی  دەرەوە،  كــاروبــاری  ــری  وەزی و 
كردبووە  فەلاحیانی  تایبەت،  كاروباری  كومیتەی  بــوون.  كومیتەیە  ئەم 
بەرپرسی چاوەدێری بەسەر بەڕێوەچوونی عەمەلیاتەكە. بە بوونی شایەت 
لەلایەن  ئەم جینایەتە  بەڕێوەبەرانی  لە  دەسبەسەركردنی چەند كەس  و 
دەوڵەتی ئاڵمان و موحاكمە و سزادانی بەڕێوەبەرانی، لە بەر بەرژەوەندی 
سیاسی و ئابووری لەگەڵ كۆماری ئیسلامی بەڕێوەبەرانی سەرەكی ئەم 

تێرۆرە سیاسییە تاكوو ئێستا دادگایی نەكراون.
ــژەی تــێــرۆرە  ــ ــور شــەرەفــكــەنــدی و هــاوڕێــكــانــی درێ ــت ــرۆری دوك ــێ ت
بەرنامەرێژی كراو و ئامانجدارە سیاسییەكان لە لایەن كۆماری ئیسلامیی 
خۆی  دژبەرانی  ناكاریگەركردنی  بۆ  ئیسلامی  كۆماری  بــوو.  ئێرانەوە 
جۆرە  هەموو  دەیــداتــە  و  ــە  داوەت دەستی  وڵات  دەرەوەی  و  نێوخۆ  لە 
كردەوەیەكی نامرۆیی و نایاسایی لە گۆڕەپانی نێونەتەوەییدا. یەكێك لەم 
كردەوانە، تێرۆرەكانی دەرەوەی وڵات بوو كە لە ڕەوتی ئەم كردەوەدا 
دوو كەس لە هەڵكەوتووترین ڕێبەرانی كوردی ئێران هاوڕێ لەگەڵ دەیان 

كەسایەتی هەڵكەوتووی سیاسی دیكە بوونە قوربانی.
كوردستانی  دێموكراتی  حیزبی  شۆڕش،  سەرەتای  لە  هەر  خومەینی 
نەتەوەی  لە دژی  ڕاگەیاندنی جیهاد  بە  و  دانا  بە دوژمنی خۆی  ئێرانی 
كورد بە فەرمی ڕێبەرانی حیزبی كردە ئامانج. لە بەر ئەوەیكە لە ڕوانگەی 
دوكتور  ڕێبەرایەتیی  بە  ئێران  كوردستانی  دێموكراتی  حیزبی  ئــەوەوە 
بە  ئیسلامی  كۆماری  گەیشتنی  بۆ  بوو  گــەورە  بەربەستێكی  قاسملوو 
ئامانجە دژە مرۆییەكانی. دوكتور قاسملوو ڕێبەری هەڵكەوتووی حیزب بە 
سیاسەت و لێزانی دووربینانەی خۆی لە ڕۆژهەڵاتی نێوەڕاست و ئێراندا 
و هەروەها لێزانی لە پێوەندییە نێودەوڵەتییەكاندا، پێگەیەكی شیاوی هەبوو 
كە بۆ خومەینی، كاربەدەستانی دیكەی حكوومەتی ئیسلامی و سیاسەتە 

دژە مرۆییەكانی ئەو قەبووڵ نەدەكرا.
دوكتور قاسملوو بە سیاسەتە ژیرانەكان و نیازی ئاشتیخوازانەی خۆی، 
دەسەڵاتدارانی  وتووێژ.  مێزی  سەر  كێشایە  ئێرانی  ئیسلامیی  كۆماری 
نەتەوەكان،  مافی  بە  باوەڕیان  خۆیاندا  ناخی  لە  كە  ئیسلامی  كۆماری 
نەبوو،  شیعە  ئایینی  و  حاكم  نەتەوەی  لە  بێجگە  ئایینیەكان  كەمایەتییە 
سیاسەتڤانە  ئەم  تێرۆرکردنی،  بە  و  وەرگــرت  هێند  بە  دەرفەتەیان  ئەم 
هەڵكەوتوو و پەیامهێنەری ئاشتی و پێكەوەبوونەیان شەهید كرد. كۆماری 
ئیسلامی بەڵام بە تێرۆری دوكتور قاسملوو نەتەنیا نەیتوانی پێش لە خەباتی 
مافویستانە و ئازادیخوازانەی نەتەوەی كورد بگرێ بەڵكوو ئەمجارەیان بە 
شێلگیری و فیداكاری زیاتر ڕێبوارانی ئازادی و هاوسەنگەرانی قاسملووی 
شەهید بەرەوڕوو بوویەوە. دوابەدوای ئەم كردەوە تێرۆریستیەی كۆماری 
ئیسلامی، حیزبی دێموکرات توانی بە ڕێبەری دوكتور سادق شەرەفكەندی، 
خەباتێك كە قاسملووی شەهید بەدەستیەوە گرتبوو، بە باوەڕێكی پوڵایین 
و هەنگاوی قایم بەرەو پێش بەرێ. پڕكردنەوەی بۆشایی ڕێبەریی حیزبی 
لایەن  لە  قاسملوو  دوكتور  بوونی  شەهید  دوای  كوردستان  دێموكراتی 
دوكتور شەرەفكەندی هەموو هەوڵەكانی دەسەڵاتدارانی كۆماری ئیسلامیی 
ئێرانی بە مەبەستی سڕینەوەی دژبەران و بەتایبەت حیزبی ئێمە كە ڕۆڵی 
بنەڕەتی بۆ ئۆپۆزیسیۆن هەبوو، بێ ئاكام هێشتەوە. ڕێبەرانی شەهیدی 
پرسی  ئاشتیخوازانەی  چارەسەركردنی  و  وتووێژ  سیاسەتی  لە  ئێمە 
كوردستان بەرگرییان دەكرد و لە هەوڵدا بوون تاكوو شێوازێك بێجگە لە 
توندوتیژی بكەنە بنەمای بنەڕەتی سیاسەتی حیزب. كۆماری ئیسلامی كە 
لە چارەسەركردنی ئاشتیخوازانەی پرسی كورد و هەروەها یەكگرتووی 
و یەكگرتنی حیزبەكانی ئۆپۆزیسیۆن لە سێبەری هەوڵ و ڕۆڵی بنەڕەتیی 
دوكتور شەرەفكەندی لەو سەردەمەدا ترسیان لێ نیشتبوو، دیسانەوە بە 
دووپاتكردنەوەی سەرلەنوێ سیاسەتی جنایەتكارانی خۆیان و جارێكی 

دیكە ڕوویانكردە تێرۆری ناجوامێرانەی ڕێبەری حیزبی ئێمە.
بەڵگەكانی تێرۆری میكۆنووس وەها ڕوون بوون كە شوێنێكی بۆ گۆمان 
نەهێشتەوە. دادگای میكۆنووس یەكێك لە گرینگترین و درێژترین ماوەی 
دادگایی لە مێژووی ئاڵمان بوو. گوشارەكان و ئەو هەڕەشانەی كە لەلایەن 
ئێران و تەنانەت هێندێكجار كارشكێنی دەوڵەتی ئاڵمان لەبەر بەرژەوەندییە 
بازرگانییەكانی لەگەڵ ئێران بۆ سەر دادستان و قازییەكانی پەروەندەكە، 
نەبووە هۆی بەرەوپێش نەچوونی و بڕیاری  بێ وێنەی دادگا، سیستم 
قەزایی و لێزانی قازییەكان بۆ ڕوونبوونەوەی پەروەرندەكە، زۆریەك لە 
بە ڕوونبوونەوەی  كرد.  ئاشكرا  ئیسلامی  هاوكێشە ڕەشەكانی كۆماری 
بڕیاری دادگا و مەحكوومكردنی كردەوەكانی "كومیتەی كاروباری تایبەتی 
دژبەرانی  فیزیكی  سڕینەوەی  ئەركی  ئەوكات  تا  كە  ئیسلامی"  كۆماری 
ئێران  پێوەندی  ماوەیەك  بۆ  بوو،  ئەستۆ  لە  لە دەرەوەی وڵات  ڕێژیمی 
ئەم  كرد.  لە ساردی  ڕووی  ئۆرووپا  یەكیەتی  تەنانەت  و  ئاڵمان  لەگەڵ 
ڕێژیمە لە سەرەتای بەدەستەوە گرتنی دەسەڵات بە مەبەستی پارێزگاری 
مرۆیی،  ئەخلاقی،  بەها  هەموو  خــۆی،  نـــاڕەوای  حكوومەتی  لە  كــردن 
سیاسی و كۆمەڵایەتییەكانی ژێر پێ ناوە و كەڵكی وەرگرتووە لە هەموو 
شێوازە جۆراوجۆرەكانی توندووتیژی بە مەبەستی گەیشتن بە ئامانجە 
نامرۆییەكانی . بۆیە ڕسوایی خۆیان و تەریك كەوتنەوە، زیانە ئابوورییە 
پشت شكێنەكان بۆ سەر ئێرانییەكانی گۆڕیوەتەوە بە لەنێوبردنی دژبەرانی 

كە خوازیاری مافی بەرابەر و دێموكراسی بوون.
ئەگەرچی ٢٧ ساڵ لەمەوپێش و لە ڕۆژی ١٠ی ئاوریلی ١٩٩٧ی زایینیدا 
کۆماری ئیسلامی مەحکوم کرا بەڵام وەک دواتریش دیتمان ئەم بڕیارە 
تێرۆر  و  ڕەشــەکــوژی  لە  تــاران  ڕێژیمی  دەستی  بەتەواوەتی  نەیتوانی 
بقرتێنی و دەیان چالاکی سیاسیی کوردی ڕۆژهەڵات بە دەستی ڕەشی 
سپای پاسداران تێرۆر و شەهید کران؛ هەر ئەم باسەش ئەو ڕاستییەمان 
بۆ دەسەلمێنێتەوە کە تەنیا ڕێگا بۆ نەمانی ڕەشەکوژییەکانی ڕێژیمی تاوان 
لەڕاستیدا نەمان و سەرەونخوون بوونی ئەو ڕێژیمەیە کە بە تێرۆر و 

ڕەشەکوژی فرچکی گرتوە.

شەماڵ تەرغیبی

لە گەرمەی هێرش و شەڕی نێوان 
لەسەر  کتێبێک  ئــێــران،  و  ئیسرائیل 
پێوەندییەکانی ئەو دوو وڵاتە چاپ و 

بڵاو بۆوە.
لــەلایــەن  کتێبێکە  ــاران،  ــ ت ئــامــانــج 
"سەلیم حەقیقی" لە زمانی ئینگلیزییەوە 
جێرمی  "یـــۆنـــا  کـــــوردی.  ــە  ــراوەتـ کـ
دوو  وەک  ئێڤیاتار"  ئــیــلان  و  ــۆب  ب
ڕۆژئاوایی  دیاریی  ڕۆژنامەنووسی 
دوای کۆکردنەوە زانیاری، ڕاپۆرت و 
کەسایەتییە  دەگەڵ  وتووێژ  و  دیدار 
ڕۆژئاوایی  کاریگەرەکانی  و  ناسراو 
بەتایبەت ئیسرائیلی لەهەمبەر دۆخی 
ئاڵۆز و پڕکێشەی پێوەندییەکانی ئەو 
دوو وڵاتە کۆمەڵێک زانیاری نوێ و 

نهێنییان بڵاو کردووەتەوە. یەکێک لە باسە جێ سەرنجەکانی ئەو کتێبە کە بە وردی باسی کراوە؛ چۆنیەتی 
دزینی ئەرشیڤی ئەتۆمی ئێران لەلایەن دەزگای هەواڵگری "موساد"ـە. 

لە  ئەتۆمی  ئێران، شێواندنی چالاکییەکانی  ئەتۆمی  زانایانی  تیرۆری  باسی سیخۆری،  لە  کتێبەدا جیا  لەو 
کە  کراوە  ئیسرائیلیش  و  عەرەبی  وڵاتانی  نێوان  پێوەندیی  باسی  سووریە؛  هێرشەکانی  گرنگەکان،  ناوەندە 

لەسەردەمی "ترامپ" گەیشتە لوتکە و بە "پەیمان نامەی ئیبراهیم" ناسراوە.
سەلیم حەقیقی نووسەر و وەڕگێڕی خەڵکی شاری شنۆ لە ڕۆژهەڵاتی کوردستانە و دانێشتووی وڵاتی 
کە  کردووەتەوە  بڵاو  و  چاپ  وەرگێڕانی  ڕۆمــان،  ئەدەبی،  بابەتی،  و  دەق  چەندین  پێشتریش  کە  نۆروێژە 

ناسراوترینیان ڕۆمانی "قەرەج" وەک بەشێک لە ژیانی و سەربهوردەی خۆیەتی.

"ئامانج تاران" لە گەرمەی شەڕی 
نێوان ئیسرائیل و ئێراندا

ئورشەلیم پۆست – یاکۆڤ کاتز
و لە ئینگلیزییەوە: کەماڵ حەسەن پوور



ژماره : ٨٦٩ ١١
      ٣١ی خاکەلێوەی ١٤٠٣  _ ١٩ی ئاوریلی  ٢٠٢٤

هێرشی مووشەکیی ئێران 
ئامانجە سەرەکییەکەی ڕووشاند

لـــە ڕەوتــــــی پـــــــەروەردە 
پێگەیشتنی  و  بارهێنان  و 
هــــــەر کـــەســـایـــەتـــیـــیـــەکـــی 
ــووســەر و هــونــەرمــەنــددا،  ن
فاکتەری  و  هۆکار  کۆمەڵێک 
جوغرافیایی، زەمەن و شوێن 
دەور دەگێڕن. عەلی زەندی، 
ــدی ڕەســــەن و  ــەن ــەرم هــون
هونەرمەندانەی  ئــەو  ڕەگـــەزی  لــە  گــەرووزێــڕیــن 
کوردە کە لە ڕەوتی ژیانی هونەرییدا ئەو هۆکارانە 

دەوریان گێڕاوە. 
یەکەم، لەدایکبووی ناوچەی لەیلاخە، ئەم ناوچەیە 
ناوچەیکی دەوڵەمەند، زەنگینە و لەڕووی فەرهەنگ، 
زارەکییەوە   ئەدەبی  و  فۆلکلۆر  نەخاسمە  و  زمان 
خاوەنی پاشخانێکی ئێجگار هەراوە. لەیلاخ مەکۆی 
کەسانێکی  تێیدا  کە  ڕەسەنەکانە،  چریکە  و  هــەوا 
وەک: حەیبەڵڵا ملەیی، عەبدوڵڵا قەسری )عەودڵڵا 
ڕەمەزان  )ماچکەیی(،  زەندی  ئیبراهیم  ماچکەیی(، 
وەتەنخا،  مەحموود  هەمرۆڵە،  فەتحوڵڵا  کولیایی، 
محەمەد  مەڵک   کەڕەونانی،  ناسر  شەکیبا،  عارف 
شامەلەکی،  ئیبراهیم  دۆم(،  )مــەڵــێ  مــحــەمــەدی 
سەریان  دیکە  چەندانی  و  بەهمەنی  حەمەحوسێن 
و  گۆرانی  بە  بەرچاویان  خزمەتێکی  کە  هەڵداوە 
کردووە.  کوردی  فۆلکلۆری  و  ڕەسەن  مۆسیقای 
خەڵکدا  بیرەوەریی  لە  کە  دەنگ گەلێکن  ناوانە  ئەم 
قەت ناسڕێنەوە، چونکە لە شایی و خۆشی و شیندا 
لەگەڵیان ژیاون و دەنگیان ئاوێتەی ژیانی ڕۆژانەی 
هەڵقوڵاوی  زەندی  عەلی  هونەرمەند  بۆیە  خەڵکە. 
لــە چریکە ڕەســەنــەیــە و دەنگی  پــڕ  ــەرە  ئــەو دەڤـ
یەکەم  کەواتە  ڕەنگینە.  لەیلاخی  ناوچەی  خاراوی 
هەنگاو و ڕێچکەی هونەریی پتەو و قایمە و پشتی 
بە پاشخانێکی دەوڵەمەندی فۆلکلۆر و مۆسیقایک 
بەستوە کە سەدان ساڵە ئاوێزەی گوێی خەڵک و 
میوانی زەینی مرۆڤی کوردە و کاریگەریی چریکەی 
ڕەسەنی لەیلاخ، لەسەر زۆر ناوچەی وەک: سنە، 
و  سونقوڕ  قوروە،  کامێران،  دیواندەرە،  چەمشار، 
کولیایی، بیجاڕی گەڕووس و هەوشاریش بەرچاو 

و دیارە. 
دووەم هۆکاری کاریگەر لەسەر هونەر و دەنگی 
وەک  سنە  شــاری  سنەیە.  شــاری  زەنـــدی،  عەلی 
بەتایبەتی  هــونــەر،  هـــەراوی  و  گرنگ  ناوەندێکی 
بواری مۆسیقا، عەلی زەندی لە ئامێز دەگرێت. بۆیە 
دێتە  لەیلاخەوە  فۆلکلۆرەی  زەینییە  پاشخانە  بەو 
دنیایەکی بەرین و دەوڵەمەندترەوە. هەوا و چریکەی 
لەیلاخ لەگەڵ گەڕیان و پادیواریی سنە پێکەوە گرێ 
دەدات و بەرەبەرە هەنگاو هەڵدێنێتەوە و ڕۆژ لەگەڵ 
گۆرانی  ئــاواز،  لەسەر  و شارەزایی  زانیاری  ڕۆژ 
لەلای  سەرەتا  دەبێت.  پتر  ــوردی  ک مۆسیقای  و 
هونەرمەند حەسەن کامکار، نۆتەکانیی سۆڵفێژ فێر 
شێوازەکانی  گریشا  هونەرمەند  هاوکات  و  دەبێت 
ئاهەنگدانانی فێر دەکات. هونەرمەندان مرۆڤ گەلێکی 
هەستیار، کونجکۆڵ و وردبینن، ژیانی دەوروبەر و 
گۆڕانکارییە سیاسی و کۆمەڵایەتییەکان کاریگەری 
بە  هەم  و  کــردەوە  بە  هەم  و  دادەنێت  لەسەریان 
و  سیاسی  ژیانە  ئەو  بەشداری  گەرەکیانە  هونەر 
هونەرمەندانەی  ئەو  بەتایبەتی  بن.  کۆمەڵایەتییە 
و  گەلەکەیان  ڕەوای  دۆزی  هەمبەر  لە  کە  کــورد 
ئەو ستەمانەی داگیرکەرانی کوردستان لە نیشتمان 
و کوردی دەکەن، کەسانێکی دەروەســت بوون و 
بێدەنگ و بێ هەڵوێست نەبوون. عەلی زەندی-ش 
ــدە دەروەســـــت و  ــەن ــەرم ــون ــەو ه ــەزی ئـ ــ لــە ڕەگـ
نیشتمانپەروەرانەیە کە هەر لە سەرەتای دەستپێکی 
بەسەردا  ئێران  گەلانی  هونەرییدا شۆڕشی  کاری 
و  کوردستان  ڕۆژهەڵاتی  ڕووداوەکــانــی  و  هاتوە 
شەڕپێ فرۆشتنی کۆماری ئیسلامی بە کوردی پێ 
بووە  سیاسی  خەباتی  تێکەڵی  نــەکــراوە.  قەبووڵ 
حیزبی  پێشمەرگەکانی  ڕیــزی  لە  و  بــەکــردەوە  و 
لە گرتنی  و  بە خەبات کردوە  دێمۆکراتدا دەستی 
پادگانی مەهاباد، شەڕ و بەرگریی خوێناویی سنە 

و شەڕی نەغەدەدا بەشدار بووە. 
ئەم قۆناغە کاریگەرییەکی ئێجگار زۆری لەسەر 
فکر، بیروباوەڕ و تەنانەت دەنگ و گۆرانیی عەلی 
نیشتمان،  بێژین  دەکـــرێ  بۆیە  هــەبــووە.  زەنـــدی 
ــاواری ئـــــازادی، دادپـــەروەریـــی  ــ کـــوردبـــوون، هـ
کرۆکی  ستەم  بەگژداچوونەوەی  و  کۆمەڵایەتی 
هونەرمەندە  ــەم  ئ چریکەی  و  گــۆرانــی  و  ــاواز  ئـ
تووشی  پێناوەشدا  لەم  هەرچەند  بەهەڵوێستەن. 
زۆر  چەرمەسەرێی  و  ئــاوارەیــی  زیــنــدان،  گیران، 
ئەو  لەسەر  ژیانی  چرکەی  دوا  هەتا  بەڵام  بــووە، 
بــەرگــری  و  هەڵوێست  کــە  هــونــەریــیــەی  ــازە  ــب ڕێ

شادەماری بوو، سوور و پێداگر بوو. 
زەندی  عەلی  هونەریی  ژیانی  دیکەی  قۆناغێکی 

لەگەڵ  بوو  قووڵی  پێوەندیی  و  هاتوچۆ  و  تێکەڵاوی 
هــونــەرمــەنــد و ئــاوازدانــەرانــی کـــورد لــە بــاشــووری 
بەهۆی  جــیــاوازدا  کاتی  دوو  لە  چونکە  کوردستان، 
زەخت و گوشاری دەزگا ئەمنییەکانی ئێران پەڕیوەی 
دەیــەی  لە  یەکەمجار  بــووە.  کوردستان  بــاشــووری 
لە دەی هەشتای  هەتاوی و دووەم جاریش  حەفتای 
هەتاوی. هەرچەند ئاوارە و دوور لە زێد و نیشتمان 
بوو، بەڵام لەو ساڵانەشدا لەوپەڕی بێدەرەتانیدا هەر 
ئاواز و گۆرانیی  خەریکی بەرهەمهێنان و خوڵقاندنی 
و  )مامەکوڕنۆ(  بەناوبانگی  گۆرانیی  کە  بوو.  کوردی 
هونەریی  خەباتی  بەرهەمی  دیکەش  گۆرانیی  چەند 
باشووری  لە  هونەرمەندەن  ئەو  ژیانی  قۆناغەی  ئەو 

کوردستاندا. 
عەلی زەنـــدی جــیــاواز لـــەوەی هــەمــوو گــۆرانــی و 
بەرەوپێشبردنی  و  هونەر  گەشەی  لەپێناو  ئاوازێکی 
مۆسیقای کوردیدا بوو، هاوکات بۆ خۆشی مرۆڤێکی 
نیشتمانپەروەر، بێخەوش، دڵپاک، خاکەڕا و هەتا سەر 
ئێسقان کورد و پابەندی ڕێبازی کوردایەتی بوو. خەم 
و ئاواتی ڕزگاریی نیشتمان و ژیانی پڕ لە کەرامەتی 
نەتەوەی  بۆ  بوو  چەوسانەوە  و  ستەم  لە  ــەردوور  ب
کوردستان  و  کورد  بۆ  ژیانی خۆی  و  هونەر  کورد. 
ناسک خەیاڵ  و  هەستیار  مرۆڤێکی  کردبوو،  تەرخان 
بوو. دایم بیری لای ڕۆژهەڵاتی نیشتمان و خەون و 
بیرەوەرییەکانی ڕابردووی بوو، ئاوارەیی و تاراوگەی 
لە زێد  بۆیە دووری  بە حەزی خۆی هەڵنەبژاردبوو، 
و نیشتمان کاریگەریی زۆری لەسەر ڕۆح و ڕەوانی 
دانابوو. لە تاراوگەش بە ئەشقی نیشتمان و ئازادییەوە 
بێخەوشی  بە شــۆر و شــەوق و هەستێکی  ــا و  دەژی
بۆنە  بەشداریی  چاوەڕوانییەک  هیچ  بەبێ  و  کوردانە 
و ڕێوڕەسمە نیشتمانییەکانی دەکرد. ئەم تایبەتمەندییە 
زەندی  عەلی  کردبوو  وایــان  ئەخلاقییانە  و  هونەری 
هونەرمەندێکی  ببێتە  کوردستان  خەڵکی  هەموو  لای 
ئاواز  هەتاهەتایە  کە  خاکەڕا  و  خۆشەویست، خەڵکی 
و دەنگی بە نەمری و هەرمانی لە زەین و بیرەوەریی 
بەرهەمەکانی  تایبەتمەندیی  لە  دەمێنێتەوە.  خەڵکدا 
هونەرمەند عەلی زەندی دەکرێ ئاماژە بەم چەند خاڵە 

بکەین: 
هــەوای  و  ئاهەنگ  زاڵــبــوونــی  و   - ڕەســەنــایــەتــی 
ــی  ــوێ ــە دووت ــەیــلاخ و ســنــە ل ــاوچــەی ل فــۆلــکــلــۆری ن

بەرهەمەکانیدا کە لەم بوارەدا ئێجگار بەتوانا بوو. 
لە دووتوێی دەنــگ و  قــووڵ  - خەمێکی خەست و 
مێلۆدیی گۆرانییەکانیدا قوڵپ دەدەن کە ئاوێنەی ژیانی 
خۆی و گەلەکەی بوو، کە ئەویش هاواری کوردبوون، 

ڕزگاری و نیشتماندۆستیی بوو.
ــارەزا لــە ژەنینی  ــی لــە ئـــاوازدانـــان، شـ - شــارەزای
چەند ئامێرێکی مۆسیقا، وەک دیوان و دەف، هاوکات 
شارەزایەکی باشی دەزگاکانی ئاواز و میلۆدیی کوردی 

بوو.
- شارەزایی لە شێوەزارەکانی زمانی کوردی وەک: 
لەیلاخی، ئەردەڵانی، سۆرانی، کەلهوڕی، هەورامی کە 
چەند  بەتایبەتی  داوەتــەوە،  دەنگیان  گۆرانییەکانیدا  لە 
گۆرانییەک بە شێوەزاری کەلهوڕی و فەیلی وەک )وە 

باوەیاڵ دیم( وتووە.

هەڵبژاردنی شیعری  لە  و  بوو  وردبین  کەسێکی   -
هەورامی،  کلاسیکی  شاعیرانی  لە  هەم  کە  گۆرانیدا 
جەلال  وەک  نوێخوازیش  شاعیرانی  و  سۆرانیوێژ 

مەلەکشا کەڵکی وەرگرتوە. 
تەبەقە  و  ــام  ــەق م بــەســتــە،  بــــواری  شـــــارەزای   -

دەنگییەکانی مۆسیقای کوردی بوو.

کورتەیەک لە ژیانی هونەرمەند عەلی زەندی:
"سیاسەران"ی  ئاوایی  لە  هەتاوی  - ساڵی ١٣٣٥ی 

ناوچەی لەیلاخی سنە لەدایک بووە.
"ئاڵوڵاخ"ی  ئاوایی  چوونەتە  بنەماڵەوە  بە  پاشان   -
دیواندەرە و تا پۆلی شەشی سەرەتایی لەوێ خوێندوە. 
و  باش  و خوێنەواررێکی  وێژەر  باوکم  دەڵێت:  خۆی 
کــاری  بــۆ  بۆیە  ــوو،  ب کوردییەکان  بەیتە  شـــارەزای 

هونەری کاریگەریی زۆری لەسەرم هەبوو. 
ناوەندی  قۆناغەکانی  و  سنە  دێتە  ماڵیان  پاشان   -
لەوێ  هــەر  لــەو شــارە دەخوێنێت و  ــدی  ــاوەن دوان و 

بڕوانامەی دیپلۆمی وەرگرتوە.
- بە فەرمی و لە تەمەنی ٢٠ ساڵییەوە واتە لە ساڵی 
١٣٥٧ی هەتاوییەوە دەستی بە کاری هونەری کردوە.

باوکم،  لە  بێجگە  دەڵێت:  دیمانەیکدا  لە  خۆی  بۆ   -
شێعرەکانی کەسێک بەناوی خالید ناسراو بە )حامید 
دەنگی  هەروەها  محەمەدئەمین،  میرزا  و  ئاڵیجانی( 
ماچکەیی  ئیراهیم  و  ماچکەیی  عەودڵڵا  هونەرمەندان 
لەسەرم  کاریگەرییان  ــدی(  زەن )ئیبراهیم  بە  ناسراو 

هەبووە.
تێکەڵ  ئێران،  گەلانی  شۆڕشی  دەسپێکی  لەگەڵ   -
بە خەبات و چالاکیی سیاسی بووە بۆ ماوەیەک وەک 
پێشمەرگەی حیزبی دێمۆکرات لە ڕووداوەکانی گیرانی 
 ٢٤ خوێناویی  بەرگریی  و  شــەڕ  مەهاباد،  پادگانی 

ڕۆژەی سنە و شەڕی نەغەدەدا بەشداریی کردوە.
- ساڵی ١٣٦١ی هەتاوی لە مەهاباد ژیانی هاوبەشی 
پێک هێناوە و خاوەنی سێ کچ و کوڕێکە بە ناوەکانی: 

بەهارە، دیمەن، بەفرین و زانیار.
گۆرانیی  یەکەم  سنە  لە  هەتاوی  ١٣٦٤ی  ساڵی   -
ــە هــاوکــاریــی  ــی ئـــەرخـــەوان( ب ــوڵ خـــۆی بــەنــاوی )گ

هونەرمەند ڕەشید فەیزنژاد تۆمار کردوە. 
- بەهۆی ئاواز و گۆرانیی شۆڕشگێڕانە و چالاکیی 
جار  چوار  ئیسلامییەوە  کۆماری  لەلایەن  سیاسییەوە 

دەستگیر کراوە و یەک ساڵیش بەند کراوە.
- بە فەرمی خاوەنی ١٣ ئالبۆمی گۆرانییە و کۆمەڵێک 
گۆرانیی زۆر بەناوبانگی هەیە، وەک: مامە کوڕنۆ، وە 
ئەرخەوان،  گوڵی  ــاران،  ی دێڵم،  بەجێت  دیــم،  باوەیاڵ 
کۆترەباریکە، ئەو کەژاڵە، گەردوون ئەی گەردان، ئەڵێم 

ئەو شارە جێ بێڵم، دارەپیرەیە.
- ساڵی ١٣٨٤ی هەتاوی بۆ جاری دووەم ئاوارەی 
باشووری کوردستان بووە، دوای چەند ساڵ مانەوە و 
ئاوارەیی لە تورکیە، سەرەنجام وەک پەنابەر لە کانادا 

گیرسایەوە.
بە  خزمەت  ســاڵ   ٥٠ نزیکەی  پــاش  سەرەنجام   -
هونەری کوردی، ڕۆژی پێنجشەممە ١٦ی خاکەلێوەی 
١٤٠٣ی هەتاوی لە تەمەنی ٦٨ ساڵیدا بەهۆی نەخۆشیی 

شێرپەنجە لە کانادا کۆچی دوایی کرد.

عەلی زەندی، 
هونەرمەندێک لە ڕەگەزی کوردبوون

شەریف فەلاح

هێزی بێ ڕکابەری سوپای پاسدارانی ئێران لە کۆتایی شەوی 
خاکەلێوەی  ٢٦ی  یەکشەممە  ڕۆژی  یەکەمی  چرکەی  و  شەممە 
٢٧٢٤ی کوردان هێرشێکی گەورە و مێژوویی و نازانم کێ تڕێنی 
کردە سەر ئیسرائیل. گەورەیی و مێژوویی بوونی ئەم هێرشە وەک 
مانۆڕی چەک وچۆڵ لەنێو ئێراندا بە هیچ جۆرێک نابێت گومانی 
ئەم  مێژوویی بوونی  و  گەورەیی  لە  گومان  هەرکەس  لێ بکرێت. 
هێرشە بکات، بێ سێ ودوو لێکردن حوکمی بێدین بوونی دەدرێت 
و پێویستە وەک ئەوانە سەیری بکرێت بە هۆی فڕێدانی لەچکە و 
خواردنەوەی شەڕاب و داکۆکیکاری مافی ئایینی و بیروباوەڕی 

جودا و خوازیارانی ئازادی و مازادی بەرەو سێدارە دەبرێن. 
زۆر  کوێ  نازانم  بەرەو  ئێران  هێرشی  بیسەلمێنین  ئەوەی  بۆ 
گەورە بووە، ئەوەندە بەسە ئاماژە بە لێدوانی گوتەبێژی دوژمن 
ئسیرائیل  ســوپــای  گوتەبێژی  هــاگــاری"،  "دانــیــال  لێدوانی  ــە  وات
ئیسلامیی  کــۆمــاری  هێرشەکەی  دوای  هــاگــاری  دانــیــال  بکەین. 
"دوورەفــڕە"  لە ١٧٠  زیاتر  ئێران  گوتی:  ئیسرائیل  بەرەوە  ئێران 
)فڕۆکەی بێ فڕۆکەوان(، ٣٠ مووشەکی کڕووز و ١٢٠ مووشەکی 
گۆرانیی  ئەمەش  و  هەڵداوە  جــێ وە  لە  بالستیکی  دوورهــاوێــژی 

"لەجێ وە هەی لەجێ وە"ی بیر هێناینەوە. 
کورت  ئاوڕێکی  بێت،  نێوبڕیش  وەک  نێوەندە دا  لەم  باشترە 
بۆ خوێنەر  و  بدەینەوە  هــاگــاری"یــه  "دانــیــال  لــەم  ســنــووردار  و 
واتا  دانیالە  ئەم  پاشناوی  گومانە  جێگەی  ئــەوەی  خەین  دەریــب 
نییە و زۆر  ناوێکی سەیرو سەمەرە  "دانیال"  "هاگاری"یەکەیەتی. 
ئەم  خاوەنی  دیکەدا  ئایینەکانی  لەنێو  تایبەت  بە  دیکەش  کەسی 
ناوەن. بەڵام کێشەی ئێمە دەگەڵ پاشناوی "هاگاری"یە. ئەم هاگارییە 
بەدووریشی  و  بووبێت  "هەکاری"  لەبنەڕەتدا  لێ دەکرێت  گومانی 
مەزانن لە "هەکاری"ی باکووری کوردستانەوە چووبێتە ئێسرائیلی 
ئەگەر  کرابێتەوە.  پەرورەدە  وڵاتی جوولەکاندا  لە  و  ئاوەدانکراو 
جاران  دوو  سەهیۆنیستی"  "ڕێژێمی  بێت،  ڕاست  شیمانەیە  ئەم 

مەترسیدارە. 
لێرەدا نێوبڕی سەبارەت بە "دانیال هەکاری" دادەخەین و ئەم 
بەشەیان لەمە زیاتر دوو لە ڕووی تۆی خوێنەر بۆ خوێنەرانی 

گەمژە شی ناکەینەوە. 
ــوو. ئـــەم دوورەفـــــڕە و  ــەورە بـ ــ بــێــگــومــان هــێــرشــەکــە زۆر گ
موشەکانەی لە نێوەند و خۆرئاوای ئێرانەوە هەڵدران و پانتاییەکی 
بەرینیان گرتەوە و لە دوو ئامانجی سەرەکیی ئامانجیی نێوخۆییان 
و  ئەم سێسەد  کۆی  لە  دەڵێن  وەک جوولەکە  و  پێکا  بەتەواوی 
نازانم چە فڕۆکە و مووشەکە تەنیا یک لە سەدیان گەیشتوونەتە 

خاکی ئسیرائیل" ببوورن دەبوایە بڵێم "فەلەستینی داگیرکراو".
بۆ پێکانی ئامانجی نێوخۆیی دەکرێت بڵێین بەشی هەرەزۆری ئەم 
دوورەفڕە  و مووشەکانە لە ناوچەی باڵەکایەتیی ئەودیو سنووری 
ورمێ  پارێزگای  مەرگەوەڕی  سەرسەوزی  دەشتی  و  دەستکرد 
و تەنانەت هێندێکیان لە شاری شیراز کەوتوونە و لەنێو مێشکی 
هاووڵاتیاندا ئامانجی سەرەکییان پێکاوە و زۆربەی دانیشتووانی 
ئیسلامی  کۆماری  قەبەی  و  زل  دەستەڵاتی  بە  هەستیان  ئێران 
کرد و تێی گەیاندن ئێران چەندە چەک و تەقەمەنیی پێشکەوتووی 
هەیە و چۆن دەتوانێت ئاگربارانێک ساز بکات. ئەم شەوە بەهۆی 
گرمو هۆڕی زۆرەوە خەوی هەموو لایەک زڕا و سەگ خاوەنی 
خۆی نەدەناسیەوە. لەبەر ئەمەش بوو دوورەفڕە و مووشەکەکان 
و  دامــەزرێــنــدران  و شارۆچکان  شار  ــەی  زۆرب لە  هاویشتن  بۆ 
ئەوانەی دوای فڕاندن توانیان وەک مەلی تازە فێرەفڕین لە شەقەی 
باڵان بدەن و بگەنە بەرزایی، خۆیان بەگژ مووشەکی پاتریۆیت و 
هێزی بەرگریی فەرەنسە و ئامریکا و بریاتانیا و ئیسرائیل داکرد 
و بە تەقاندنەوەی خۆیان زیانێکی مادیی زۆریان بە مووشکی ئەم 

وڵاتانە گەیاند. 
مــۆڕی  و  ــۆڕ  ت و  ــەواڵ  هـ ــەوەی  ــردن ــڵاوک ب نێوەندکانی  وەک 
کۆمەڵایەتی لە زمان بەرپرسانی جوولەکەوە بڵاویان کردووەتەوە، 
مەبەستی  بــە  ئیسڕائیلدا  خــاکــی  نێو  بــۆ  ئــێــران  هێرشەی  ــەم  ل
پێشگیری کردن لە خەیانەت کچیکی ٧ ساڵانی موسوڵمان لەنێو دڵی 
خاکی جوولەکەدا پێکرا. ئەمەش پەیامێکی زۆر گەورەی بۆ خائینان 
پێ بوو. پێکانی ئەم کچە بەڕەچەڵەک موسوڵمانە لە لێکدانەوەیەکی 
سیاسیی زۆر قووڵدا پێمان دەڵێت کۆماری ئیسلامی دەست لەو 
موسوڵمانە منداڵانەش ناپارێزت شیمانەی ئەوەیان لێ دکرێت دوای 
گەورە بوون ببن بە لایەنگری دوژمن و خەیانەت به دین و ئایین 

بکەن؛ ئەمە پێی دەڵێن سزادانی خائینان.
دایک و  نزیک هەولێریش کچیکی  لە  ئیسلامی  پێشتر کۆماری 
باوک موسوڵمانی تەمەن ١١ مانگیی خاوەنی ناسنامەی هولەندیی 
شیمانەی  کچەش  ئەم  گەیاند.  خۆی  خەیانەتی  سزای  بە  و  پێکا 
ئەوەی لێ دەکرا دوای گەورە بوون ببێتە سەهیۆنیست و خەیانەت 

بە موسوڵمانان بکات. 
بابەتە  لەم  قووڵ  زۆر  یانی  قووڵ  قووڵ  قووڵ  تێگەیشتنی  بۆ 
"دانیال  یــان  هــاگــاری"  "دانــیــال  نــاوی  ســەر  بگەڕێینەوە  پێویستە 
هەکاری". خۆ ئەگەر دانیال، هەکاری بێت و ڕەچەڵەکی بۆ کوردان 
مانگییە  یازدە  نێوان کچە  پێوەندیی  لە  بگەڕێتەوە، هیچ گومانێک 
مووشەکباران کراوەکەی هەولێر و کچە بریندارەکەی نێو خاکی 
ئیسرائیل و ئەو کچە سەقزییە ناکرێت دووساڵێک لەمەوبەر هەڵڵای 
گەورەی لە ئێران نایەوە و ئەوەی زۆر لە جوولەکە و ئەمریکا و 

هەموو دوژمنان مەترسیدارترە "ژن، ژیان، ئازادی" یه.

عەلی زەندی جیاواز لەوەی هەموو گۆرانی و ئاوازێکی لەپێناو گەشەی هونەر و 
نیشتمانپەروەر،  مرۆڤێکی  بۆ خۆشی  هاوکات  بوو،  کوردیدا  مۆسیقای  بەرەوپێشبردنی 
بێخەوش، دڵپاک، خاکەڕا و هەتا سەر ئێسقان کورد و پابەندی ڕێبازی کوردایەتی بوو. 
خەم و ئاواتی ڕزگاریی نیشتمان و ژیانی پڕ لە کەرامەتی بەردوور لە ستەم و چەوسانەوە 
و کوردستان تەرخان کردبوو،  بۆ کورد  ژیانی خۆی  و  نەتەوەی کورد. هونەر  بۆ  بوو 
دایم بیری لای ڕۆژهەڵاتی نیشتمان و خەون و  مرۆڤێکی هەستیار و ناسک خەیاڵ بوو. 
بیرەوەرییەکانی ڕابردووی بوو، ئاوارەیی و تاراوگەی بە حەزی خۆی هەڵنەبژاردبوو، 

بۆیە دووری لە زێد و نیشتمان کاریگەریی زۆری لەسەر ڕۆح و ڕەوانی دانابوو

ــی و  ــ ــاوەڕوان ــ لــەنــێــوان چ
دروستکردنی دەرفەتدا

به ر له  ماڵاوایی

لە گەرمەی ئەگەری دروستبوونی شەڕی گەورەی 
هەندێک  بە  دان  پێویستە  ئێراندا  و  ئیسرائیل  نێوان 
ڕاستیدا بنێین و لە پەنجەرەیەکی دیکەوە بڕوانینە ئەو 

دۆخەی کە هەیە.
ناتوانێ بچێتە شەڕی  ئێران  لە هەموو شتێک  بەر 
ڕووە  زۆر  لــە  کــە  ئیسرائیل  لــەگــەڵ  ــار  ــەی ــەواوع ت
ــران، چونکە هــەر جـــورە شــەڕ و  ــێ بــەهــێــزتــرە لــە ئ

تێکهەڵچوونێک دەبێتە هۆی وەڵامدانەوەی بەرانبەر، لە 
دەڕوا،  بێوێنە  داڕووخانێکی  بەرەو  نێوخۆ  لە  ئێران  وەڵامدانەوەدا  کاتی 

چونکە ئێران لە نێوخۆدا کڵول بووە. 
یەکێک لە بنەمایترین فاکتەری بەهێزی هەبوونی ئابورییەکی بەهێزە کە 
لە ئێران نەک وجوودی نیە بەڵکوو یەکێک لە لاوازترین خاڵەکانی ئێرانە، 
بۆ نمونە دەتوانین ئاماژە بە نرخی دراوی ئێران لە بەرانبەر دۆلار بکەین 
کە ئێستا لە ٦٦٠٠٠ تمەنی تێپەڕ کردوە و بەگوێرەی بۆچوونی کارناسانی 
ئابووری نرخی ڕاستیی دولار زیادتر لە سەد و بیست هەزار تمەنە. واتە 
هەر جورە شەڕێک وا دەکات نرخی دۆلار بەرەو دووسەد هەزار بڕوات، 
لە کاتی وادا ئیتر پێویست بە هێرشی بیانی ناکات، بەڵکوو ئێران بەسەر 
خۆی و دەوروبەریدا دەڕووخێ. ئەوە تەنیا یەکێک لەو هەزاران قەیرانەیە 

ئێرانی تێ کەوتوە.
ئیسرائیل کردوویەتی  بۆ سەر  ناوی هێرش  بە  ئێران  ئێستا  تا  ئەوەی 
ئەمریکای  و  ئیسرائیل  تەنانەت  و  دیــاریــکــراوە  پێش  لە  سیناریویەکی 
هێشتا  کاتێکدا  لە  ئیسرائیل  حکوومەتی  وتەبێژی  کردۆتەوە.  ئاگادار  لێ 
مووشەک و درۆنەکان نیزیکی ئیسرائیل نەبوونەوە بە کەناڵی ئەڵعەرەبیەی 
ڕاگەیاند کە ناتوانم ڕابگەیەنم لە پێشدا ئاگاداری بەناو هێڕشەکە نەبووین.
پێشتریش ئەو بابەتەمان لە هێڕش بۆ سەر بنکەیەکی سەربازیی ئەمریکا 
-عەینولئەسەد- دوای کوشتنی قاسم سلێمانی بە ناوی توڵی سەخت بینی. 
دوناڵد ترامپ سەرۆک کۆماری ئەوکاتی ئەمریکا دواتر ئاشکرای کرد کە 
پرۆپاگەندە  بۆ  کە  کردۆتەوە  ئاگادار  پێشتر  ئەوانیان  ئێرانییەکان  چۆن 
ڕوو  وا  شتێکی  کە  بن  ئاگادار  بۆیە  هەیە  وەها  بابەتێکی  بە  پێویستیان 

دەدات.
ئێران  چۆن  ئەدی  بدەینەوە  پرسیارەش  ئەو  وەڵامــی  پێویستە  لێرەدا 

هەڕەشە دەکات؟
ئەگەر  و  دیکتاتورەکانە  چەکی  پڕوپاگەندە  و  هەڕەشە  ئــەوەی  یەکەم 
ئەوە نەکەن هەر نامێنن. بۆیە پێویستە ئەو چەکە بە باشترین شێوە بەکار 
بێنێن. دووەم ئەوەی ئێران هیچ کات بەرنامەی شەڕی نەبووە و تەنانەت 
بەردەوامیش خۆی لێ دەپارێزێت، ئەگەر ڕووش بدات بە هەڵە و بە ناچاری 
دەیکات نەک لەسەر ویستی خۆی، چونکە ئێران تەنیا بە پشتیوانیی میلیشیا 
و گرووپە تێروریستەکانە دەیهەوێ نائارامی دروست بکات. تەنانەت ئەگەر 
ئەو پشتیوانییە بە هەر نرخێک بێ، چونکە تەنیا چەکی کاریگەری ئەوە و 

هەر لەو ڕێگەیەشەوە بەردەوام دەبێت.
یەکێک لە گەورەترین هۆکاری سەرکەوتنی ئێران لەو بوارەدا گرتنەبەری 
سیاسەتی هەڵەی ئیسرائیل و ئەوروپا و ئەمریکایە. چونکە ئەوان بەگوێرەی 
ئەو یارییەی ئێران دەجووڵێنەوە و شەڕ لەگەڵ گرووپەکانی سەر بە ئێران 
ئێران  ئەندازەی  هەمان  بە  بۆیە  هەر  دەوێ،  ئــەوەی  ئێرانیش  و  دەکــەن 
بەرپرسیارە لە نائارامی و تێرۆر و جینایەت ڕۆژئاواش بەرپرسە کە بە 
سیاسەتی هەڵە  لە جیاتی پاراستی ئیسرائیل و ئارامیی ناوچە و جیهان 
ئەوکاتەی  تا  دەبێت.  تەواو  ئێران  قازانجی  بە  و  یاری  لە  بەشێک  بوونە 

ئەوان سیاسەتی خۆیان نەگۆڕن بەو شێوەیە بەردەوام دەبێت.
ئــەو دۆخــە بــە جــورێــک لــە ڕووی دەرونــیــیــەوە هەستی چــاوەڕوانــی 
تەنانەت  بەتایبەت ئۆپۆزیسیۆن دروست دەکات و  ئێران و  لەنێو گەلانی 
کاریگەریی لەسەر ئۆپۆزیسیۆنی چالاکی کوردیش هەبووە. واتە بزانین چی 
ڕوو دەدات و ئایا شەڕ دەبێ یا نابێ؟ لە کاتێکی وەهادا پێویستە لەجیاتی 
چاوەڕوانی بەرەو دروستکردنی دەرفەت هەنگاو هەڵگرین، چونکە تەنیا بە 
هەوڵدان بۆ دروستکردنی دەرفەتە کە دەتوانین هەنگاوەکانی سەرکەوتن 
سەختیەکانەوە  هەموو  بە  دەرفــەت  دروستکردنی  بۆ  هەوڵدان  هەڵگرین. 
دەبێ  و  تێدایە  گــەورەی  پوتانسیلێکی  ئێمە  کۆمەڵگەی  چونکە  مومکینە، 

میکانیزمی کەلک وەرگرتن هەر ببینینەوە.
بــە هــەوڵــدان بــۆ دروستکردنی دەرفـــەت ئــامــادەتــر دەبــیــن لـــەوەی کە 
ژیان،  ژن،  شۆڕشی  وانەکانی  گەورەترین  لە  یەکێک  بکەین،  چاوەڕوانی 
ئازادی ئەوە بوو کە لە هەر چرکەیەکدا ئەگەری دروستبوونی گەورەترین 
کاتی  لە  دەتوانین  باشتر  ئەوەندە  بین  ئامادە  چەند  ئێمە  هەیە،  ڕووداو 

ڕوودانی ئەو گۆڕانکاری و دەرفەتانەدا بزووتنەوەکەمان ببەینە پێشێ.
لە هەمووی ئەوانە گرینگتر ڕێژیم بە هەموو هێزی سەرکوتی نێوخۆی کە 
هەیەتی، خاڵی لاوازی زۆر گەورەشی هەیە. بە هەوڵدان بۆ دروستکردنی 
دەرفەت کەلک لەو خاڵە لاوازانەیە کە دەتوانێ کوردستان بەرەو ئازادی 
ببات، نموونەی هەرە گەورەی خاڵی لاوازی کۆماری ئیسلامی لە ساڵانی 
هەڵگریساندنی  و  بەرانبەر شۆڕشی شەقامە  لە  بە چوکداهاتنی  ڕابردوو 
لە  وەهــادا  دۆخی  لە  بۆیە  ئیسلامییە.  کۆماری  کۆتایی  شەقام  شۆڕشی 
جیاتی پەرەپێدان بە هەستی چاوەڕوانی بە دوای دروستکردنی دەرفەت 
ئێمە  ئەوا  نەدا،  ڕووی  دەکرد  چاوەڕوانیمان  ئەوەی  ئەگەر  چونکە  بین، 
دەستەوەستان نین بەردەوام دەبین، ئەگەر ڕووشیان دا ئەوە ئێمە ئامادەین.

دەتوانین لە چاوی وێنەگرێکی کوردەوە بڕوانینە چیرۆکەکانمان:

»خولیاکانی کەوشەنی با« 
بەرگی سێ و چواریشی چاپ و بڵاو بوونەوە

کۆکراوەی  با«،  کەوشەنی  »خولیاکانی 
حەکایەتە فۆلکلۆرەکان بەرهەمی زەحمەت 
و ماندووبوون و خۆتەرخانکردنی بنەماڵەی 
چواریشی  و  سێ  بەرگەکانی  جەوانشیر 
و  یەکەم  بەرگەکانی  بــۆوە.  باو  و  چاپ 
دووهەمی ئەو کۆکراوە بەنرخە ئەدەبییەی 
کوردی ساڵی ١٤٠١ باو ببۆوە و بەرگی 
پێنج و شەشی کتێبەکەش کۆتایییان هاتوە 
ساڵی  لە  هــیــوادارن  ئامادەکارەکانی  و  

داهاتوودا ئەوانیش چاپ ببن. 
ــر لـــەبـــارەی ئــەم  ــشــی حــوســێــن جــەوان
کۆکردنەوەی  »بێگومان  دەڵێ  پڕۆژەیەوە 
حەکایەتە فۆڵکلۆرەکان دەبوو زۆر زووتر 
و لە کات و ساتێکی ترا کۆ کرابانەوە کە 
ئێستەدا  لە  بۆیەش  نــەکــراوە.  بــەداخــەوە 
ئــەســتــەم و  کــۆکــردنــەوەیــان زۆر جـــار 
دژوارە؛ لەبەر ئەوەی ئێستە ئیتر زۆربەی 
هەرە زۆری حەکایەتبێژەکان بە خۆیان و 
هێشتووە  جێ   ژیانیان  حەکایەتەکانیانەوە 

و لە ژیاندا نین.«
و  نووسەر  شاعیر،  جەوانشیر  حوسێن 
وەرگێڕی بەهەست و قەڵەم پاراو بۆ زیاتر 
لاپــەڕەی  لــە  کۆبەرهەمە  ئــەم  ناساندنی 

لەوە  باس  خۆیدا  کۆمەڵایەتییەکانی  تۆڕە 
ساڵ  بیست  ئێمە  »هەرچەند  کە  دەکــان 
کرد  پێ  دەســت  کارەمان  ئەم  بەر  لەمەو 
تــاک وتــەرا  دەمانتوانی  هێشتا  ئـــەودەم  و 
حەکایەتبێژ و هەروەها کەسانێک کە هێشتا 
حەکایەتەکانیان لەبیر مابوو بدۆزینەوە و 
بیاننووسینەوە،  پاشان  و  کەین  تۆماریان 
و  سەخت  کــارەکــە  ئێستە  مخابن  بــەڵام 

دژوار بۆتەوە.«
جەوانشیر  شەهناز  و  بێهناز  حوسێن، 
بنەماڵەیەکی  ئەندامی  و  بــرا  و  خوشک 
ــگــیــی ئــاوایــی  ــت و فــەرهــەن ــدۆسـ ــەدەبـ ئـ
بــە شــاری ساین قەڵان  ســاروجــەی ســەر 
توانیویانە  بــەبــایــەخــەوە  پـــڕۆژە  ــەو  ب کــە 
مردن  لە  کوردییەکان  زۆرترین حەکایەتە 
ڕزگار بکەن و بەم کارە بەشێکی گرینگ 
بۆ سامان و پاشخانی دەوڵەمەندی وێژەی 

زارەکیی کوردی بگەڕێننەوە.
ــەســـت و  ــەهـ ــرا بـ ــ ــک و بـ ــوشـ ــەم خـ ــ ئـ
سەرقاڵی  ئێستادا  لە  ماندوویی نەناسانە 
ئەو  حەوتی  بەرگی  کۆکردنەوەی  کــاری 
پڕۆژەکتێبەن. »زایەڵەی شارێکی سوور«، 
»بەتاڵێکی بەتاڵ« دوو کۆمەڵە چیرۆک لە 

کــوردی  فتۆگرافێری  فاتحی،  کــەیــوان 
ــی کـــوردســـتـــان لە  ــ ــەڵات ــ ــکــی ڕۆژه خــەڵ
لە  ساڵانە  کە  نێودەوڵەتی  کێبڕکێیەکی 
پلەی  تــوانــی  دەچــێــت،  بــەڕێــوە  ئەمریکا 
فاتحی،  کەیوان  بهێنێت.  بەدەست  یەکەم 
پێشمەرگەی حیزبی دێموکرات و خەڵکی 
شاری کامێرانە و بە وێنەی کچ و ژنانی  
ــمــوکــرات لــەو  پــێــشــمــەرگــەی حــیــزبــی دێ

کێبڕکێیەدا بەشداریی کردبوو.
کێبڕکێی ساڵانەی Poy Asia ماوەی 
بەڕێوە  ئەمریکا  لــە  ساڵە  هەشتاویەك 
ــاواز لە  ــی ــۆ كــاتــەگــۆریــی ج دەچــێــت و ن
لە  توانی  فاتحی  کەیوان  کە  دەگــرێ  خۆ 

ئەلبورز ڕوویین تەن

خەڵاتی یەکەمی کێبڕکێی ساڵانەی Poy Asia بۆ 
پێشمەرگەیەکی فۆتۆگرافێری حیزبی دێموکرات

کێبڕکێیە  ئــەو  پــۆرتــرەی  كۆمەڵە  بەشی 
مسۆگەر  یەکەم  پلەی  فۆتۆ  کۆمەڵێک  بە 
بە  پێوەندیدار  دەقــی  لە  نــاوبــراو  بکات. 
ڕەگەزی  ئاپارتایدی  لە  باسی  وێنەکانیدا 
ــە ســەر  ــردوە و تــیــشــکــی خــســتــووەت ــ کـ
لە  ژنبوون  و  کوردبوون  پرسی  ئــەوەی 
ئێراندا وەکوو یەک وان و بە شێوەیەکی 
کۆماری  ڕێژیمی  لــەلایــەن  سیستماتیک 
و  دەچــەوســێــنــەوە  ئــێــرانــەوە  ئیسلامیی 
ژنان لە زۆر ڕووەوە لە مافەکانی خۆیان 

بێبەش کراون.
لە  بەشێكن  وێنانە  “ئەم  دەڵێ:  کەیوان 
ناونیشانی  بە  فۆتۆگرافی  پــڕۆژەیــەكــی 

ئاپارتایدی ڕەگەزی و نەتەوەیی. وێنەکان هەموویان 
پۆرترەی ژینگەن و كارەكتەرەكانیش كچان و ژنانی 
كۆمەڵە  ئەم  كوردستانن.  رۆژهەڵاتی  پێشمەرگەی 
بۆچوونانەیە  ئەو  پۆرترەكان  خودی  لە  جیا  وێنە 
دەرگای  دەتوانێ  و  كــردوە  باسیان  كەسەكان  كە 
لێكۆڵینەوە لە سەر زۆر بواردا بخاتە سەر پشت.«

ڕێپۆرتاژ،  پۆرترە،  كۆمەڵە  فرێم،  تەك  پۆرترەی 
کێبرکێی  کاتەگۆرییەکی  نیوز چەند  سپۆرت،جنراڵ 

ساڵانەی ساڵانەی Poy Asia ئەمریکان.
ــایــی ئــەو  ــیــرۆزب ــەی »کـــوردســـتـــان« پ ــامـ ڕۆژنـ
پێشمەرگەی  فــاتــحــی،  کــەیــوان  ــە  ل ســەرکــەوتــنــە 
هونەرمەند دەکات و هیوای سەرکەوتنی زیاتری لە 

گۆڕەپانەکانی دیکەی هونەریدا بۆ دەخوازێت.

درەنگان«  »هەتاهەتا  جەوانشیر،  شاناز  نووسینی 
»باخچەی  و  جەوانشیر  بێهناز  شێعری  کۆمەڵە 
بــە ســنــوورەکــانــی جیهانەوە«  پــاشــا« و »زامــێــک 
چەند  جــەوانــشــیــر  حــوســێــن  ــێـــڕان  وەرگـ و  شێعر 
بەرهەمێکی چاپکراوی دیکەی ئەو بنەماڵە نووسەر 

و قەڵەم بەدەستەی کوردستانن.

